
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 6, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᕗᓕᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᑐᓐᖓᓱᑦᑎᐊᕆᔅᓯ, ᐃᓐᓇᑯᓗᐃᑦ, ᐊᕐᓇᐃᑦ, ᐊᖑᑏᑦ, ᑲᑎᒪᔩᑦ, ᐊᒻᒪ 
ᐳᓛᕆᐊᖅᓯᒪᔪᑦ. ᒫᓐᓇ ᐊᐱᕆᖅᑳᕈᒪᓪᓗᒍ ᐊᔪᕆᖅᓱᐃᔨ ᒪᐃᒃ ᒑᑦᓄ, ᑐᔅᓯᐊᓂᒃᑯᑦ ᒪᑐᐃᖅᓯᓂᐊᕐᖓᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᓇᓗᓇᐃᖅᓯᖅᑳᕈᒪᓪᓗᖓ ᐊᒻᒪᑦᑕᐅᖅ ᐅᐱᒍᓱᒍᒪᓪᓗᖓ ᐊᔪᕆᖅᓱᐃᔨᑦᑎᓐᓂᑦ ᒪᐃᒃ 
ᒑᑦᓄ ᑖᓐᓇ ᑎᒃᑯᐊᖅᑕᐅᓚᐅᕐᖓᑦ ᑕᕝᕗᖓ ᑲᓇᑕᒥ ᐃᑲᔪᖅᑲᑦᑕᕐᓂᖓᒍᑦ ᐃᓕᑕᕆᔭᐅᔾᔪᒻᒥᑦ. ᑖᓐᓇ ᐊᔪᕆᖅᓱᐃᔨ 
ᒑᑦᓄ ᑕᐃᒪᓐᖓᓂᑦ ᒥᑭᔪᑯᓘᓪᓗᓂ ᐊᕐᕌᒍᖃᖅᑐᓂᒃ 12 ᖃᓂᒋᔮᓂ ᐱᔨᑦᑎᓕᓚᐅᖅᓯᒪᔪᖅ ᒍᑎᐅᑉ ᑐᔅᓯᕌᕆᒻᒪᒍ 
ᐊᒻᒪᑦᑕᐅᖅ ᐱᓕᕆᓂᖓ ᐅᕙᑦᑎᓐᓂᑦ ᐃᑲᔪᖅᓯᒪᔪᖅ ᐊᑕᖏᖅᑐᑕ ᑕᐃᒫᔅᓴᐃᓐᓇᖅ ᐱᓕᕆᔾᔪᑎᓯᒪᒻᒪᑎᒍᑦ.  
 
ᒪᐃᒃ ᐊᒻᒪᑦᑕᐅᖅ ᓄᓕᐊᖓ ᑕᒪᐅᓐᖓᓚᐅᖅᓯᒪᔫᒃ ᑕᒫᓂ 1955 ᐃᖕᓚᓐᒥᖔᖅᑐᑎᒃ ᐊᒻᒪ ᑕᐃᒪᓐᖓᓂᑦ ᑕᒫᓂ 
ᐅᑭᐅᖅᑕᖅᑐᒥ ᐊᖏᕐᕋᖃᖅᑑᒃ. ᖁᔭᓐᓇᒦᒃ, ᒪᐃᒃ. 
 
ᖁᔭᓐᓇᒦᑦᑕᐅᖅ, ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ ᒪᓕᒐᓕᐅᖅᑎᐅᖃᑎᒃᑲ.  
 
ᐊᒻᒪᑦᑕᐅᖅ ᑕᕝᕙᓃᑦᑐᑦ ᖁᔭᓐᓇᒦᒃ ᖃᐃᔪᓐᓇᕋᔅᓯ ᑖᓐᓇ ᑎᓴᒪᒋᓂᐊᕐᖓᒍ ᑲᑎᒪᓂᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ. 
ᒫᓐᓇ ᑭᓯᐊᓂ ᐱᒋᐊᕈᑎᖃᕐᓂᐊᖅᑐᒍᑦ ᑕᑯᓐᓈᖅᑎᑕᐅᓗᑕ ᐃᑭᑕᐅᑎᓪᓗᒍ ᖁᓪᓕᖅ ᐃᓐᓇᑯᓗᒋᔭᑦᑎᓐᓄᑦ. ᐃᖃᓗᒃ 
ᔪᕋᓚᒃ ᑖᓐᓇ ᑲᔪᓯᒋᐊᕈᓐᓇᕐᓯᔪᖅ.  
 

ᐃᑭᑦᑎᑦᓯᔪᑦ ᖁᓪᓕᕐᒥᒃ 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᒃᑲᓐᓂᓚᐅᓐᖏᓂᑦᑎᓐᓂᑦ ᓇᓗᓇᐃᖅᓯᔪᒪᕗᖓ ᓇᓪᓕᒍᓱᓐᓂᑎᓐᓂᑦ, 
ᐃᓱᒪᖃᑦᑎᐊᓂᑦᑎᓐᓂᑦ, ᑖᓐᓇ ᑭᒡᒐᑐᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ, ᑖᓐᓇ ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᐲᑕ 
ᑲᑦᑐᒃ, ᐃᓱᒪᒋᓪᓗᑎᒍ ᐃᓚᓐᖓᓚᐅᖅᑎᓪᓗᒍ ᓇᔭᒻᒥᓂᒃ. ᓇᓗᓇᐃᖅᓯᔪᒪᕗᖓᑦᑕᐅᖅ ᒪᓕᒐᓕᐅᖅᑏᑦ ᐃᓚᖏᑦ, 
ᒥᔅᑕ ᑰᓕ, ᒥᔅᑕ ᒪᑉᓴᓛᒃ, ᒥᔅᑕ ᐊᓚᕋᓚᒃ, ᒥᔅᑕ ᐲᑕᓴᓐ, ᐊᒻᒪ ᒥᔅᑕ ᐃᕝᔭᕈᑕᐃᓚᒃ ᒫᓐᓇ ᐅᕙᓃᒍᓐᓇᓐᖏᒻᒪᑕ 
ᓯᓚᒥᒃ ᐱᔾᔪᑎᖃᖅᑐᑎᒃ.  
 
ᒫᓐᓇ ᓂᑯᕕᖃᑎᒋᔪᒪᕙᑦᓯ ᐃᓯᖅᑐᖃᕐᓂᐊᕐᖓᑦ ᒪᐃᑲᒃᑯᑦ, ᒪᐃᑲ ᐃᓅᑎᖅ, ᐃᓐᖏᕆᐊᖅᑐᕐᓗᓂ ᐆ ᑲᓇᑕᒥᒃ. 
ᑖᓐᓇ ᒪᐃᑲ, ᐊᕐᕌᒍᖃᑦᑐᖅ 12-ᓂᑦ ᐊᒻᒪᑦᑕᐅᖅ ᐃᓕᓐᓂᐊᕆᐊᖅᐸᑦᑐᑦ ᐊᖅᓴᕐᓃᑦ ᐃᓕᓐᓂᐊᕐᕕᖓᓄᑦ.  
 
>>ᐃᓐᖏᖅᑐᖅ  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᐃᑲ. ᒫᓐᓇ ᑐᓐᖓᓱᒃᑎᑦᑎᖃᑎᒋᔪᒪᕙᑦᓯ ᑐᓐᖓᓱᒃᑎᓪᓗᑎᒍ ᑖᒃᑯᐊ ᐅᕙᑦᑎᓐᓄᑦ 
ᑕᑯᒃᓴᐅᑎᑦᑎᑲᐃᓐᓇᓂᐊᖅᑐᑦ ᐃᓐᖏᕐᓗᑎᒃ ᐊᒻᒪ ᕿᓚᐅᔾᔭᓪᓗᑎᒃ. 

>>ᐃᓐᖏᖅᑐᑦ 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᐃᑲ ᐃᓅᑎᖅ, ᓯᓖᓇ ᑲᓪᓗᒃ, (ᑐᓵᔨᑎᒎᕈᓐᓃᖅᑐᖅ) ᔫᓐ ᓴᐸ, ᓯᐊᕙᓐ 
ᐊᕐᓇᑦᓯᐊᖅ ᒨᕕ, ᔨᐊᕝ ᒪᕇᔅ, ᐊᒻᒪ ᐊᐅᓚᔮᖅ ᕈᒦᑯ-ᑲᓪᓗᒃ. ᖁᔭᓐᓇᒦᒃ. 
 

ᑖᒃᑯᐊ ᑕᑯᓐᓇᕐᓂᐊᖅᑲᐅᔭᑦᑎᓐᓂᑦ ᐱᔭᕇᕈᑎᒋᑲᐃᓐᓇᖅᑐᑦ. ᖁᔭᓐᓇᒦᑦᑎᐊᖅ ᑕᕝᕗᖓ ᐃᓚᐅᔭᖅᑐᕈᓐᓇᖅᑲᐅᒐᔅᓯ. 
ᒫᓐᓇ ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓂᐊᖅᑐᒍᑦ. 
 

(ᑐᓵᔨᑎᒍᑦ) ᑎᑎᕋᖅᑏ, ᑲᒥᓴᓇ ᓄᓇᕗᒻᒥ ᐊᑐᐃᓐᓇᐅᓕᕐᒪᖔᖅ ᖃᐅᔨᒋᐊᖅᑐᓚᐅᕆᑦ ᐃᓯᕈᓐᓇᖅᓯᖕᒪᖔᖅ 
ᑕᕝᕗᖓ.  
 

ᑲᒥᓴᓇᐅᑉ ᐅᓂᒃᑳᖓ 
 

ᑲᒥᓴᓇ Hᐋᓐᓴᓐ: ᐃᑦᓯᕚᕐᓗᑕ. ᐅᓐᓄᓴᒃᑯᑦ, ᐃᓐᓇᐃᑦ, ᐅᖃᖅᑎᑦᓯᔨ, ᓯᕗᓕᖅᑎᕗᑦ, ᒪᓕᒐᓕᐅᖅᑏᑦ, ᐊᒻᒪᓗ 
ᓄᓇᕗᒻᒥᐅᑦ, ᐸᐃᕆᓐᓂᐅᑉ. ᑐᓐᖓᓱᑦᓯᐊᖅᑕ ᑕᕝᕗᖓ ᓯᑕᒪᖓᓄᑦ ᒪᓕᒐᓕᐅᕐᕕᒻᒧᑦ, ᑐᒡᓕᐊᓂ 
ᒪᓕᒐᓕᐅᖅᑎᖃᖅᑎᓪᓗᒍ ᓄᓇᕗᒻᒥ. 
 

ᐋᓯᑦ ᑐᓐᖓᓱᒃᑎᑕᐅᒐᒪ ᖁᔭᓐᓇᒦᖅᐳᖓ ᐊᖏᔪᖅᔪᐊᕌᓗᒻᒥᒃ.  
 

ᑕᐃᒪ ᒫᓐᓇ ᐱᒋᐊᓕᖅᑎᓪᓗᑕ, ᐅᐱᓐᓇᖅᑯᖅ, ᐅᐱᓐᓇᖅᑯᖅ ᐊᖏᔪᑲᓪᓚᒻᒥᒃ ᐊᒻᒪᓗ ᑖᓐᓇ ᐃᓚᒋᔭᐅᓪᓗᓂ 
ᐅᐱᓐᓂᕗᑦ. ᑖᒃᑯᐊ ᐱᕙᓪᓕᐊᔪᑦ ᐅᖃᓕᒫᑲᐃᓐᓇᕐᓂᐊᕋᒃᑭᑦ. ᑕᐃᒃᑯᐊ 60-ᒪᕇᑦ ᑕᒫᓐᖓᑦ ᓄᓇᕗᒻᒦᖔᖅᓯᒪᔪᑦ 
ᐱᓕᐅᔾᔭᕆᐊᖅᑐᖅᓯᒪᒻᒪᑕ ᑕᐅᕗᖓ ᐅᐊᓕᓂᕐᒧᑦ ᑖᒃᑯᐊ ᐊᑐᖅᑕᐅᑎᓪᓗᒋᑦ ᑲᓇᑕᒥ ᐱᓕᐅᔾᔭᖅᑏᑦ 
ᐅᑭᐅᖑᑎᓪᓗᒍ. ᑕᐃᒪ ᕿᓚᓈᕌᕐᔪᒃᑐᖓ ᑖᕗᖓ ᑕᑯᔭᖅᑐᓛᕆᐊᖅ ᒪᑐᔭᐅᓕᖅᑎᓪᓗᒍ ᓈᑦᓰᖑᔭᓛᕐᓂᐊᒥ 
ᑕᕙᓃᖃᑎᐅᒋᐊᖃᓛᕋᒪ. 
 

ᐊᒻᒪᓗᑦᑕᐅᖅ ᑖᒃᑯᑑᓐᖏᒻᒪᑕ 80-ᒪᕆᐅᔪᑦ, 100-ᓚᐅᖑᔭᖅᑐᑦ ᑕᐃᒃᑯᐊ ᐅᕕᒃᑲᐃᑦ ᑭᒡᒐᑐᖅᑏᑦ ᑖᕙᓃᒻᒥᒻᒪᑕ 
ᐊᒻᒪᓗᑦᑕᐅᖅ ᑕᐃᒃᑯᐊ ᓴᓇᑐᔪᑦ, ᓴᓇᓐᖑᐊᖅᑏᑦ, ᓴᓇᔩᑦ ᐃᓚᒋᔭᐅᓪᓗᑎᒃ ᐊᒻᒪᓗᑦᑕᐅᖅ ᑕᒪᒃᑯᐊ ᐃᓐᖏᖅᑏᑦ, 
ᐱᓐᖑᐊᖅᑎᒐᓚᐃᓪᓗ ᐊᒻᒪᓗᑦᑕᐅᖅ ᑕᐃᒃᑯᐊ ᐱᒐᓗᐊᕐᒥᑎᓪᓗᒋᑦ ᐱᓕᐅᔾᔭᕆᐊᖅᑐᖅᓯᒪᔪᑦ. 
 

ᑖᓇᒎᖅ ᐊᖏᓂᖅᐹᖑᕗᖅ ᑕᐃᒫᒃ ᐊᑐᖅᑕᐅᑎᓪᓗᒍ ᐱᓕᐅᔾᔭᕆᐊᖅᑐᖅᓯᒪᑎᓪᓗᒋᑦ ᑕᐃᑯᓐᖓᐅᔾᔭᐅᓯᒪᔪᑦ 
ᐅᐊᐃᑦᕼᐅᐊᔅᒧᑦ, ᑖᒃᑯᐊ ᐊᑐᖅᑕᐅᑎᓪᓗᒋᑦ ᑲᓇᑕᒥ ᐅᑭᐅᒃᑯᑦ ᐱᓕᐅᔾᔭᕈᑏᑦ. ᑕᐃᒪ ᐅᕙᓐᓃᖔᖅᑐᒥᒃ 
ᐱᑦᓯᐊᕐᓂᐊᖁᕙᒃᑲ ᐊᒻᒪᓗᑦᑕᐅᖅ ᑐᓴᖅᓯᒪᓪᓗᑕ ᐃᓚᖏᑦ ᓵᓚᖃᖃᑦᑕᖅᓯᒪᔪᑦ ᑕᐃᒫᒃ ᐱᓕᐅᔾᔭᑎᓪᓗᒋᑦ. 
ᐊᒻᒪᓗᑦᑕᐅᖅ ᐊᖏᕐᕋᕆᐊᖃᓕᖅᑲᑕ ᐊᖏᕐᕋᑦᓯᐊᓛᖁᓇᖅᑯᑦ ᐃᓘᓐᓇᑦᓯᐊᑎᒃ ᓄᓇᖅᑲᑎᒌᓐᖏᑦᑐᒐᓴᐅᒻᒪᑕ.  
 

ᐊᒻᒪᓗᑦᑕᐅᖅ ᑖᓐᓇ ᖁᔭᒋᓪᓗᒍᓗ, ᐅᐱᒋᓪᓗᒍᓗ, ᓰᓚ ᐅᐊᑦ ᑯᓗᑦᓯᐊᐃ, ᑖᓐᓇ ᐊᖏᔪᖅᑳᕆᔭᐅᓚᐅᖅᓯᒪᔪᖅ 
ᑕᐃᒃᑯᓄᖓ ICC-ᑯᓐᓅᓂᕋᖅᑕᐅᖃᑦᑕᖅᑐᓄᑦ (Inuit Circumpolar Conference) ᐃᓄᐃᑦ ᓯᓚᕐᔪᐊᕐᒥ 
ᑲᑎᒪᔨᕐᔪᐊᖏᑦ. ᑖᓐᓇ ᓯᓚᕐᔪᐊᒥ ᖁᑦᑎᓂᖅᐹᒥᒃ ᐃᓕᓴᕆᔭᐅᒍᒻᒥᒃ, ᖁᔭᓐᓇᒦᕈᒻᒥᒃ ᑐᓂᔭᐅᓂᐅᓴᒻᒪᑦ. ᑕᒪᓐᓇ 
ᐅᖃᓕᒪᒍᑎᒋᖃᑦᑕᖅᓯᒪᔭᖓ ᐱᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓ ᑕᒫᓂ ᓯᓚᕐᔪᐊᒥ, ᓄᓇᕗᑐᐃᓐᓇᐅᓐᖏᑦᑐᒥ. 
 

ᐊᒻᒪᓗᑦᑕᐅᖅ ᐅᐱᑉᐳᖓ, ᖁᕕᐊᑦᑐᖓᓗ ᐃᓕᓴᖅᓯᒋᐊᖅ ᑖᓐᓇ ᐊᔪᕆᖅᓱᐃᔨᕗᑦ, ᐊᓂᒃᓴᑯᓗᐊᐱᒐ, ᒪᐃᒃ ᒑᑦᓇ, 
ᑐᓂᔭᐅᓛᖅᑐᐊᐱᐅᒻᒥᒻᒪᑦ ᑲᓇᑕᐅᑉ ᖁᑦᓯᓂᖅᐹᖓᓂᒃ ᐃᓕᓴᕆᔭᐅᒍᑎᖓᓂᒃ, ᖁᔭᓐᓇᒦᕈᑕᐅᓂᖓᓂᒃ ᑖᓐᓇ 
ᑐᓂᔭᐅᓲᖅ [ᑯᐃᑉ ᑭᒡᒐᖅᑐᖅᑎᖓ ᑲᓇᑕᒥ] ᑐᓂᓯᑎᓪᓗᒍ. ᖁᕕᐊᓇᑯᓂ. ᑕᐃᒫᒃ ᑐᓂᔭᐅᓂᐅᓴᒻᒪᑦ ᑕᒪᒃᑯᐊ 
ᐃᖅᑲᐅᒪᔭᐅᓗᑎᒃ ᐃᑲᔪᖃᑦᑕᕐᓂᖏᑦ ᒫᓐᓇᒧᑦ ᑎᑭᑦᑐᒍ ᑕᒫᓂ ᓄᓇᑦᑎᓐᓂ, ᐅᑭᐅᖅᑕᖅᑐᒥ ᖃᓄᐃᑦᑐᑐᐃᓐᓇᐃᑦ 
ᐊᔾᔨᒌᓐᖏᑦᑐᑦᓯᐊᑦ.  
 

ᑕᐃᒫᒃ ᑖᒃᑯᐊ ᑐᓂᔭᐅᓚᕿᓚᐅᕐᒪᑎᒃ ᖃᐅᔨᒪᔪᒍᒃ ᕿᑲᑐᐃᓐᓇᖃᑦᑕᕐᓂᓐᖏᒻᒪᑎᒃ ᐃᖅᑲᓇᐃᔭᕐᒪᑎᒃ 
ᑕᐃᒪᓐᖓᓕᒫᖅ ᖃᐅᔨᒪᓇᖅᑐᖅ.  



ᐊᐃᑉᐱᖅ, ᒫᑦᓯ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3 

ᑕᐃᒪ ᑖᓐᓇ ᓄᓇᕗᑦ ᐅᑭᐅᓂᒃ ᓯᑕᒪᐅᔪᖅᑐᓂᒃ ᐊᑐᓕᕋᑦᑎᒍ. ᑖᓐᓇ ᓲᕐᓗ ᖃᓪᓕᖁᕕᐊᑐᐃᓐᓇᕗᑦ ᓱᑲᓐᓂᑯᒧᑦ. 
ᑖᒃᑯᐊ ᐅᑭᐅᑦ 8, ᓯᑕᒪᐅᔪᖅᑐᑦ ᐊᑐᓕᖅᑎᓪᓗᒋᑦ ᕿᓚᒥᐊᓗᒃ ᓈᔪᒥᓂᐅᒻᒪᑕ ᐊᒻᒪᓗᑦᑕᐅᖅ ᓱᔭᑦᓴᕗᑦ, ᐱᔭᑦᓴᕗᑦ 
ᐊᒥᓲᓚᐅᖅᑎᓪᓗᒋᑦ, ᖃᓄᐃᑦᑐᑐᐃᓐᓇᐅᑦᓯᐊᓚᐅᖅᑎᓪᓗᒋᑦ, ᐃᒪᐃᑦᑑᕗᑦ: 
 

ᐋᓐᓂᖅᑎᕆᓂᕐᒥᒃ ᐅᖑᒪᔫᒥᓂᖅ 
 

ᑖᓐᓇᑦᑕᐅᖅ ᐱᒻᒪᕆᐅᑎᓪᓗᒍ ᑕᐃᒪᐃᓕᐅᕈᑕᐅᕗᖅ.  
 

ᑕᒪᒃᑯᐊ ᐃᓚᒌᖑᔪᑦ ᐃᓅᒋᐊᖃᕐᒥᒻᒪᑕ ᑲᑉᐱᐊᓱᓐᖏᓯᐊᕐᓗᑎᒃ, ᑲᑉᐱᐊᒋᔭᖃᓐᖏᓪᓗᑎᒃ, ᐃᓕᒪᒋᔭᖃᓐᖏᓪᓗᑎᒃ. 
ᑕᒪᒃᑯᐊ ᓄᓇᓕᖁᑎᒋᔭᕗᑦ ᓄᓇᐅᒋᐊᖃᕐᒪᑕ ᑲᑉᐱᐊᓇᖅᑐᖃᓐᖏᓪᓗᑎᒃ, ᐃᑲᔪᖅᑎᒌᖃᑦᑕᕐᓗᑎᓪᓗ. ᓄᓇᕗᒻᒥᐅᑦ 
ᑕᒪᒃᑯᐊ ᓄᓇᖏᑦ, ᓄᓇᓕᖁᑎᖏᑦ ᐃᖅᑲᓇᐃᔭᖃᑎᒌᒋᐊᖃᖅᐳᑦ ᑕᒪᓐᓇ ᑲᒪᒋᒐᓱᐊᕐᔫᒥᓗᒍ 
ᐃᑲᔪᖅᑎᒌᒐᓱᐊᕐᔫᒥᓗᑕ ᐋᓐᓂᐊᓂᖃᓐᖏᓂᕐᓴᐅᓂᐊᕋᑦᑕ.  
 

ᑕᐃᒫᒃ ᑕᒪᓐᓇ ᑕᐃᒪᐃᓕᐅᑦᑕᕋᑦᑎᒍ ᑕᒪᓐᓇ ᒪᓕᒐᓕᐅᕐᓂᖅ ᑕᐃᒪ ᑕᒪᑐᒥᖓ ᑲᒪᓂᐊᖅᑯᖅ ᐅᑯᓂᖓ: 
ᐃᓚᒌᑦᑐᓄᑦ ᐊᑐᕐᓂᓗᖅᑎᑦᑕᐃᓕᒪᓂᖅ ᐱᖁᔭᖅ (Family Abuse Intervention Act) ᑖᓐᓇ ᑕᐃᔭᐅᔪᖅ ᑕᐃᒫᒃ, 
ᑖᓐᓇ ᐊᕐᕌᒍᕗᑦ ᐊᑐᖅᑎᓪᓗᒍ ᐃᓕᔭᐅᓂᐊᕐᒪᑦ. ᑖᒃᑯᐊ ᐃᓕᔭᐅᒍᑎᒃᓴᖏᑕ ᐸᕐᓇᐃᕈᑎᖏᑦ ᐅᑯᓂᖓ 
ᐃᓗᓕᖃᕐᓂᐊᖅᐳᑦ: ᓄᓇᖅᑲᑎᒌᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓐᓇᐃᓪᓗ, ᐃᓅᓯᓕᕆᔩᓪᓗ, ᐃᖅᑲᖅᑐᐃᔩᓪᓗ, 
ᐃᖅᑲᖅᑐᐃᔨᕋᓛᓪᓗ, ᐸᓖᓰᓪᓗ, ᐊᒻᒪᓗ ᒪᒥᓴᐃᔩᑦ.  
 

ᑕᕝᕙᓂᑦᑕᐅᖅ ᑖᑦᓱᒪ ᐱᖁᔭᐅᓂᐊᖅᑑᑉ ᐃᓗᐊᓃᓐᓂᐊᕆᓪᓗᑎᒃ ᑖᒃᑯᐊ ᐃᓚᒌᖑᔪᑦ ᐃᑲᔪᖅᑕᐅᒍᓐᓇᓂᐊᕐᒪᑕ 
ᒪᓕᒐᓃᑦᑐᓄᑦ ᐊᒻᒪᓗ ᓄᓇᓖᑦ ᐃᓗᐊᓐᓂ ᐱᒍᓐᓇᕈᑎᖏᓐᓄᑦ. ᑕᒪᓐᓇ ᑲᒪᒋᔭᐅᔫᒥᓗᓂ ᐱᑦᓯᐊᖃᑦᑕᓐᖏᓐᓂᖅ 
ᖃᓄᖅᑑᖅᑕᐅᔫᒥᓗᓂ ᖃᓄᖅ ᐃᑯᓪᓚᕈᓐᓇᕐᒪᖔᖅ ᐊᒻᒪᓗᑦᑕᐅᖅ ᑕᒪᒃᑯᐊ ᑮᓇᐅᔭᓕᕆᓂᖅ ᐊᒻᒪᓗ ᐃᓱᒪᒃᑯᑦ 
ᐋᓐᓂᓱᖅᑕᐅᖃᑦᑕᕐᓂᖏᑦ ᐃᓐᓇᐃᑦ.  
 

ᑖᓐᓇᑦᑕᐅᖅ ᒪᓕᒐᓕᐅᕐᓂᖅ ᐱᖁᔭᐅᔪᖅ ᐃᓗᓕᖃᕐᓂᐊᕆᓪᓗᓂᓗᑦ ᑕᒪᒃᑯᓂᖓ ᐃᓅᓯᓕᕆᓂᑐᖃᕐᒥᒃ 
ᑕᒪᒃᑯᓄᖓᓕᒫᖅ ᐊᒻᒪᓗᑦᑕᐅᖅ ᑕᒪᒃᑯᐊ ᐃᓗᐊᓃᓐᓂᐊᕐᒥᔪᑦ ᑐᐊᕕᕐᓇᖅᑐᓕᕆᓃᑦ ᐊᒻᒪᓗᑦᑕᐅᖅ ᑕᒪᒃᑯᐊ 
ᓄᓇᓕᓐᓂ ᐅᓚᕕᒋᐊᕈᑏᑦ ᑖᒃᑯᓂᖓ ᑲᒪᒋᐊᓕᕐᓗᑎᒃ ᐊᑲᐅᓐᖏᓪᓕᐅᓗᐊᖃᑦᑕᖅᑐᓂᒃ. ᑖᓐᓇ ᐱᖁᔭᑦᓴᖅ 
ᑕᒪᑐᒥᖓ ᐃᑯᓪᓚᐅᒥᖁᔨᒐᓗᐅᕐᒪᑦ ᐱᑦᓯᐊᓐᖏᓐᓂᐅᖃᑦᑕᖅᑐᓂᑦ ᑕᒪᒃᑯᐊ ᐊᑐᖃᑦᑕᕐᓗᒋᑦ ᐊᑐᖅᑕᐅᖃᑦᑕᕐᓂᑯᐃᑦ 
ᐃᓄᓐᓄᑦ ᐅᐊᑦᓯᐊᕈᕐᓂᓴᐃᓪᓗ ᒫᓐᓇᕐᓂᓴᐃᓪᓗ. ᐊᒻᒪᓗᑦᑕᐅᖅ ᑕᒪᒃᑯᐊ ᐊᑐᖅᑕᐅᓂᕐᓴᐅᓗᑎᒃ ᐃᓐᓇᐅᔪᑦ.  
 

ᑖᓐᓇᓗᑦᑕᐅᖅ ᒐᕙᒪᐃᑦ ᑕᑎᖃᕐᔫᒥᓂᐊᕆᕗᑦ ᑕᒪᒃᑯᓂᖓ ᓄᓇᓕᓐᓃᒃᑐᓂᒃ ᓱᓇᑐᐃᓐᓇᕐᓂᒃ ᐊᑐᕈᑎᒃᓴᐅᔪᓂᒃ 
ᑕᒪᓐᓇ ᐊᐅᓚᑦᓯᐊᖁᓪᓗᒍ ᑖᒃᑯᐊᓗ ᐃᓄᒋᔭᖏᑦ ᐃᓚᒋᔭᐅᑦᓯᐊᖁᓪᓗᒋᑦ. ᑕᒪᓐᓇ ᑕᐃᒪᐃᑦᑑᑕᕐᒪᑦ ᑕᐃᒪ 
ᐊᓱᐃᓪᓛᒃ ᓴᖅᑭᖅᑐᖃᓛᖅᑯᖅ ᐃᑲᔪᖅᑕᐅᕕᑦᓴᒥᒃ ᑖᕙᓂ ᖃᖏᖅᓯᓂᕐᒥ. ᑖᒃᑯᐊᓗ ᐊᑐᖅᑕᐅᖃᑦᑕᓛᖅᑐᑦ ᑕᕝᕙᓂ 
ᑕᐃᒪ ᐊᖏᕐᕋᒥᓐᓄᑦ ᖃᓂᔾᔫᒥᖃᑦᑕᓛᕐᒪᑕ ᐊᒻᒪᓗᑦᑕᐅᖅ ᓄᓇᒦᑎᑕᐅᕙᓪᓗᑎᒃ ᓄᓇᒨᖅᑎᑕᐅᑲᐃᓐᓇᖃᑦᑕᕐᓗᑎᒃ 
ᓅᑎᑕᐅᓯᒪᖃᑦᑕᕐᓗᑎᒃ ᑖᕙᓂ ᐋᖅᑭᑦᓯᒪᓗᓂ ᑭᕙᓪᓕᕐᒥ. ᐃᓅᓯᓕᕆᔩᑦ ᑕᐃᒪ ᐱᑕᖃᑦᓴᐅᑎᒋᒻᒪᑕ ᑕᕝᕙᓂ 
ᓄᓇᓕᓐᓂ ᑖᒃᑯᐊ ᐃᑲᔪᕈᓐᓇᖃᑦᑕᓛᕆᓪᓗᑎᒃ ᑕᒪᒃᑯᓂᖓ ᒪᒥᓴᐃᖃᑦᑕᕐᓗᑎᒃ ᐋᓐᓂᐊᖃᓗᐊᖅᑐᓂᒃ 
ᐊᑲᐅᓐᖏᓪᓕᐅᓗᐊᖅᑐᓂᒃ ᐃᓚᒌᓂᒃ.  
 

ᓄᓇᕗᓕᐅᕐᓂᖅ 
 

ᑕᐃᒪ ᐃᓛᓐᓂᒃᑯᑦ ᐊᑦᓱᕉᕐᓇᖅᑑᑏᑦ ᓴᖅᑭᖃᑦᑕᕐᖓᑕ, ᑭᓯᐊᓂᓕ ᐱᒍᓐᓇᕐᓂᕗᑦ ᐊᖏᓂᕐᓴᐅᕗᖅ.  
 

ᑕᐃᒪ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᓴᓇᒋᐊᖅᓯᒪᒻᒪᑕ ᑐᕌᒐᑦᓴᓂᒃ ᐸᕐᓇᐃᒋᐊᓚᐅᕐᓯᒪᒻᒪᑕ ᑕᒫᓂ ᓄᓇᑦᑎᓐᓂ 
ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᐃᒫᒃ ᑕᑯᓐᓈᕆᐊᓚᐅᕐᓯᒪᒻᒪᑕ ᖃᓄᐃᑦᑑᒍᒫᕐᒪᖔᖅ ᐃᓅᓯᕗᑦ ᑕᐃᑲᓂ ᐅᑭᐅᖅ 2020 
ᐊᑐᓕᖅᑲᑦ. ᑖᒃᑯᐊ ᐸᕐᓇᐃᕈᑕᐅᓯᒪᔪᑦ ᓯᕗᒧᑦ ᓯᑕᒪᐅᓪᓚᕆᒻᒪᑕ: ᓄᓇᖅᑲᑎᒌᑦᓯᐊᕐᓂᖅ, ᑲᑐᔾᔨᖃᑎᒌᑦᓯᐊᕐᓂᖅ, 
ᒪᑭᑕᒐᓱᐊᕐᓂᖅ, ᐊᒻᒪᓗ ᐃᓕᑉᐸᓪᓕᐊᓂᖅ ᑖᕗᖓᓕᒫᖅ.  
 

ᑖᑯᐊᑕᒡᒐ, ᑕᒡᒐ ᑖᓐᓇ ᐊᑐᓕᖅᑎᓪᓗᒍ ᑲᑎᒪᒍᑎᒋᓂᐊᖅᑕᓯ ᑖᒃᑯᐊ ᓯᕗᒧᐊᒍᑎᑦᓴᐃᑦ ᑕᒪᓐᓇ 
ᑲᒪᒋᔭᐅᑦᓯᐊᓂᐊᕐᒪᑦ ᐊᒻᒪᓗᑦᑕᐅᖅ ᑕᒪᓐᓇ ᐅᔾᔨᕆᔭᐅᓗᓂ ᐊᑐᕇᕐᓯᒪᔪᖅ 1999-ᒥᒃ ᑕᕝᕗᖓ 2004-ᒧᑦ. ᑖᓐᓇ 
ᑲᒪᒋᔭᐅᓚᐅᕐᒪᑦ ᑕᐃᒃᑯᐊ ᐊᑐᖅᑐᒋᑦ ᐱᓇᓱᐊᖅᑕᕗᑦ 2004 ᑕᐃᑯᖓ 2009-ᒧᑦ ᑐᕌᖓᒐᓱᐊᖅᑐᑎᒃ, ᒫᓐᓇᒧᑦ 
ᑖᒃᑯᐊ ᐊᑐᖅᑕᐅᔪᑦ ᓱᓕ. ᑖᒃᑯᐊᓗ ᓯᑕᒪᐅᓂᕋᖅᑲᐅᔭᒃᑲ ᐊᑐᖅᑕᐅᒐᓱᐊᖅᑐᑦ ᐱᓇᓱᐊᖅᑕᕗᑦ ᒪᕐᕉᓐᓂᒃ ᐱᒻᒪᕇᓐᓂᒃ 
ᖁᕝᕙᓯᑦᑑᓐᓂᒃ ᐊᑐᖅᓯᒪᒻᒪᑦ. ᐃᓕᖅᑯᓯᕐᒥᒃ ᓴᓐᖏᑎᑦᓯᒐᓱᐊᕐᓂᖅ ᐃᓄᐃᑦ ᐃᓅᓯᓕᕆᒍᑎᖏᑦ ᐅᐊᑦᓯᐊᕈᕐᓂᓴᐃᑦ 
ᓱᓕᔪᕆᔭᖏᓪᓗ ᑖᒃᑯᐊ ᐊᑐᖅᑕᐅᕙᓪᓕᐊᔪᑦ ᐊᒻᒪᓗ ᐊᖏᓂᖅᓴᐅᑎᑕᐅᕙᓪᓕᐊᒐᓱᐊᖅᑐᑎᒃ ᑕᒪᓐᓇ 
ᑮᓇᐅᔭᑦᓴᖃᕋᓱᐊᕐᓂᕐᒧᑦ ᑐᕌᖓᒻᒥᒻᒪᑦ. ᖃᓪᓗᓈᑎᑐᑦ ᑖᓐᓇ ᐅᖃᓕᒫᑦᓯᐊᑲᐃᓐᓇᕐᓂᐊᕋᒃᑯᐊᐃ, 
ᐃᓄᑦᑎᑑᖅᑕᐅᑦᓯᐊᕐᓂᐊᕐᖓᑦ. (ᑐᓵᔨᑎᒍᑦ) ᑖᒃᑯᐊ ᑎᓴᒪᐅᖅᑲᐅᑎᓪᓗᒋᑦ ᐱᓇᓱᐊᖅᑕᕗᑦ ᐋᖅᑭᒃᓯᓯᒪᔪᑦ 
ᒪᕐᕉᐃᓕᖓᔫᖕᓂᒃ ᐱᓕᕆᐊᕆᓂᐊᖅᑕᔅᓯᓐᓂᒃ ᓂᕈᐊᖅᑕᐅᓯᒪᑎᓪᓗᓯ: 

• ᓴᓐᖏᓂᕐᓴᒥᒃ ᑐᓐᖓᕕᖃᕐᓗᑎᒃ ᐱᖅᑯᓯᓕᕆᓂᕐᒥᒃ ᐃᓄᐃᑦ ᐅᑉᐱᕆᔭᖏᓐᓂᒃ ᐊᑐᕐᓗᑎᒃ 
ᐱᕙᓪᓕᐊᑎᑦᑎᓗᑎᒃ, ᐊᒻᒪᓗ; 

• ᑮᓇᐅᔭᓕᐅᕋᓱᐊᕐᓂᖅ ᐅᓄᖅᓯᒋᐊᒃᑲᓐᓂᕐᓗᒍ. 
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕᑦᑕᐅᖅ ᓱᓕ ᑲᑎᒪᑎᓪᓗᓯ ᐊᕝᕙᓗᐊᕆᓕᖅᑕᕋᓗᐊᖓᐃᓛᒃ ᐱᔭᕇᕋᓱᐊᕐᓂᕆᓛᖅᑕᖓ 
ᑕᐃᒃᑯᐊ ᑕᖅᑮᑦ ᐊᒡᒋᖅᑐᑦ ᑖᒃᑯᐊᑦᑕᐅᖅ ᒐᕙᒪᒃᑯᑦ ᐃᒪᐃᓐᓂᐊᕆᕗᑦ: ᑕᐃᒫ ᑕᒪᑐᒥᖓ ᓱᓕ ᐊᑐᒃᑲᓐᓂᕐᓂᐊᖅᑐᖅ 
ᑕᒪᓐᓇ ᐃᓕᖅᑯᓯᕗᑦ, ᐅᖃᐅᓯᕗᑦ, ᐃᓕᓐᓂᐊᖅᑐᓕᕆᓂᕗᑦ, ᐊᒻᒪᓗ ᑮᓇᐅᔾᔭᑦᓴᒐᓱᐊᕐᓂᕗᑦ ᑖᒃᑯᐊ 
ᐃᓱᒪᒋᔭᐅᑦᓯᐊᕐᓗᑎᒃ.  
 

ᐃᓕᖅᑯᓯᓕᕆᓂᖅ ᐊᒻᒪᓗ ᐅᖃᐅᓯᓕᕆᓂᖅ 
 

ᑖᒃᑯᐊ ᒐᕙᒪᒃᑯᑦ ᒪᓕᒻᒪᑕ ᐸᕐᓇᐅᑎᐅᓯᒪᔪᓂᒃ ᑕᒪᓐᓇ ᐊᑐᖅᑕᐅᓪᓗᓂ ᐱᖅᑯᓯᓕᕆᕕᒃ ᑖᓐᓇ 
ᐃᓕᓐᓂᐊᕐᕕᐅᒐᔭᖅᑐᖅ ᐃᓄᒃᑎᑐᑦ, ᐃᓄᐃᑦ ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᓪᓗ. ᑖᓐᓇᒎᖅ ᑖᓐᓇ 
ᑕᑉᐱᑲᓃᓛᕐᒪᑦ ᑲᖏᕐᑐᒑᐱᒻᒥ, ᐊᒻᒪᓗᑦᑕᐅᖅ ᐃᓚᖃᕆᓪᓗᓂ ᑕᐃᒫᑦᓴᐃᓐᓇᖅᑕᐅᖅ ᐊᑐᖅᑐᓂᒃ ᐃᓄᑦᑎᑐᑦ 
ᐃᓕᓐᓂᐊᑎᑦᓯᔨᒥᒃ ᐃᓕᓐᓂᐊᑎᑦᓯᔪᓂᒃ ᐃᒡᓗᓕᒻᒥ ᐊᒻᒪᓗᑦᑕᐅᖅ ᖃᒪᓂᖅᑐᐊᒥᒃ.  
 

ᑖᓐᓇ ᐃᓄᒃᑎᑐᑦ ᐃᓕᓐᓂᐊᕐᕕᒃ ᐃᑲᔪᕐᓂᖃᓛᕐᒪᑦ ᐊᖏᔪᕐᔪᐊᕌᓗᒻᒥᒃ ᐅᕙᑦᑎᓐᓄᑦ, ᑕᒪᓐᓇ ᐃᓄᐃᑦ 
ᖃᐅᔨᒪᔭᑐᖃᖏᑦ, ᐱᒍᓐᓇᕐᓂᖏᑦ, ᖃᐅᔨᒪᓂᖏᑦ ᑲᔪᓯᒋᐊᑦᓯᐊᕐᓗᑎᒃ. ᖃᐅᔨᒪᒐᑦᑕ ᑕᒪᒃᑯᐊ ᖃᐅᔨᒪᓂᓖᑦ 
ᖃᐅᔨᒪᓂᖃᕐᒪᑕ ᐊᒻᒪᓗᑦᑕᐅᖅ ᓄᓇᒦᑦᓯᐊᕈᓐᓇᖅᑐᑎᒃ ᓄᓇᒧᑦ ᐊᑦᑐᐊᑦᓯᐊᖅᑐᑎᒃ ᐃᓅᓯᖏᑦ, ᑕᒪᓐᓇ ᓄᓇᕗᑦ 
ᐊᖏᔫᑎᓪᓗᒍ ᓄᓇᒥᒃ ᐊᑐᖃᑦᑕᕐᓂᕗᑦ ᐃᑲᔪᕐᓯᒪᒻᒪᑦ ᐅᕙᑦᑎᓐᓂᒃ ᑕᐃᑲᓐᖓᑦ ᐱᒋᐊᖅᑐᒥᓂᐅᒐᑦᑕ ᐊᒻᒪᓗᑦᑕᐅᖅ 
ᑲᓇᑕᒥᐅᖑᒍᑎᑦᑎᓐᓂᒃ ᓇᓗᓇᐃᕆᓯᒪᑦᓯᐊᖅᑐᓂᑦ ᑕᒫᓂ ᐅᑭᐅᖅᑕᖅᑐᒥ.  
 

ᑕᒪᓐᓇ ᐊᑐᖅᑐᒍ ᐅᐊᑦᓯᐊᕈᕐᓂᓴᐃᑦ (Traditional Values) ᖃᐅᔨᒪᕗᒍᑦ ᑕᐃᓐᓇ ᑐᓐᖓᕕᒋᑦᓯᐊᕋᑦᑎᒍ 
ᑕᐃᑦᓱᒪᓂᓂᓴᕐᓂᑦ ᐊᑐᖅᑐᑕ. ᑕᐃᒪᐃᒻᒪᑦ ᓄᓇᕗᒻᒥᐅᑦ ᑕᐃᒪ ᐅᑎᖅᑎᑦᓯᒍᒪᕗᑦ ᑕᒪᒃᑯᓂᖓ ᑐᖅᑯᖅᑕᐅᓯᒪᔪᓂᑦ 
ᐃᓄᐃᑦ ᓱᓇᒃᑯᑖᒥᓂᖏᓐᓂᑦ. ᑐᖅᑯᖅᑕᐅᓯᒪᔪᑦ ᐊᒥᓲᒻᒪᑕ ᑕᐃᑲᓂ ᑕᑯᔭᒐᖃᕐᕕᒻᒥ ᔨᐊᓗᓇᐃᒦᑦᑐᒥ ᐊᒻᒪᓗᑦᑕᐅᖅ 
ᐊᓯᖏᓐᓂᑦ.  
 

ᐃᖅᑲᓇᐃᔭᖃᑎᖃᑦᓯᐊᕐᓗᑕ ᓄᓇᕗᑦ ᑐᓐᖓᕕᒃᑯᓐᓂᒃ ᑖᒃᑯᐊ ᒐᕙᒪᒃᑯᑦ ᑕᐃᒪ ᐱᒋᐊᖅᑎᑦᓯᕗᑦ ᑖᓐᓇ ᑕᐅᑦᑐᖓ 
ᖃᓄᐃᑦᑑᓛᕐᒪᖔᖅ, ᐸᕐᓇᑕᐅᓪᓗᓂᓗ ᑖᓐᓇ ᓄᓇᕗᒻᒥ ᐅᐊᑦᓯᐊᕈᓐᓂᓴᖃᕐᕕᑦᓴᖅ (Nunavut Heritage Centre) 
ᑖᓇᒎᖅ ᑕᕝᕙᓂ ᐃᖃᓗᓐᓂ ᓴᓇᔭᐅᓛᕐᒪᑦ. ᑮᓇᐅᔭᑦ $10 ᒥᓕᐊᓐ, ᑖᒃᑯᐊ ᑕᕝᕙ ᓴᓂᕐᕙᑦᑕᐅᓯᒪᓕᖅᑐᑦ ᑖᒃᓱᒧᖓ 
ᖃᓄᖅ ᑕᐅᑦᑐᖓ ᖃᓄᐃᑦᑑᒐᔭᕐᒪᖔᖅ ᐊᑐᖅᑕᐅᓛᖅᑐᓄᑦ.  
 

ᐊᒻᒪᓗᑦᑕᐅᖅ ᓱᓕ ᑖᒃᑯᐊ ᒐᕙᒪᒃᑯᑦ ᑮᓇᐅᔭᓂᒃ ᕿᓂᖅᑯᑦ, ᓄᐊᓴᐃᕗᑦ. ᑖᓐᓇ ᐃᑦᑕᕐᓂᓴᖃᕐᕕᑦᓴᖅ ᐊᓱᐃᓪᓛᒃ 
ᓴᓇᔭᐅᒍᑎᑦᓴᓪᓚᕆᖏᓐᓂᑦ ᐊᒻᒪᓗᑦᑕᐅᖅ ᕿᓚᓈᖅᐳᒍᑦ ᑖᓐᓇ ᓴᓇᔭᐅᓛᕐᓂᖓᓂᒃ, ᐅᑎᓛᕐᓂᖏᓐᓂᓪᓗ ᓯᕗᓕᑦᑕ 
ᓱᓇᒃᑯᑖᕆᓚᐅᖅᑕᖏᓐᓂᒃ. 
 

ᐃᓄᐃᑦ ᐅᐱᑉᐳᑦ, ᐅᐱᑉᐳᒍᑦ ᐃᓕᖅᑯᓯᑦᑎᓐᓂᒃ, ᐅᖃᐅᓯᑦᑎᓐᓂᓪᓗ ᐊᒻᒪᓗᑦᑕᐅᖅ ᑕᒪᑐᒧᖓ ᐃᓅᒍᓐᓇᓚᐅᕋᑦᑕ, 
ᐆᒪᒍᓐᓇᓚᐅᕋᑦᑕ, ᐊᒻᒪᓗ ᐆᒪᑎᑦᓯᐊᕋᓱᐊᖅᑐᒍ ᑕᒪᓐᓇ ᐅᖃᐅᓯᕗᑦ ᐃᓕᖅᑯᓯᕗᓪᓗ.  
 

ᑕᐃᑦᓱᒪᓂ ᓄᓇᕗᑦ ᐊᓚᒃᑲᓚᐅᖅᑎᓪᓗᒍ ᐅᖃᐅᓯᕐᒧᑦ ᐱᖁᔭᐅᔪᑦ, ᒪᓕᒐᐅᔪᑦ ᑕᐃᒫᒃ ᐱᒻᒪᕆᐅᑎᑕᐅᖏᓐᓇᕐᒪᑕ 
ᑖᒃᑯᓄᖓ ᒪᓕᒐᓕᐅᖅᑎᓄᑦ, ᐊᖏᓂᖅᐹᖑᑎᑕᐅᖏᓐᓇᖅᑐᑎᓪᓗ ᐊᒻᒪ ᖃᓄᖅᑑᕈᑕᐅᖏᓐᓇᖅᑐᓂᒃ. ᓄᓇᕗᑦ 
ᒐᕙᒪᒃᑯᖏᑦ ᑕᐃᒪ ᓯᕗᓪᓕᐅᔾᔨᓯᒪᕗᑦ ᓴᓇᕙᓪᓕᐊᓪᓗᑎᒃ ᑕᒪᓐᓇ ᐅᖃᐅᓯᖅ ᒪᓕᒐᖅᑖᕋᓱᐊᕐᓂᖓᓂᒃ, 
ᐱᖁᔭᖅᑖᕋᓱᐊᕐᓂᖓᓂᒃ. ᐊᒻᒪᓗᑦᑕᐅᖅ ᑖᓐᓇ ᐱᒻᒪᕆᐅᓪᓗᓂ, ᐱᒻᒪᕆᔾᔪᐊᕌᓗᓪᓗᓂ ᐃᓄᐃᑦ ᐅᖃᐅᓯᖓᑦ, 
ᐅᐱᓐᓇᕋᓂ ᖃᐅᑕᒫᑦ ᐊᑐᖅᑕᕗᑦ, ᐊᑐᕆᐊᖃᖅᑐᒍᓗ ᖃᐅᑕᒫᑦ. ᐊᒻᒪᓗᑦᑕᐅᖅ ᑕᐃᒪᐃᑎᓪᓗᒍ ᑖᒃᑯᐊ ᒐᕙᒪᒃᑯᑦ 
ᐃᑉᐱᒍᓱᑦᓯᐊᖅᐳᑦ ᑖᒃᑯᐊ ᓄᓇᕗᒻᒥᐅᓕᒫᑦ, ᐃᑉᐱᒍᓱᑦᓯᐊᕋᓱᐊᖅᐳᑦ ᑖᒃᑯᐊ ᓄᓇᕗᒻᒥᐅᓕᒫᑦ 
ᐱᔨᑦᓯᕋᖅᑕᐅᕙᓪᓗᑎᒃ ᒐᕙᒪᒃᑯᓐᓂᑦ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ.  
 

85-ᐳᓴᓐᑎᖑᒐᑦᑕ ᑕᒫᓂ ᓄᓇᕗᒻᒥ ᐊᒻᒪᓗᑦᑕᐅᖅ ᐃᓄᐃᑦ ᐊᒥᓲᓂᖅᓴᐃᑦ ᐃᓄᒃᑎᑐᑦ ᐅᖃᓕᒪᓪᓗᑎᒃ. 
ᐊᒻᒪᓗᑦᑕᐅᖅ ᖃᐅᔨᒪᒋᕗᒍᑦ ᐃᓄᐃᑦ ᐊᒥᓱᕐᖑᐸᓪᓕᐊᑐᐃᓐᓇᕐᒥᔪᑦ ᐃᓄᒃᑎᑐᑦ ᐃᓕᓐᓂᐊᕆᐊᒃᑲᓐᓂᕈᒪᔪᑦ. ᑖᒃᑯᐊ 
ᒐᕙᒪᒃᑯᑦ ᑕᒪᑐᒥᖓ ᐃᓕᓴᖅᓯᓯᒪᑦᓯᐊᖅᐳᑦ ᐃᑲᔪᖅᑐᖅᑐᑎᓪᓗ ᑕᒪᓐᓇ ᓴᖅᑭᒋᐊᒃᑲᓐᓂᖁᓪᓗᒍ ᐆᒥᖓ ᐊᑐᖅᑐᑎᒃ 
ᒪᓕᒐᖅᑎᒎᖓᒻᒪᑦ (Legal Foundation). 
 

ᑖᒃᑯᐊ ᐱᖁᔮᒃ ᒪᕐᕉᒃ ᑕᐃᒪ ᐃᓕᑦᓯᓐᓄᑦ ᑐᓂᔭᐅᕘᒃ ᑕᕝᕗᖓ ᒪᓕᒐᓕᐅᕐᕕᒻᒧᑦ ᖃᓄᖅᑑᕆᐊᕐᓂᐊᕋᑦᓯᐅᒃ. ᑖᓐᓇ 
ᓯᕗᓪᓕᐅᔪᖅ ᐃᒫᒃ ᐊᑎᓕᒃ: ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ (Official Languages Act). ᐊᒻᒪᓗᑦᑕᐅᖅ 
ᑕᐃᓐᓇ ᐊᐃᑉᐸᕆᔭᖓ: ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᒍᑎᖓᓄᑦ ᐱᖁᔭᖅ (Inuit Language Protection 
Act).  

ᐃᓕᓐᓂᐊᖅᑐᓕᕆᓂᖅ 
 

ᐱᒻᒪᕆᐅᖃᑕᐅᓂᖅᐹᖅ ᑖᓐᓇ ᐅᖃᐅᓯᕆᔭᕗᑦ, ᑕᒪᓐᓇ ᐅᖃᐅᓯᕗᑦ ᓴᓐᖏᔫᓂᐊᖅᐸᑦ ᐊᒻᒪᓗ ᐃᓕᖅᑯᓯᕗᑦ 
ᓴᓐᖏᔫᓂᐊᖅᐸᑦ ᑕᕝᕙᓂ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ. ᑕᐃᒪ ᐊᓱᐃᓪᓛᒃ ᓯᕗᒨᖅᐸᓪᓕᐊᑎᓪᓗᑕ ᑖᓐᓇ ᓱᓕ 
ᒐᕙᒪᕗᑦ ᓄᑖᖑᒻᒪᑦ, ᐅᕕᒃᑲᐅᒻᒪᑦ, ᐅᕕᒃᑲᕈᖅᐸᓕᐊᒻᒪᑦ, ᐊᒻᒪᓗᑦᑕᐅᖅ ᓴᓇᔪᖃᕆᐊᖃᕆᐊᖓ ᖃᐅᔨᒪᒋᕗᒍᑦ 
ᓄᓇᕗᒻᒥ ᓴᓇᔭᒥᓂᕐᓂᒃ ᐃᓕᓐᓂᐊᖅᑐᓕᕆᓂᖅ ᐊᐅᓚᒋᐊᖃᕆᐊᖓ. ᑕᐃᒪ ᑖᓐᓇ ᐃᓚᒋᔭᐅᔪᖅ ᑕᒪᓐᓇ 
ᐋᖅᑭᐸᓪᓕᐊᓕᖅᑲᑦ ᐅᓇᐅᓂᐊᖅᑯᖅ: ᐃᓕᓐᓂᐊᕐᓂᕐᒧᑦ ᐱᖁᔭᖅ.  
 

ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ, ᐅᖃᐅᓯᕗᑦ ᓴᓐᖏᔫᓚᖓᑉᐸᑦ ᐅᓪᓗᒥ ᐊᒻᒪᓗᑦᑕᐅᖅ ᑕᐃᑯᖓ ᐅᐸᑦᑕᑎᓐᓄᑦ 
ᓯᕗᓂᑦᓴᑎᓐᓄᑦ ᑕᐃᒪ ᓄᑖᒥᒃ ᓴᓇᔪᖃᕆᐊᖃᕆᐊᖃᕐᒪᑦ ᐃᓕᓐᓂᐊᕐᓂᕐᒧᑦ ᐱᖁᔭᕐᒥᒃ. ᑕᐃᒫᒃ ᐃᓕᓐᓂᐊᑦᑕᕈᑦᑕ 
ᐅᖃᐅᓰᓐᓄᑦ ᒪᕐᕉᓐᓄᑦ, ᒪᕐᕉᓕᖅᑎᓯᒪᑎᓪᓗᒋᑦ, ᑕᐃᒪ ᓴᓐᖏᒋᐊᕈᑎᖓᓂᒃ ᐱᑕᖃᕆᐊᖃᕐᒪᑦ ᑕᒪᒃᑯᐊ ᓄᓇᓖᑦ 
ᓴᓐᖏᔫᓚᖓᑉᐸᑕ ᐊᒻᒪᓗᑦᑕᐅᖅ ᐱᕈᖅᐸᓪᓕᐊᔫᒥᓚᖓᒍᑦᑕ ᑮᓇᐅᔾᔭᑦᓴᕋᓱᐊᕐᓂᕐᒧᑦ. 
 

ᑖᓐᓇ ᐃᓕᓐᓂᐊᕐᓂᕐᒧᑦ ᐱᖁᔭᖅ ᐊᒻᒪᓗᑦᑕᐅᖅ ᐱᒍᓐᓇᑎᑦᓯᒐᔭᕐᒪᑦ ᒐᕙᒪᒃᑯᓐᓂᒃ ᓴᓇᑎᓪᓗᒋᑦ ᐊᒻᒪᓗ 
ᐱᐅᓂᖅᓴᒥᒃ ᑕᑯᑦᓴᐅᔪᖃᕈᓐᓇᖅᐸᑦ ᓄᓇᕗᒻᒥᐅᑦ ᖃᐅᔨᒪᔪᑦ ᐱᒍᓐᓇᖅᑐᑦ, ᐊᔪᓐᖏᑦᑐᑦ ᐊᒻᒪᓗ 
ᐃᖅᑲᓇᐃᔭᕈᓐᓇᓯᐊᖅᑐᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᓂᒃ ᐊᒥᓱᕐᖑᐃᕙᓪᓕᐊᒍᓐᓇᖅᓯᒍᓐᓇᕐᒪᑦ. ᖃᓄᑐᐃᓐᓇᖅ 
ᐃᖅᑲᓇᐃᔭᖅᑎᓪᓗᑕ ᑕᒪᓐᓇ ᐊᖏᓪᓕᕙᓪᓕᐊᓚᖓᑉᐸᑦ ᑮᓇᐅᔾᔭᑦᓴᒐᓱᐊᕐᓂᖅ. 
 

ᐃᒪᐃᒻᒪᑦ ᑖᒃᑯᐊ ᒐᕙᒪᒃᑯᑦ ᑕᐃᒪ ᐃᒫᕌᓗᒃ ᐱᒻᒪᕆᐅᑎᑦᓯᕗᖅ ᓴᓇᔪᖃᓚᖓᑎᓪᓗᒍ ᐃᓕᓐᓂᐊᕐᕕᒃᓴᒥᒃ 
ᐃᖅᑲᓇᐃᔭᕐᓂᕐᒧᑦ (Trade School) ᑕᐃᑲᓂ ᑲᖏᖅᓯᓂᕐᒥ. ᑖᓐᓇ ᐃᓕᓐᓂᐊᕐᕕᐅᔪᖅ ᐃᒫᒃ 
ᐊᑐᖅᕕᐅᖃᑦᑕᓂᐊᕐᒪᑦ ᐃᓕᓐᓂᐊᕐᕕᐅᓗᓂ ᑕᒪᒃᑯᓂᖓ ᐃᖅᑲᓇᐃᔮᑦᓴᓂᒃ ᑕᒫᓂ ᓄᓇᕗᒻᒥ.  
 

ᐊᒻᒪᓗᑦᑕᐅᖅ ᑮᓇᐅᔭᑦ ᓴᓂᕐᕙᑦᑕᐅᓯᒪᓕᖅᐳᑦ ᑕᐃᒃᑯᐊ ᓴᓇᔭᐅᒋᐊᒃᑲᓐᓂᕈᓐᓇᓛᕐᒪᑕ ᐃᓪᓘᔪᑦ 
ᐱᑕᖃᑦᓴᐅᑎᒋᔪᓪᓕ ᐃᒃᑯᓇᓂ ᐃᖃᓗᒃᑑᑦᓯᐊᕐᒥ ᐊᒻᒪᓗ ᐃᖃᓗᓐᓂ ᓴᓇᔭᐅᒋᐊᒃᑲᓐᓂᓛᖅᑐᑦ. ᑖᒃᑯᐊ ᒐᕙᒪᒃᑯᑦ 
ᕿᓚᓈᖅᐳᑦ ᑕᒪᒃᑯᐊ ᐃᓕᓐᓂᐊᖅᓯᒪᓂᖅᓴᐅᒍᓐᓇᓛᕐᒪᑕ ᓄᓇᕗᒻᒥᐅᑦ ᐱᒍᓐᓇᓂᖅᓴᐅᓗᑎᓪᓗ ᐊᒻᒪᓗᑦᑕᐅᖅ 
ᐃᓚᒋᔭᐅᑦᓯᐊᕐᓗᑎᒃ ᑕᒪᑐᒧᖓ ᑮᓇᐅᔾᔭᑦᓴᒐᓱᐊᕐᓂᕐᒧᑦ. 
 

ᑕᒪᓐᓇ ᑮᓇᐅᔭᐅᔪᖅ, ᑮᓇᐅᔾᔭᑦᓴᒍᑕᐅᔪᖅ ᐃᒫᒃ ᓈᒻᒪᓂᕐᒥᒃ ᐊᑐᖅᑎᑦᑎᓲᖑᒻᒪᑦ ᓄᓇᓕᓐᓂ ᐃᓚᒋᔭᐅᒍᓐᓇᓯᓪᓗᑎᒃ 
ᑕᒪᒃᑯᓄᖓ ᓇᒻᒥᓂᓕᓐᓄᑦ ᐊᒻᒪᓗᑦᑕᐅᖅ ᑕᒪᒃᑯᐊ ᐃᖅᑲᓇᐃᔭᖅᑐᑦ ᐃᓪᓗᖃᕐᓂᖅᓴᐅᓲᖑᒻᒪᑕ ᐊᒻᒪᓗᑦᑕᐅᖅ 
ᓇᒻᒥᓂᖅᑖᕈᓐᓇᖅᓯᓲᖑᓪᓗᑎᒃ ᐃᓪᓗᓕᒃ. 
 

ᐱᕙᓪᓕᐊᔪᓕᕆᓂᖅ 
 

ᑕᐃᒪ ᑕᐃᒃᑯᐊ ᓇᓗᓇᐃᒃᑯᑕᐃᑦ ᐊᑐᕐᓗᒋᑦ ᐊᓱᐃᓛᒃ ᓇᓗᓇᕈᓐᓃᖅᓯᒪᕗᖅ ᑖᓐᓇ ᓄᓇᕗᑦ ᐃᓚᒋᔭᐅᓂᖅᓴᐅᓕᕐᒪᑦ 
ᑮᓇᐅᔾᔭᑦᓴᒐᓱᐊᕐᓂᖅᓴᓄᑦ. ᑕᒪᒃᑯᐊ ᑮᓇᐅᔾᔭᕋᓱᐊᕐᓂᖅᓴᐃᑦ ᐱᕈᖅᐸᓪᓕᐊᕗᑦ, ᐱᕈᖅᐸᓪᓕᐊᕗᓪᓗ ᐅᕙᓂ: 
ᐅᔭᕋᒃᑖᕆᐊᕐᕕᓐᓂ ᕿᓂᕐᓂᒃ, ᐃᖃᓗᓐᓂᐊᖅᑐᓕᕆᔩᑦ, ᐳᓚᕋᖅᑐᓕᕆᔩᑦ, ᐊᒻᒪᓗᑦᑕᐅᖅ ᓇᒻᒥᓂᓖᑦ. ᑕᒪᒃᑯᐊ 
ᐱᕈᖅᐸᓪᓕᐊᖃᑕᐅᕗᖅ ᐊᒻᒪᓗ ᑕᒪᓐᓇ ᐃᓚᒋᔭᐅᓪᓗᓂ ᐆᒪᖅᑯᑎᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᓂᖅ, ᑕᐃᑲᓂ 
ᑕᑯᑦᓴᐅᒋᓪᓗᓂ ᓯᕗᓂᑦᑎᓐᓂ. 
 

ᑕᒪᓐᓇ ᐅᔭᕋᓐᓂᐊᓂᕐᒥᒃ ᕿᓂᖅᐸᓪᓕᐊᓂᖅ ᑮᓇᐅᔭᓂᒃ ᐊᑐᖅᑕᐅᓚᐅᖅᑐᑦ 2006-ᖑᑎᓪᓗᒍ ᐊᕗᖓ $200 
ᒥᓕᐊᓐᖑᖅᓯᒪᓚᐅᕐᖓᑦ ᐊᒻᒪᓗᑦᑕᐅᖅ ᑕᒪᒃᑯᐊ ᐅᔭᕋᓐᓂᐊᓂᕐᒧᑦ ᕿᓂᖃᑦᑕᖅᑐᑦ ᒫᓂ 60-ᓃᓚᐅᕆᓪᓗᑎᒃ. 
ᐅᓪᓗᒥ ᓄᓇᕗᑦ ᑕᐃᒪ ᑕᓪᓕᒪᒋᔭᒻᒪᕆᓕᖅᐳᑦ ᑕᒫᓂ ᑲᓇᑕᒥ, ᑕᒫᓂ Provinces ᐊᒻᒪᓗ Territories ᑖᒃᑯᐊ 
ᑲᑎᓪᓗᒋᑦ ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᕙᑦᑐᑦ ᑕᒪᑦᓱᒧᖓ ᐅᔭᕋᓐᓂᐊᓂᕐᒧᑦ ᕿᓂᕐᓂᒧᓪᓗ ᐊᖏᓂᖅᐹᖑᖃᑕᐅᕗᖅ. 
ᐊᓕᒎᔭᐃᑦ, ᒎᓗᐃ, ᓄᖑᑦᓱᐃᑦᑐᑦ, ᑖᒃᑯᐊ ᕿᓂᖅᑕᐅᓂᖅᐹᖑᓪᓗᑎᓪᓗ ᑕᐃᒪᐃᓕᐅᖅᑕᐅᕗᑦ.  
 

ᑕᐃᒃᑯᐊ ᐅᔭᕋᓐᓂᐊᑎᒃᑯᑦ Jericho Mine ᐊᒻᒪᓗᑦᑕᐅᖅ ᐊᓕᒎᔭᓂᒃ ᕿᓂᖅᑏᑦ ᒪᑐᐃᓚᐅᕐᒪᑕ ᐊᐅᒡᒍᓯᐅᑎᓪᓗᒍ 
2006, ᐊᒻᒪᓗᑦᑕᐅᖅ ᑕᐃᒃᑯᐊ ᐱᒋᐊᖅᓯᒪᓕᖅᑐᑦ ᒪᕐᕉᓪᓗᑎᒃ ᒎᓗᓂᒃ ᕿᓂᖅᑎᐅᔪᑦ. ᑖᒃᑯᐊᓗ Meadowbank 
ᐊᒻᒪ Doris North ᑖᒃᑯᐊ ᐅᔭᕋᓐᓂᐊᑎᐅᒻᒥᔪᑦ ᑕᐃᒪ ᐱᒋᐊᓛᕐᓂᐊᕐᓂᕋᖅᑕᐅᒋᓪᓗᑎᒃ ᐅᕙᓂ 
ᐊᐅᔭᕆᓂᐊᖅᑕᑎᓐᓂ.  
 

ᐊᒻᒪᓗᑦᑕᐅᖅ ᑕᐃᒃᑯᐊ ᐊᓯᒋᔭᖏᑦ ᕿᓂᖅᑎᐅᒻᒥᔪᑦ High Lake ᑖᒃᑯᓂᖓ ᕿᓂᕐᒥᒻᒪᑕ ᓴᕕᕋᔭᑦᓴᓂᒃ ᐊᒻᒪᓗ 
Mary River ᑖᒃᑯᐊᑦᑕᐅᖅ ᑖᒃᑯᐊ ᐱᒋᐊᖅᓯᒪᓕᕐᒥᔪᑦ ᓇᓗᓇᓐᖏᑦᑐᑦ. Wolfden Resources ᐊᒻᒪᑦᑕᐅᖅ ᑕᐃᒪ 
ᐊᑎᓕᐅᖃᑕᐅᓯᒪᕗᑦ ᐊᑎᓕᐅᖃᑕᐅᓯᒪᓕᕆᕗᑦ ᑖᒃᑯᓄᖓ  

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗᑦᑕᐅᖅ ᑖᓐᓇ Wolfden High Lake Project ᑕᐃᒪᐃᓕᖓᔪᖅ.  
 

ᑕᐃᒃᑯᐊ ᑕᑯᑦᓴᕈᖅᑕᐅᓚᐅᖅᑎᓪᓗᒋᑦ ᐅᔭᕋᓐᓂᐊᓂᕐᒥᒃ ᕿᓂᕐᓂᖅ ᐊᒻᒪᓗ ᐅᔭᕋᓐᓂᐊᓂᕐᒥᒃ ᐸᕐᓇᐅᑏᑦ, ᑖᒃᑯᐊ 
ᐱᒻᒪᕆᐅᑎᓪᓗᒋᑦ ᓴᖅᑭᖅᑕᐅᓯᒪᕗᑦ ᑕᒪᓐᓇ ᐅᔭᕋᓐᓂᐊᕐᓂᖅ ᐊᑐᖅᑕᐅᕙᓪᓕᖅᑎᓪᓗᒍ ᑕᒫᓂ ᓄᓇᒋᔭᑦᑎᓐᓂ.  
ᑕᒪᓐᓇ ᐸᕐᓇᐅᑎᐅᔪᖅ, ᐃᑲᔪᕐᓂᖃᕐᓂᐊᕐᒪᑦ ᓴᓇᔭᐅᕙᓪᓕᐊᓂᖓᓂᒃ ᓴᖏᓂᖓᓂᓪᓗ ᑕᒪᓐᓇ ᓴᐳᒻᒥᔭᐅᑎᓪᓗᒍ 
ᐊᕙᑎᕗᑦ.  
 

ᑖᒃᑯᐊ ᐱᒻᒪᕆᐅᒻᒥᔪᑦ ᐱᒋᐊᖅᓯᒪᔪᑦ ᒫᓐᓇᒧᑦ ᑖᒃᑯᐊᑦᑕᐅᖅ ᐱᒻᒪᕆᐅᒻᒥᔪᑦ ᐱᒋᐊᖅᓯᒪᔪᑦ ᐊᓚᒃᑲᖅᓯᒪᔪᑦ 
ᓇᓗᓇᓐᖏᓐᓂᕗᑦ ᐅᑯᓇᓂ: ᐳᓚᕋᑦᑐᓕᕆᓂᕐᒥ ᐊᒻᒪᓗ ᐊᐅᓪᓚᑎᑦᓯᖃᑦᑕᓕᕆᓂᖅ, ᐊᒻᒪᓗᑦᑕᐅᖅ ᐃᖃᓗᓕᕆᓂᖅ. 
ᑕᐃᒪ ᑖᒃᑯᐊ ᒐᕙᒪᒃᑯᑦ ᓴᓂᕐᕙᐃᓯᒪᕗᑦ 5 ᒥᓕᐊᓂᒃ ᐅᕙᓐᖓᑦ ᐅᑭᐅᖅᑕᖅᑐᒥ ᐸᕐᓇᐃᖅᓯᒪᔪᑦ ᑮᓇᐅᔭᑦ 
(Northern Strategy Trust Funds) ᑖᒃᑯᐊᖑᔪᑦ ᑮᓇᐅᔭᖅᑖᕐᕕᐅᓲᑦ. ᑕᒪᒃᑯᐊ ᑕᒪᓐᓇ ᐱᕙᓪᓕᐊᔪᓕᕆᓂᖅ 
ᐱᓪᓗᒍ ᑕᒪᓐᓇ ᐃᓱᒪᒋᔭᐅᓯᒪᓂᖅᓴᐅᓗᓂ ᐃᑲᔪᖅᑐᖅᑕᐅᓗᑎᒃ ᑕᐃᒃᑯᐊ ᓄᓇᓖᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᖃᓐᖏᓂᖅᓴᐅᕙᒃᑐᑦ (non-decenteralized communities). ᐊᒻᒪᓗᑦᑕᐅᖅ ᑖᒃᑯᐊ 
ᓄᓇᑭᓐᓂᖅᓴᐃᑦ ᓄᓇᓕᐸᐅᔭᐅᓐᖏᓂᖅᓴᐃᑦ (The Small Community Iniatative Program Policy) ᑖᓐᓇ 
ᐊᑐᐊᒐᐅᔪᖅ ᓴᓇᔭᐅᓯᒪᓕᕐᒥᒻᒪᑦ ᑕᕝᕙᓂ ᐅᑭᐅᕆᔭᑦᑎᓐᓂ ᑖᒃᑯᐊ ᑮᓇᐅᔭᓂᒃ ᑐᑦᓯᕋᖅᕕᐅᒍᓐᓇᖃᑦᑕᓂᐊᕐᖓᑕ 
ᑕᒪᓐᓇ ᐱᕈᖅᐸᓪᓕᐊᖁᔭᐅᓂᖅ ᓄᓇᓕᓐᓂ ᐱᓪᓗᒍ.  
 

ᐊᒻᒪᓗᑦᑕᐅᖅ ᒐᕙᒪᒃᑯᑦ ᓴᓂᕐᕙᐃᓯᒪᕗᑦ 5 ᒥᓕᐊᓂᒃ ᑕᕝᕙᓐᖓᑦ ᑕᐃᕋᑖᖅᑕᓐᓂᒃ, Northern Strategy Trust 
Funds, ᑖᒃᑯᓂᖓᑦᓴᐃᓐᓇᖅ. ᑕᒪᓐᓇ ᐊᕙᑎᕗᑦ ᐱᐅᓕᔭᐅᒋᐊᖃᕐᓂᖓ ᓴᐳᒻᒥᔭᐅᒋᐊᖃᕐᓂᖓ ᐱᓪᓗᒍ, ᑕᒪᓐᓇ 
ᓄᑖᖑᓂᖅᐹᖑᒋᕗᖅ ᑕᒪᓐᓇ ᑮᓇᐅᔾᔭᑦᓴᕋᓱᐊᕐᓂᕗᑦ ᓄᓇᓕᓐᓂ ᐱᓪᓗᒍ. ᑖᒃᑯᐊ ᐊᕙᑎᓕᕆᔨᒃᑯᑦ 
ᐱᒋᐊᖅᑎᑦᓯᓂᐅᓴᒻᒪᑕ ᐊᑐᕆᐊᒃᑲᓐᓂᕆᐊᖃᕐᓂᕐᒥᒃ ᓱᕋᑦᓯᒪᓕᖅᑑᒐᓗᐊᓂᒃ, ᐊᒻᒪᓗ ᑖᓐᓇ ᐆᑦᑑᑎᐅᔪᖅ 
ᐆᑦᑑᑎᐅᓯᒪᓕᖅᑐᓂ. ᑕᐃᒪ ᐃᒫᒃ ᐱᒋᐊᕐᓂᐅᓴᓕᕋᑦᑕ ᑕᒪᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐊᑐᒃᑲᓐᓂᕋᓱᐊᖃᑦᑕᕐᓗᒋᑦ 
ᐊᒻᒪᓗ ᐊᑐᕈᓐᓃᖅᑐᑐᖃᐃᑦ ᐊᑐᒃᑲᓐᓂᕈᓐᓇᖅᑐᓄᑦ ᐋᖅᑭᒋᐊᕐᓗᒋᑦ. ᑕᐃᒃᑯᐊ ᐆᑦᑑᑎᒋᓗᒍ ᓄᓇᓯᐅᑎᒥᓃᑦ 
ᐊᑐᕈᓐᓃᖅᑐᑦ ᑕᐃᒪ ᑕᑕᑦᓯᑎᑐᐃᓐᓇᖃᑦᑕᕐᖓᑕ ᐊᑦᓯᕕᑦᑎᓐᓂᑦ. ᑕᐃᒪ ᑕᒪᓐᓇ ᐱᒋᐊᖅᑕᐅᒃᑲᓐᓂᓂᐊᖅᑯᖅ 
ᐊᑐᕆᐊᖅᑕᐅᓕᕐᓗᓂᓗ ᐆᑦᑐᖅᑕᐅᓗᓂ ᑕᒪᓐᓇ 2007 ᐅᒥᐊᕐᔪᐊᖃᕐᓂᖓ ᐊᑐᓕᖅᑎᓪᓗᒍ ᐊᐅᔭᕆᓂᐊᖅᑕᑎᓐᓂ 
ᑖᒃᑯᐊ ᓯᕗᓪᓕᐅᔾᔭᐅᓪᓗᑎᒃ ᓄᓇᓖᑦ ᓈᓴᐃᒌᕐᓯᒪᔪᑦ ᑕᒪᒃᑯᓂᖓ ᓄᐊᓯᐅᑎᒥᓂᕐᓂᒃ ᐸᕐᓇᐃᒌᕐᓯᒪᔪᑦ.  
 

ᐃᖏᕐᕋᔪᓕᕆᓂᖅ 
 

ᐱᕙᓕᐊᔪᓕᕆᓂᕐᓗ ᐃᖏᕐᕋᔪᓕᕆᓂᕐᓗ ᑕᑎᒌᑦᓯᐊᐸᒻᒪᑎᒃ ᐃᑲᔪᖅᑎᒌᑦᓯᐊᐸᒻᒪᑎᒃ ᐊᑦᑐᐊᓂᖓ ᓄᓇᕗᑦ ᑲᓇᑕᒧᑦ 
ᐊᒻᒪᓗᑦᑕᐅᖅ ᓯᓚᕐᔪᐊᒧᑦ ᐱᓪᓗᒍ. ᑕᒪᒃᑯᐊ ᐊᒥᓱᕐᖑᐸᓪᓕᐊᑐᐃᓐᓇᕐᖓᑕ ᐊᑐᖅᑕᐅᒍᒪᔪᑦ ᐱᔨᑦᓯᕋᐅᑏᓪᓗ ᐊᒻᒪᓗ 
ᐱᕈᖅᐸᓪᓕᐊᒍᑏᑦ ᓈᒻᒪᑦᓯᕙᓪᓕᐊᒍᑏᑦ ᑕᐃᒫᒃ ᐊᖑᒻᒪᑎᒍᒪᒧᑦ ᓯᓚᕐᔪᐊᒥᐅᓄᑦ ᑲᓇᑕᒥᐅᓄᓪᓗ.  
 

ᑖᒃᑯᐊ ᓄᓇᕗᑦ ᐃᖏᕐᕋᔪᓕᕆᔩᑦ ᐸᕐᓇᑦᓯᒪᓂᖓᑦ (the Nunavut Transportation Strategy) ᑕᐃᒫᑦ 
ᑕᐃᔭᐅᔪᑦ, ᑕᐃᒪ ᓄᑖᕈᕆᐊᖏᓐᓇᕐᒪᑕ ᐊᒻᒪᓗᑦᑕᐅᖅ ᑎᑎᕋᖅᓯᒪᓪᓗᑎᒃ ᐃᑲᔫᑎᑦᓴᐅᔪᓂᒃ 
ᐃᖅᑲᓇᐃᔭᖃᑎᒌᑦᓯᐊᕆᐊᖃᕐᓂᕐᒥᒃ ᑕᒪᓐᓇ ᖃᓄᖅᑑᖅᑕᐅᑎᓪᓗᒍ ᐊᒻᒪᓗ ᐋᖅᑭᒋᐊᖅᑕᐅᑎᓪᓗᒍ ᑐᕌᕈᒪᔭᕗᑦ, 
ᑖᒃᑯᐊ ᐱᐅᓯᒋᐊᖅᑕᐅᑎᓪᓗᒋᑦ, ᐊᑐᖅᑕᐅᒋᐊᑦᓯᐊᑎᓪᓗᒋᑦ, ᐊᑭᑭᓪᓕᒋᐊᕐᔫᒥᓂᖅ ᑕᒫᓂ ᓄᓇᕗᒻᒥ ᑕᒪᒃᑯᐊ 
ᓇᒻᒥᓂᓖᑦ ᐱᓪᓗᒋᑦ ᐊᒻᒪᓗᑦᑕᐅᖅ ᑕᐃᒫᑦᓴᐃᓇᖅᑕᐅᖅ ᑕᒪᒃᑯᐊ ᐊᐅᓪᓚᖅᑎᖃᑦᑕᓲᕗᑦ ᐊᖑᒻᒪᑎᔫᒥᒋᐊᖃᕐᒥᒻᒪᑕ 
ᓯᓚᕐᔪᐊᕐᒥᐅᓄᑦ.  
 

ᑖᒃᑯᐊᑕᕝᕙ ᐊᖏᓪᓕᕙᓪᓕᐊᔪᑦ ᐱᕈᖅᐸᓪᓕᐊᔪᑦ ᓇᓗᓇᐃᒃᑯᑕᐅᒻᒪᑕ ᑕᒪᒃᑯᐊ ᓄᓇᕗᒻᒥ ᒥᑭᔫᑎᐅᓂᖅᓴᐃᑦ 
ᓇᒻᒥᓂᕆᔭᐅᔪᑦ ᐃᓚᒋᔭᐅᒃᑲᓐᓂᕆᐊᕆᐊᖃᕐᒪᑕ ᑕᒪᓐᓇ ᓄᓇᑦᑕ ᑮᓇᐅᔾᔭᑦᓴᐅᑎᒋᒍᓐᓇᕐᒥᒻᒪᐅᒃ.  
 

ᓴᓐᖏᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᓄᑦᑎᖅᓯᓂᖅ 
 

(ᑐᓵᔨᑎᒍᑦ) ᓄᓇᓕᓐᓄᑦ ᓴᓐᖏᓐᓂᖅᐹᒥ ᓄᓇᕗᒻᒥ ᑮᓇᐅᔾᔭᔅᓴᐅᑎᑦ ᐱᕈᖅᐸᓪᓕᐊᑎᓪᓗᒋᑦ, ᑖᒃᑯᐊ 
ᓄᓇᕗᒻᒥᐅᑕᐅᔪᑦ ᐃᑲᔪᖅᑕᐅᕙᓪᓕᐊᓂᐊᕐᒥᒻᒪᑕ ᑕᒫᖓᑦ ᓄᓇᕗᒻᒦᖔᖅᑐᓂᒃ.  
 

ᐅᓪᓗᒥ ᓄᓇᒦᖔᖅᑐᓂᒃ ᐅᓪᓗᒥᓕ ᒐᕙᒪᑐᖃᒃᑯᑦ ᓱᓕ ᐊᐅᓚᑦᑎᒻᒪᑕ ᐱᖁᑎᖃᕐᖓᑕᓗ ᐱᕈᒃᑲᓐᓂᕈᓐᓇᓐᖏᑦᑐᓄᑦ 
ᐱᕙᑦᑕᑎᓐᓄᑦ ᓄᓇᕗᒻᒧᓕ ᑕᒪᓐᓇ ᑭᒡᒐᖅᑐᐃᕗᑦ ᓂᖏᖃᑦᑕᕈᓐᓇᕋᑎᒃ ᑖᒃᓰᔭᕈᑎᑎᒍᓪᓕ ᐃᑲᔪᖅᑕᐅᒐᑎᒃ ᐊᕐᕌᒍᒥ 
ᒥᓕᐊᒐᓵᓗᓐᓂᑦ ᑮᓇᐅᔭᖃᖅᐸᑦᑐᑎᑦ. 



ᐊᐃᑉᐱᖅ, ᒫᑦᓯ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᓴᓐᖏᓂᖅᑖᕐᓂᖅᑲᑦ ᓄᓇᕗᒻᒥᐅᑕᐅᔪᑦ ᐱᔨᓪᓗᐊᑕᐅᖃᑦᑕᕋᔭᕋᓗᐊᕐᖓᑕ ᓄᓇᒦᖔᖅᑐᓂᒃ ᐊᒻᒪᓗ 
ᐃᑲᔪᒃᑲᓐᓂᕈᓐᓇᕐᓗᓂ ᑲᓇᑕᒥ. 
 
ᐊᒻᒪᓗ ᑐᕚᖃᓐᖏᓂᕐᓴᐅᓕᕋᔭᖅᑐᖅ ᓄᓇᕗᒻᒥ ᒐᕙᒪᑐᖃᒃᑯᓐᓂ ᓄᑦᑎᖅᑕᐅᕙᑦᑐᓂᑦ ᐃᒻᒥᓂ 
ᒪᑭᒪᔪᓐᓇᖅᑎᑦᑎᓗᓂ ᓄᓇᕗᒻᒥᐅᓂᒃ, ᒪᓕᓪᓗᒋᑦ ᑲᓇᑕᒥᐅᑕᐅᖃᑎᕗᑦ. 
 
ᑕᒻᒪᓇ ᓴᓐᖏᓂᖅᑖᕐᓂᖅ ᐱᒻᒪᕆᐅᒻᒪᑦ ᑲᓇᑕᒧᑦ ᐊᒻᒪᓗ ᐊᓪᓗᕆᐊᕈᑎᓪᓗᐊᑕᐅᓪᓗᓂ ᑲᓇᑕᐅᑉ ᑕᕝᕙᓂ ᑲᓇᑕᒥ 
ᐱᕙᓪᓕᐊᑎᑦᑎᓂᕐᒧᑦ, ᐱᓗᐊᖅᑐᒥᓪᓗ ᐊᐅᓚᑦᑎᒍᓐᓇᕐᓗᑕ ᐅᖅᓱᐊᓗᔅᓴᓂᒃ ᒑᓯᔅᓴᓂᒃ ᓄᓇᐅᑉ ᐃᑭᐊᖓᓃᑦᑐᒥ 
ᑕᒫᓂ ᓄᓇᕗᒻᒥ ᐃᓚᒋᔭᐅᓗᓂ ᑲᓇᑕᒥ ᐅᑭᐅᖅᑕᖅᑐᖅ.  
 
ᓄᓇᕗᑦ ᒐᕙᒪᒃᑯᖏᑦ ᐋᔩᖃᑎᖃᕈᓐᓇᖅᓯᕙᓪᓕᐊᔪᑦ ᐊᒻᒪᓗ ᒐᕙᒪᒃᑯᑦ ᑎᓕᐅᕆᕗᑦ ᒐᕙᒪᑐᖃᒃᑯᓂᑦ ᓴᖅᑮᖁᓪᓗᒋᑦ 
ᓴᙱᓐᓂᖅᑖᕈᑕᐅᓂᖅᑐᓂᒃ ᐱᖃᓯᐅᔾᔨᓗᑎᒃ ᐃᒪᖁᑎᒋᔭᑦᑎᓐᓂᑦ ᓯᕗᒧᐊᒍᓐᓇᕐᓂᐊᕋᑦᑕ ᓱᑲᑦᑐᒥᒃ ᑖᓐᓇ 
ᐱᒋᐊᕆᐊᖃᓪᓚᕆᓕᕋᑦᑎᒍ.  
 
ᑮᓇᐅᔭᓕᕆᓂᕐᒧᑦ ᐋᖅᑭᐅᒪᓂᐅᔪᑦ 
 
ᒫᓐᓇᐅᔪᕐᓕ ᓄᓇᕗᑦ ᓱᓕ ᐱᓕᕆᖃᑦᑕᓂᐊᕐᒥᔪᖅ ᒐᕙᒪᑐᖃᒃᑯᓐᓄᑦ ᐊᖅᑭᒃᑎᐊᕆᖁᔨᓪᓗᑎᒃ ᑮᓇᐅᔭᑎᒍᑦ 
ᐋᖅᑭᒃᓯᒪᓂᖏᓐᓄᑦ, ᑭᓐᖒᒪᔭᖏᓐᓄᑦ ᓄᓇᕗᒻᒥᐅᑦ ᒪᓕᑦᑕᐅᓗᑎᒃ ᐊᔾᔨᐅᓐᖏᑦᑐᒥᓪᓗ ᓄᓇᖃᕐᓂᕆᔭᑦᑎᓐᓂᑦ.  
 
ᓄᓇᕗᑦ ᐋᖅᑭᒃᓯᒪᔭᕆᐊᖃᕐᖓᑕ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᑖᒃᑯᐊ ᓄᓇᕗᒻᒥᑕᐅᔪᑦ ᐱᔨᑦᑎᖃᕋᑦᑕᕐᓗᑎᒃ 
ᐱᓕᕆᐊᓂᒃ ᐊᔾᔨᓴᐃᓐᓇᖓᓂᒃ ᐱᔨᑦᑎᖃᑦᑕᓂᐊᕐᖓᑕ ᑲᓇᑕᒦᑦᑐᓂᒃ. ᑕᐃᒪᓕ ᕿᓚᓈᖅᐳᒍᑦ ᑐᓴᕈᒪᓪᓗᑕᓗ 
ᑕᒪᒃᑯᓂᖓ ᓄᓇᕗᒻᒥ ᑮᓇᐅᔭᖃᖅᑎᑕᐅᓂᕆᖃᑦᑕᓂᐊᖅᑕᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᓇᐅᔭᓕᕆᓕᖅᑲᑕ 
ᒫᑦᓯ 19-ᒥ.  
 
ᓄᓇᕗᑦᑕᐅᖅ ᕿᓚᓈᕆᕗᑦ ᐃᓕᓴᕆᔭᐅᔪᒪᓪᓗᑎᒃ ᒐᕙᒪᑐᖃᒃᑯᓐᓂᒃ ᑕᒪᒃᑯᐊ ᓯᕕᑐᔪᒧᑦ 
ᑮᓇᐅᔭᖃᖅᑎᑕᐅᖃᑦᑕᕈᓐᓇᓂᐊᕐᖓᑕ ᐅᑭᐅᖅᑕᖅᑐᒦᑦᑐᑦ ᐊᒻᒪᓗ ᑕᒪᒃᑯᐊ ᐱᖁᑎᕐᔪᐊᖑᔪᑦ 
ᑲᒪᒋᔭᐅᔭᕆᐊᖃᕐᓇᕐᒥᔪᑦ ᑲᓇᑕᒥ ᐱᖁᑎᕐᔪᐊᓄᑦ ᒪᓕᑦᑕᐅᕙᑦᑐᓂᒃ ᒪᓕᒋᐊᖃᕐᒥᒻᒪᑕ. 
 
ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᓪᓕᐊᔪᒻᒪᕆᐅᓕᕐᖓᑕ ᐊᑭᑐᔫᑎᓄᑦ ᐱᐅᓯᕚᓪᓕᕈᑎᒃᓴᐅᒍᓐᓇᖅᑐᓂᑦ 
ᐱᖁᑎᕐᔪᐊᑎᓐᓄᑦ ᐱᓕᕆᖃᑎᖃᖅᑐᑎᓪᓗ ᒐᕙᒪᑐᖃᒃᑯᓐᓂᑦ ᓄᓇᓕᓐᓂᑦ ᐱᖁᑎᕐᔪᐊᓄᑦ ᑮᓇᐅᔭᓂᑦ 
ᐊᖅᑯᑎᖃᖅᑐᑎᒃ ᐊᒻᒪᓗ ᓄᓇᕗᒥ ᑲᑐᔾᔨᖃᑎᒌᑦ ᓄᓇᓕᓐᓂᑦ. 
 
ᑖᓐᓇ ᑲᑐᔾᔨᖃᑎᒌᓐᓂᑦ ᑖᒃᑯᓇᓐᖓᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓂᑦ ᐅᖃᐅᓯᖃᕋᑖᓚᐅᕐᖓᑕ 
130,000,000-ᒎᖅ ᐅᖓᑖᓃᑦᑐᑦ ᓴᓂᕐᕙᖅᑕᐅᓂᐊᕐᖓᑕ ᐊᕐᕌᒍᓄᑦ ᑕᓪᓕᒪᓄᑦ ᐱᖁᑎᕐᔪᐊᓄᑦ ᑐᕌᖓᓂᐊᖅᑐᓄᑦ.  
ᐱᖃᓯᐅᑎᒻᒥᔪᑦ ᓴᓇᓂᐊᕐᓗᑎᑦ ᓄᑖᖑᔪᒥᒃ ᐱᓐᖑᐊᕐᕕᐅᔪᓂᒃ, ᐊᓐᓂᑭᑦᑐᕐᕕᐅᔪᓂᒃ ᐊᒻᒪᓗ ᐊᖅᑯᑏᑦ 
ᓴᓇᒋᐊᖅᑕᐅᓂᖏᓐᓄᑦ.  
 
ᑭᓯᐊᓂᓕ, ᑕᒪᓐᓇ ᒪᑐᓪᓚᕆᔾᔮᓐᖏᑦᑐᖅ ᐊᑦᑐᐊᓂᕆᕙᑦᑕᖓ ᐱᖁᑎᕐᔪᐊᖑᔪᓄᑦ ᐊᔾᔨᒌᓐᖏᑦᑐᓂᒃ 
ᑮᓇᐅᔭᖃᖅᑎᑦᑕᐅᑎᖏᓐᓄᑦ ᒐᕙᒪᑐᖃᒃᑯᓐᓂᖏᓪᓗ ᓄᓇᕗᓪᓗ ᐱᓕᕆᖃᑎᖃᖃᑦᑕᓂᐊᖅᑐᑦ ᐊᓯᖏᓐᓂᒃ 
ᐅᑭᐅᖅᑕᖅᑐᒥ ᐊᕕᑦᑐᕐᓯᒪᔪᓂᑦ ᓴᖅᑮᓂᕐᒧᑦ ᐸᕐᓇᒍᑕᐅᔪᒥ ᐅᑭᐅᖅᑕᖅᑐᒥ ᐱᖁᑎᕐᔪᐊᓄᑦ ᑮᓇᐅᔭᓄᑦ ᑕᒪᒃᑯᐊ 
ᐱᔭᐅᓇᓱᓐᓂᐊᕐᓗᑎᒃ ᐅᑭᐅᖅᑕᖅᑐᓕᒫᒥ ᑐᕌᖅᑕᐅᔪᓕᒫᑦ. 
 
ᐊᒻᒪᓗ ᒐᕙᒪᑐᖃᒃᑯᑦ ᐃᑲᔪᖁᒐᓗᐊᖅᑲᐅᒃ ᐱᔭᕇᕐᓂᐊᕋᑦᑎᒍ ᑕᒪᓐᓇ ᑲᓇᑕ ᓴᓇᕙᓪᓕᐊᔭᕗᑦ. 

ᐃᓪᓗᓕᕆᓂᖅ 
 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᑦᑕᐅᖅ ᐅᑦᑑᑎᐅᔪᓐᓇᖅᑐᖅ ᐃᖅᑲᓇᐃᔭᖃᑎᒌᑦᓯᐊᓕᕐᓂᖅ ᐃᓪᓗᓕᕆᓂᖅ. ᑖᒃᑯᐊ 
[ᒐᕙᒪᑐᖃᒃᑯᑦ] ᓴᓂᕐᕙᐃᓯᒪᓕᖅᑎᓪᓗᒋᑦ ᐊᐃᑦᑐᐃᓯᒪᓕᖅᑎᓪᓗᒋᑦ $200 ᒥᓕᐊᓐᓂᒃ ᐃᓪᓗᓕᐅᕐᓂᕐᒧᑦ 
ᑐᕌᖓᓂᐊᖅᑐᓂᒃ (Housing Trust).  
 

ᑕᐃᒪ, ᑕᐃᒪᐃᑎᓪᓗᒍ ᐊᓱᐃᓪᓛᒃ ᑖᒃᑯᐊ ᓴᓇᔭᐅᒍᓐᓇᖅᓯᓛᕐᒪᑕ 725 ᐃᓪᓘᔪᑦ ᐃᓪᓗᑖᕆᔭᐅᒋᐊᖃᖅᑐᑦ.  
 

ᑖᒃᑯᐊ ᓄᓇᕗᒻᒥ ᐃᓪᓗᓕᔩᑦ ᑯᐊᐳᕋᐃᓴᒃᑯᖏᑦ ᑕᐃᒪ ᑮᓇᐅᔭᓂᒃ ᐊᑐᕐᓂᐅᓴᒻᒪᑕ $74.4 ᒥᓕᐊᓐ ᑕᕝᕙᓐᖓᑦ 
ᑮᓇᐅᔭᓂᒃ ᐊᒻᒪ ᓴᓇᒋᐊᓛᖅᑐᑎᒃ 236 ᐃᓪᓘᔪᓂᒃ ᑖᓐᓇ ᐅᑭᐅᖅ ᐊᑐᖅᑎᓪᓗᒍ 2007-08. ᐊᒻᒪᓗᑦᑕᐅᖅ 
ᐱᔭᕇᖅᐸᓪᓕᐊᓛᕆᓪᓗᑎᒃ 96-ᖑᔪᓂᒃ ᐱᒋᐊᖅᓯᒪᔭᒥᓂᒃ, ᑖᒃᑯᐊ ᐱᒋᐊᖅᑕᒥᓂᖏᑦ ᐱᔭᕇᖅᑕᐅᒐᓱᐊᓛᖅᑐᑦ.  
 

>>ᐸᑦᑕᑐᖅᑐᑦ 
 

ᒐᕙᒪᒃᑯᑦ ᐱᓕᕆᐊᑦᓴᖏᑦ  
 

ᑕᐃᒪ ᑕᕝᕙᓂ ᑖᓐᓇ ᐊᑐᖅᑎᓪᓗᒍ ᑲᑎᒪᓂᓯ, ᑖᒃᑯᐊ ᒐᕙᒪᒃᑯᑦ ᐅᑯᓂᖓ ᓴᓇᓂᐊᖅᑯᑦ ᒪᓕᒐᑦᓴᐅᔪᓂᑦ 
ᐱᖁᔭᑦᓴᓂᒃ: 
 

ᐱᖁᔭᑦᓴᖅ 1, ᑮᓇᐅᔭᖅᑐᕈᑎᑦᓴᓄᑦ ᐃᓚᒋᐊᕈᑦ (ᐊᐅᓪᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᖅ, 2007-08 
 

ᐱᖁᔭᑦᓴᖅ 2, ᑮᓇᐅᔭᖅᑖᕈᑎᑦᓴᓄᑦ ᐃᓚᒋᐊᕈᑦ (ᐊᑭᑐᔫᑎᓄᑦ) ᐱᖁᔭᖅ #3, 2006-07 
 

ᐱᖁᔭᑦᓴᖅ 3, ᑮᓇᐅᔭᖅᑖᕈᑎᓄᑦ ᐃᓚᒋᐊᕈᑦ (ᐊᐅᓪᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᑦᓴᖅ #3, 2006-07 
 

...ᑖᒃᑯᐊ ᑕᒡᒐ ᑲᒪᒋᓂᐊᖅᑕᓯ. ᑖᒃᑯᐊ ᒐᕙᒪᒃᑯᑦ ᐊᐅᓚᑦᓯᐊᖁᓪᓗᒋᑦ. ᑖᓐᓇᑦᑕᐅᖅ ᐅᕙᓐᓄᑦ ᓈᒻᒪᑉᐳᖅ. 
 

ᐆᒻᒪᖅᑯᑎᓕᕆᓂᖅ 
 

ᖃᐅᔨᒪᕗᒍᑦ ᑕᒫᓂ ᓄᓇᕗᒻᒥ ᐊᑭᑐᓂᖅᐹᒥ ᓄᓇᖃᖅᑐᒍᑦ, ᐊᑭᑐᔪᐊᓘᖃᑦᑕᕐᒪᑕ ᓱᓇᑐᐃᓐᓇᐃᑦ ᑖᓐᓇ 
ᐃᓚᒋᔭᐅᓪᓗᓂ ᐆᒻᒪᖅᑯᑎᓕᕆᓂᖅ/ᖃᐅᒻᒪᖅᑯᑎᓕᕆᓂᖅ. ᑕᐃᒪᐃᑦᑑᒻᒪᑦ ᑕᐃᒪ ᐊᑭᑐᓂᖓᓄᑦ ᑖᒃᑯᐊ ᒐᕙᒪᒃᑯᑦ 
ᐊᑐᕋᔭᓚᐅᖅᑕᕋᓗᐊᒥᓂᒃ ᑮᓇᐅᔭᓂᒃ ᐊᑐᖔᓯᖃᑦᑕᕐᖓᑕ ᑕᕝᕗᖓ ᐆᒪᖅᑯᑎᓕᕆᓂᕐᒧᑦ. ᑕᐃᒃᑯᐊ 
ᐊᑐᖅᑕᐅᒐᔭᓚᐅᖅᑑᒐᓗᐊᑦ ᑮᓇᐅᔭᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ, ᐃᓕᓐᓂᐊᖅᑐᓕᕆᓂᕐᒧᓪᓗ 
ᐊᑐᖅᑕᐅᖔᓯᖃᑦᑕᕐᖓᑕ ᐃᓚᖏᑦ ᑖᑦᓱᒧᖓ ᐆᒻᒪᖅᑯᑎᓕᕆᓂᕐᒧᑦ ᐊᑭᑐᓂᖓᓄᑦ. 
 

ᐊᒻᒪᑦᑕᐅᖅ, ᐱᒻᒪᕆᐊᓘᕗᖅ ᑖᒃᑯᐊ ᓄᓇᕗᑦ ᓴᖅᑮᖁᓗᒋᑦ ᐆᒻᒪᖅᑯᑎᓄᑦ ᐸᕐᓇᐅᑎᓂᒃ. ᑕᐃᒫᒃ 
ᐊᑐᓗᐊᖃᑦᑕᓂᐊᓐᖏᓇᑦᑕ, ᐊᑐᓗᐊᑐᐃᓐᓇᖃᑦᑕᓂᐊᓐᖏᓇᑦᑕ ᑕᒪᑐᒥᖓ ᓄᑖᕈᕆᐊᒃᑲᓐᓂᕈᓐᓇᓐᖏᑦᑐᒥᒃ 
ᐅᖅᓱᐊᓗᒻᒥᒃ. ᐊᒻᒪᓗᑦᑕᐅᖅ ᑕᐃᓐᓇ ᓯᕗᓂᑦᓴᕗᑦ ᐃᓱᒪᒋᔫᒥᓗᒍ ᑕᒪᓐᓇ ᐆᒻᒪᖅᑯᑦ, ᖃᐅᒻᒪᖅᑯᑦ ᐱᓪᓗᒍ.  
 

ᑖᒃᑰᔪᓯ ᑕᕝᕙᓂ ᑲᑎᒪᕕᒻᒥ, ᒪᓕᒐᓕᐅᕐᕕᒻᒥ ᐊᒻᒪᓗᑦᑕᐅᖅ ᐊᓯᖏᑦ ᓄᓇᕗᒻᒥᐅᑦ ᑕᐃᒪ ᐱᓛᕋᑦᓯ, ᐱᑎᑕᐅᓛᕋᑦᓯ 
ᐸᐃᑉᐹᒥᒃ ᐃᒪᐃᓕᐅᖅᓯᒪᔪᓂᒃ ᖃᓄᖅᑑᕈᑎᓴᐅᓛᖅᑐᓂᒃ ᑖᓐᓇ ᓴᓇᔭᐅᕙᓪᓕᐊᑎᓪᓗᒍ ᐆᒻᒪᖅᑯᑦ ᐸᕐᓇᐅᑎᖓ 
ᓴᓇᔭᐅᕙᓪᓕᐊᑎᓪᓗᒍ ᐅᖃᓕᒪᔪᓂᒃ ᐱᑎᑕᐅᓛᕋᑦᓯ. ᑕᐃᒫᒃ ᖃᓄᖅᑑᕆᐊᕈᑎᑦᓴᓂᒃ ᑕᒪᓐᓇ ᐆᒻᒪᖅᑯᒻᒥᒃ 
ᐊᑐᓐᖏᓂᖅᓴᐅᒐᓱᐊᕐᓂᕐᒥᒃ, ᐱᐅᖅᓱᐊᖅᔫᒥᓂᕐᒥᒃ ᑕᐃᒪᐃᓕᐅᖅᓯᒪᓛᕐᒪᑕ ᐊᒻᒪᓗᑦᑕᐅᖅ ᕿᓂᖅᔫᒥᓗᑕ ᐊᓯᐊᓂᒃ, 
ᑕᒪᑐᒪ ᐊᑐᖃᑦᑕᑕᑦᑕ ᐊᓯᐊᓂᒃ ᓄᑖᖑᓂᖅᓴᐅᔫᒥᔪᓂᒃ.  
 

ᐋᓐᓂᐊᖃᕐᓇᓐᖏᑦᑐᓕᕆᓂᖅ 
 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᐃᒪ ᑖᓐᓇ ᐃᖅᑲᓇᐃᔮᖑᐃᓐᓇᐸᒻᒪᑦ, ᖃᓄᖅᑑᕈᑎᐅᖏᓐᓇᐸᒻᒪᑦ, 
ᐋᖅᑭᒋᐊᖅᑕᐅᖏᓐᓇᐸᒻᒪᑦ ᐊᖏᓪᓕᒋᐊᖅᑕᐅᕙᑦᑐᓂᓗ. ᑕᒪᒃᑯᐊ ᓄᓇᕗᒻᒥᐅᑦ ᑕᐃᒫᒃ ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗᑦᑕᐅᖅ ᐊᖏᕐᕋᖓᑕ ᓄᓇᖓᑕ ᖃᓂᒋᔫᒥᔭᖓᓂ ᑲᒪᒋᔭᐅᖃᑦᑕᕐᓗᑎᒃ 
ᐋᓐᓂᐊᓕᕋᐃᑉᐸᑕ. 

ᑕᐃᒪᐃᒻᒪᑦ ᑖᒃᑯᐊ ᑕᕝᕙ ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐃᓄᓕᕆᔩᓪᓗ ᑕᐃᒪ ᒪᑐᐃᖅᓯᓕᓚᐅᕆᕗᑦ ᑕᑉᐱᑲᓂ 
ᐃᒡᓗᓕᒻᒥ ᐋᓐᓂᐊᕕᒻᒥᒃ ᒫᓐᓇᕈᓘᓚᐅᖅᑐᖅ. ᑖᓐᓇ $8.8 ᒥᓕᐊᓐᑐᖅᑐᖅ, ᐋᓐᓂᐊᕕᒃ ᑖᒃᑯᓂᖓ 
ᑲᒪᖃᑦᑕᓂᐊᖅᑐᖅ 1,400-ᓚᐅᔪᓂᒃ ᐃᒡᓗᓕᒻᒥᐅᓂᒃ ᑲᒪᖃᑦᑕᓂᐊᖅᑐᑎᒃ ᓄᓇᒥᓐᓂ ᐊᐅᓚᕆᐊᖃᓐᖏᓪᓗᑎᒃ, 
ᐃᓄᓕᕆᔭᐅᕙᓪᓗᑎᓪᓗ, ᐅᖁᒪᐃᓐᓂᓂᐊᖅᑏᓪᓗ ᑕᑉᐱᑲᓃᑦᓯᐊᖅᑐᑎᒃ ᐊᒻᒪᓗ ᑲᒪᒍᓐᓇᖅᑐᑎᒃ ᑐᐊᕕᓐᓇᖅᑐᓂᒃ. 
 

ᐊᒻᒪᓗᑦᑕᐅᖅ ᓄᓇᓖᑦ ᐊᓯᖏᓐᓂ ᑕᐃᒫᒃ ᓴᓇᔪᖃᕆᕗᖅ ᐸᖕᓂᖅᑑᒥ ᐊᒻᒪᓗᑦᑕᐅᖅ ᒥᑦᑎᒪᑕᓕᒻᒥ ᐋᓐᓂᐊᕕᑦᓴᓂᒃ.  
 

ᐊᒻᒪᓗᑦᑕᐅᖅ ᑕᕝᕙᓂ ᔫᓂᐅᓕᖅᑲᑦ ᐅᐱᓐᖓᑦᓵᖑᓂᐊᖅᑐᖅ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪ 
ᒪᑐᐃᖅᓯᓂᐅᓴᓕᕆᕗᑦ ᓄᑦᑎᐸᓪᓕᐊᓂᐊᓕᕆᕗᑦ ᐋᓐᓂᐊᕕᑐᖃᕐᒥᒃ ᑕᐃᑯᖓ ᐋᓐᓂᐊᕕᑦᑖᖃᐅᒧᑦ ᓄᑖᒧᑦ, 
ᕿᑭᖅᑕᓂ [ᐋᓐᓂᐊᕐᕕᐊᓗᒃ], ᑕᕝᕙᓂ ᐃᖃᓗᓐᓂ. 
 

ᐊᒻᒪᓗᑦᑕᐅᖅ ᒐᕙᒪᒃᑯᑦ ᑕᐃᒪ ᓱᓕ ᑕᒪᑐᒥᖓ ᑲᒪᑦᓯᐊᖅᐳᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᐃᖅᑲᓇᐃᔭᖅᑎᑦᓴᓂᒃ ᕿᓂᕐᓂᖅ ᓄᖅᑲᕐᓂᐅᓴᓐᖏᒻᒪᑦ ᑕᐃᒫᒃ 
ᐃᖏᕐᕋᐃᓐᓇᓂᐊᕐᒪᑦ ᐊᒻᒪᓗᑦᑕᐅᖅ ᑕᒪᓐᓇ ᓴᖅᑭᔮᖅᑕᐅᔫᒥᓗᓂ ᐃᓕᓐᓂᐊᑎᑦᓯᓂᖅ ᓄᓇᕗᒻᒥᐅᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᓐᓇ ᐱᓪᓗᒍ. ᑕᒪᒃᑯᐊᑦᑕᐅᖅ ᐊᑐᕋᑦᓴᐃᑦ ᓄᑖᑦ ᓴᖅᑭᐸᓪᓕᐊᖃᑦᑕᕆᕗᑦ ᐃᒫᒃ 
ᑖᓐᓇ ᓴᖅᑭᔮᖅᑎᑕᐅᓪᓗᓂ ᐋᓐᓂᐊᑦᑕᐃᓕᒪᓂᖅ, ᐋᓐᓂᐊᑦᑕᐃᓕᒪᓂᕐᒧᑦ ᐸᕐᓇᐸᓪᓕᐊᓂᖅ ᓄᓇᒋᔭᑦᑎᓐᓂ. 
 

ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᓇᕗᒻᒥᐅᑦ ᑕᐃᒫᒃ ᑕᒪᓐᓇ 
ᐊᑦᓱᕉᑎᐅᖏᓐᓇᖅᐳᖅ ᑖᒃᑯᓄᖓ.  
 

ᐃᒻᒥᓃᖅᑕᐃᓕᒪᑎᑦᓯᓂᖅ 
 

ᖃᐅᔨᒪᕗᑦ ᑖᒃᑯᐊ ᒐᕙᒪᒃᑯᑦ ᑖᒃᑯᑑᒋᐊᖃᓐᖏᒃᑲᓗᐊᕐᒪᑕ ᑕᒪᓐᓇ ᑲᒪᒋᔭᐅᑎᓪᓗᒍ ᐃᒻᒥᓃᖅᑕᐃᓕᒪᓂᕐᒥᒃ 
ᕿᓂᕐᓂᖅ ᖃᓄᖅᑑᕐᓂᖅ, ᑲᒪᔪᒃᓴᑑᓐᖏᒃᑲᓗᐊᕐᒪᑕ ᐊᑲᐅᓐᖏᓕᐅᕈᑎᓂᒃ ᖃᓄᐃᑦᑐᑐᐃᓐᓇᓂ. ᑕᒪᓐᓇ 
ᐃᒻᒥᓃᖅᑕᐃᓕᒪᑎᑦᓯᓂᕐᒥᒃ ᓴᓇᕙᓪᓕᐊᓂᖅ, ᑖᒃᑯᐊ ᒐᕙᒪᒃᑯᑦ ᖃᐅᔨᒪᔪᑑᓐᖏᒃᑲᓗᐊᕐᖓᑕ ᑕᒪᒃᑯᓂᖓ 
ᐃᓅᑦᓯᐊᕋᓱᐊᕐᓂᖅ ᐱᓪᓗᒍ. ᑖᒃᑯᐊ ᒐᕙᒪᒃᑯᒡᒎᖅ ᖃᐅᔨᒪᔪᑑᓐᖏᒻᒪᑕ ᑕᐃᒪᐃᓕᐅᖅᐳᒍᑦ ᐊᒪᒻᓗᑦᑕᐅᖅ 
ᒪᑭᑕᑦᓯᐊᕈᓐᓇᕐᒪᑦ ᓴᖅᑭᑦᓯᐊᕈᓐᓇᕐᒪᑦ ᐃᑲᔪᖅᑎᒌᑐᐊᕈᑦᑕ ᑕᒪᓐᓇ ᐃᓄᐃᓴᓪᓕᒋᐊᕐᔫᒥᖁᒍᑦᑎᒍ ᐃᒻᒥᓃᖃᖅᑕᓐᓂᒃ 
ᓄᓇᕗᖕᒥ.  
 

ᑕᐃᒪ ᑖᒃᑯᐊ ᒐᕙᒪᒃᑯᑦ ᐊᑐᕋᑦᓴᖏᑦ ᑕᒪᓐᓇ ᐱᓪᓗᒍ ᐃᒻᒥᓃᖅᑕᐃᓕᓂᕐᒥ ᐅᖃᓕᒪᒋᐊᕐᓂᖅ. ᑕᐃᒪ 
ᐃᑲᔪᖅᑕᐅᓯᒪᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑐᒋᑦ ᐊᒻᒪᓗᑦᑕᐅᖅ ᑕᒪᓐᓇ ᐊᑐᕐᓗᒍ ᐃᓅᒍᒪᓂᖅ ᐱᓪᓗᒍ. 
ᑖᒃᑯᐊ ᒐᕙᒪᒃᑯᑦ ᓱᓕ ᓯᕗᒧᐊᕐᓂᐊᕐᐳᑦ ᐃᑲᔪᖅᑐᕐᓗᑎᒃ ᓄᓇᓕᖕᓂᒃ ᐃᑲᔪᖃᑦᑕᕐᓗᑎᒃ ᑕᒪᒃᑯᐊ ᐃᓐᓇᐃᑦ 
ᐊᑐᖃᑦᑕᕐᓗᒋᓪᓗ ᐊᒻᒪ ᐃᓚᒌᒃᑐᑦ. ᑕᒪᓐᓇ ᐱᓪᓗᒍ ᐃᒻᒥᓃᖅᑕᐃᓕᒪᑎᑦᓯᓂᖅ ᑕᐃᒫᒃ ᐃᓅᖃᑎᒌᒃᓯᐊᕐᓂᐊᕈᑦᑕ 
ᐋᓐᓂᐊᖃᓐᖏᓪᓗᑕ ᓄᓇᓕᑦᑎᓐᓂ.  
 

ᒐᕙᒪᒃᑯᑦ ᑐᓐᖓᓱᒃᑎᑦᓯᕗᑦ, ᖁᔭᓐᓇᒦᖅᑐᑎᓪᓗ ᑖᒃᑯᐊ ᐃᖅᑲᓇᐃᔮᖓᓐᓂᒃ ᐃᓵᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌ. 
ᑖᒃᑯᐊ ᖁᔭᓐᓇᒦᖅᑕᐅᕗᑦ ᐃᖅᑲᓇᐃᔭᖃᑎᒌᑦᓯᐊᖃᑦᑕᕐᒪᑕ ᐊᒻᒪᓗ ᐃᖅᑲᓇᐃᔭᖃᑎᖃᑦᓯᐊᖃᑦᑕᕐᓱᑎᒃ ᓄᓇᓕᓐᓂᒃ 
ᑕᒪᓐᓇ ᐅᖃᓕᒪᐅᑎᐅᑎᓪᓗᒍ ᖃᓄᕐᑑᖅᑕᐅᑎᓪᓗᒍ ᐃᒻᒥᓃᕐᑕᐃᓕᒪᓂᖅ ᓄᓇᓕᖕᓂ.  
 

ᓄᓇᕗᑦ ᐃᓚᒋᐅᖃᑕᐅᓕᖅᐸᓪᓕᐊᓂᖓ 
 

ᑕᐃᒪ ᐅᖃᑦᑕᖅᑲᐅᒐᒪ ᑕᐃᑦᓱᒪᓂ ᑖᒃᑯᓇᓂ ᐅᑭᐅᓂ ᓯᑕᒪᐅᔪᖅᑐᓂᒃ ᒪᑭᑕᑦᑕᓕᕋᑦᑕ ᒐᕙᒪᖃᑦᑕᓕᕋᑦᑕ ᐊᒻᒪᓗ 
ᓴᓇᕙᓪᓕᐊᑐᐃᓐᓇᕐᑐᑕ ᐊᖏᓪᓕᕙᓪᓕᐊᑐᐃᓐᓇᖅᑐᑕᓗ ᐃᖅᑲᓇᐃᔭᖃᑎᒌᐸᓪᓕᐊᑐᐃᓐᓇᖅᑐᑕᓗ ᐊᒥᓲᔪᓂᒃ 
ᓇᒥᑐᐃᓐᓇᖅ, ᐊᓪᓛᑦ ᓯᓚᑎᑦᑎᓐᓂ.  
 

ᐃᖅᑲᓇᐃᔭᖃᑎᒌᓐᓂᖅ ᖃᓄᓕᒫᑦ ᐃᓕᑎᑦᓯᕙᓪᓕᐊᖃᑦᑕᕐᖓᑦ ᑕᒪᒃᑮᓐᓂᒃ ᐅᕙᑦᑎᓐᓂᑑᓐᖏᑦᑐᖅ ᐊᓯᑦᑎᓂᑦᑕᐅᖅ 
ᐃᓕᑎᑦᓯᕙᓪᓕᐊᖃᑦᑕᒥᒻᒪᑦ. ᓄᓇᕗᑦ ᖁᔭᒋᔭᐅᖃᑦᑕᕐᓯᒪᕗᖅ ᐊᒥᓱᓄᑦ ᓄᓇᕗᓪᓗ ᐅᖃᐅᓯᕗᓪᓗ ᐃᓕᖅᑯᓯᕗᓪᓗ. 
 
ᑕᐃᒪ ᐊᓱᐃᓪᓛᒃ ᐅᖃᖅᑲᐅᒻᒥᒐᒪ ᐱᒋᐊᓕᕋᑖᖅᑐᑕ ᑖᒃᑯᐊ ᑲᓇᑕᒥ ᐅᑭᐅᒃᑯᑦ ᐱᓐᖑᐊᖅᑐᑦ ᑖᓐᓇ 
ᐆᒃᑑᑎᑦᓯᐊᕙᐅᕗᖅ ᐃᓚᒋᔭᐅᑐᐃᓐᓇᖅᑐᓂᓗ ᑕᐃᒪ ᐊᓯᖏᑦ ᐊᒥᓱᑦ ᐱᒐᓗᐊᖅᑎᓪᓗᒋᑦ ᐊᒻᒪᓗᑦᑕᐅᖅ 
ᓯᓚᕐᔪᐊᕐᒥᐅᓄᑦ ᑲᓇᑕᒥᐅᓄᓪᓗ ᖃᐅᔨᒪᔭᐅᓂᕗᑦ.  



ᐊᐃᑉᐱᖅ, ᒫᑦᓯ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪ ᐊᐅᔭᐅᓂᐊᖅᑐᖅ ᓄᓇᕗᑦ ᑲᑎᒪᑎᑦᓯᓂᐊᕐᒪᑦ ᐱᖓᓐᓇᖓᓂ ᓯᕗᓕᖅᑏᑦ ᑲᑎᒪᓂᖓᑦ ᑖᓐᓇ 
ᐊᑐᖅᑕᐅᑎᓪᓗᒍ. ᑕᓐᓇ ᓯᕗᓪᓕᐹᖑᓂᐊᖅᑐᖅ ᑕᒫᓂ ᐊᑐᖅᑕᑎᓐᓂ ᓄᓇᕗᑦᑎᓐᓂ. ᐊᒻᒪᓗᑦᑕᐅᖅ 
ᖃᐅᔨᒃᑲᐃᒍᓐᓇᕐᓂᐊᕋᑦᑕ ᑲᔾᔮᓇᕐᓂᖓᓂᒃ ᓄᓇᕗᖕᒥᑦ ᑐᓐᖓᓇᕐᓂᑎᓐᓂᒃ. ᑖᒃᑯᐊ ᑖᕙᓂ Premier-ᖑᔪᑦ 
ᑕᒪᐅᓐᖓᕐᓂᐅᓴᖕᒪᑕ ᐊᒻᒪᓗᑕᐅᖅ ᑖᒃᑯᐊ ᐱᖓᓐᓇᖓᓂ ᓯᕗᓕᖅᑏᑦ.  
 
ᐊᒻᒪᓗᑦᑕᐅᖅ ᔪᓚᐃᖑᑎᓪᓗᒍ ᑕᐃᒪ ᑖᓐᓇ ᒥᓂᔅᑕᐅᔪᖅ ᑖᒃᑯᓄᖓ ᐊᕐᓇᓄᑦ ᐊᕐᓇᐃᑦ ᐊᕐᓇᓄᑦ ᒥᓂᔅᑕᐅᔪᖅ 
Status of Women ᑕᐃᒪ ᑲᑎᒪᑎᑦᓯᓛᕐᒥᒻᒪᑦ ᑕᒫᓂ ᓄᓇᕘ `ᖕᒥ ᑖᒃᑯᐊ Federal, Provincial, Territorial 
ᑲᑎᒪᓂᖏᑦ ᑕᐃᒪᐃᑎᓪᓗᒋᑦ. 
 
ᐊᒻᒪᓗᒃᑕᐅᖅ ᑕᐃᒪ ᑕᐃᒪᐃᓕᐅᖅᑕᕈᒪ ᓂᐱᕗᑦ ᑐᓴᖅᓴᐅᖃᑦᑕᕆᕗᖅ ᓯᓚᕐᔪᐊᕐᒥᐅᓄᑦ.  
 
ᑕᐃᒪ ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ Washington-ᒦᓚᐅᕐᒥᒻᒪᑦ ᒥᐊᓕᒐᐃᑦ ᓄᓇᖓᓐᓂ ᐱᓇᓱᐊᕈᓯᕆᔭᑦᑎᓐᓂ. 
ᑐᓵᑎᑕᐅᑎᓪᓗᒋᑦ ᑖᒃᑯᐊ ᒥᐊᓕᒐᐃᑦ ᒐᕙᒪᖏᑕ ᐃᖃᓗᓕᕆᔨᖏᑦ, ᐆᒪᔪᓕᕆᔨᖏᓪᓗ ᑕᒪᒃᑯᐊ ᓇᓄᐃᑦ 
ᐃᓕᔭᐅᒍᒪᑎᓪᓗᒋᑦ ᑕᐃᒃᑯᓄᖓ ᐊᑦᑕᓇᕐᓂᕋᖅᑕᐅᓕᖅᑐᓄᑦ. ᖃᓪᓗᓈᑎᑐᑦ ᑕᐃᔭᖏᑦ, Endangered Species 
Act, ᑖᓐᓇ ᐊᑦᑕᓇᓕᖅᑐᓄᑦ ᐆᒪᔪᓄᒃ ᐱᖁᔭᖅ. ᑕᐃᒪᐃᓕᖓᔪᖅ. 
 
ᑕᐃᒪ ᑖᒃᑯᐊ ᐅᖃᓕᒪᐅᑕᐅᓚᐅᖅᑐᑦ ᑕᐅᓇᓂ Washington-ᒥ ᖃᐅᔨᒪᒋᐊᖃᒻᒪᑕ ᑖᒃᑯᐊ ᓇᓅᔪᑦ, ᓇᓄᐃᑦ 
ᐊᑦᑕᓇᖏᒻᒪᑕ. ᑖᒃᑯᐊ ᓄᓇᕗᒻᒥᐅᑦ ᓇᓄᕐᓂᒃ ᑲᒪᓂᖏ ᑖᓐᓇ ᐆᑦᑑᑎᑦᓯᐊᕙᐅᕗᖅ ᑖᒃᑯᓄᖓ 
ᐅᖃᓕᒪᕕᐅᓚᐅᖅᑐᓄᑦ. ᖃᓄᕐᓗ ᐊᐅᓚᒻᒪᖔᖅ.  
 
ᐊᒻᒪᓗᒃᑕᐅᖅ ᓱᓕ ᓯᓚᕐᔪᐊᕐᒥᐅᓄᑦ ᑖᒃᑯᐊ ᒐᕙᒪᒃᑯᑦ ᓱᓕ ᐃᓚᒋᔭᐅᕗᑦ, ᐃᓚᒋᔭᐅᖏᓐᓇᓂᐊᖅᑯᑦ ᑕᒪᓐᓇ 
ᐱᒋᐊᖅᑎᑕᐅᑎᓪᓗᒍ ᐅᑭᐅᖅᑕᖅᑐᒥ ᐅᑭᐅᖓᑦ ᐊᑐᓕᖅᑲᑦ, International Polar Year. ᑖᒃᑯᐊ 
ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ.  
 
ᑖᒃᑯᐊ ᐅᑭᐅᖅᑕᖅᑐᒥ ᐅᑭᐅᖓᓐ ᐊᑐᖅᑎᓪᓗᒍ ᑕᐃᒪ ᑕᒪᓐᓇ ᖃᐅᔨᔭᐅᕙᓪᓕᐊᑐᐃᓐᓇᕐᒪᑦ, ᖁᕕᐊᒋᔭᐅᓪᓗᓂᓗ 
ᑕᒪᒃᑯᓄᖓ ᖃᐅᔨᓴᖅᑎᐅᓂᕋᑉᐸᑕᑦᑎᓐᓄᑦ, Scientists. ᐊᒻᒪᓗᒃᑕᐅᖅ ᑖᒃᑯᐊ Federal Government-ᑯᑦ 
ᖁᔭᒋᕙᕗᑦ ᑮᓇᐅᔭᓂᒃ $150 ᒥᓕᐊᓐᓂᑦ ᐊᑐᐃᓐᓇᐅᑎᑦᓯᒻᒪᑕ ᑕᒪᓐᓇ ᐅᑭᐅᖅᑕᖅᑐᒧᑦ ᐅᑭᐅᖓ 
ᐊᑐᖅᑕᐅᓂᐊᖅᑎᓪᓗᒍ. 
 
ᐊᒻᒪᓗᒃᑕᐅᖅ, ᐊᓯᒋᒻᒥᔭᖏᑦ ᑕᐃᒪ ᐃᖅᑲᓇᐃᔭᖃᑎᒌᑦᓯᐊᕆᕗᑦ ᑖᒃᑯᐊ ᒐᕙᒪᐅᔪᑦ, ᒐᕙᒪᑐᖃᒃᑯᑦ, ᑕᒪᓐᓇ 
ᑕᑯᒃᓴᐅᑎᑕᐅᕙᓪᓕᐊᓂᖅᓴᐅᑎᓪᓗᒍ ᓄᓇᕗᑦ ᑲᓇᑕᒧᑦ ᑐᓂᕙᓪᓕᐊᕙᑦᑕᖓᓐ ᐊᒻᒪᓗᒃᑕᐅᖅ ᓯᓚᕐᔪᐊᕐᒥᐅᓄᑦ 
ᑕᑯᒃᓴᐅᓂᖓ.  
 
ᑖᓐᓇ ᐳᓚᕋᖅᑐᓕᕆᔨᒃᑯᑦ ᑯᐊᐸᖓᑦ ᐊᖏᕈᑦ, Tourism Corporation Accord, ᐊᑎᖃᑦᑎᑕᐅᔪᖅ. ᑕᐃᒪ 
ᐊᑎᓕᐅᓛᕐᒪᑕ ᑕᖅᑭᕆᓛᖅᑕᑎᓐᓂ ᐊᑎᓕᐅᖃᑎᖃᓪᓗᑎᒃ ᐅᐃᕖᑦ ᒐᕙᒪᖏᓐᓄᑦ ᑕᐅᕙᓂ ᑕᕆᐅᑉ ᐊᑭᐊᓂ. 
Government of France ᑕᐃᒪᐃᓕᖓᔪᑦ.  
 
ᐊᒻᒪᓗᒃᑕᐅᖅ ᑖᒃᑯᐊ ᑲᑐᔾᔨᖃᑎᒌᑦ ᑕᒫᓂ ᓄᓇᕗᒻᒥ ᐅᐃᕖᑦ ᑲᑐᔾᔨᖃᑎᒌᖏᑦ ᑕᒫᓂ ᓄᓇᖅᑲᑎᒋᔭᕗᑦ ᑕᐃᒪ 
ᐃᑲᔪᖅᑎᖃᑦᑐᑎᑦᑕᐅᖅ ᐊᖏᖃᑎᖃᖅᓯᒪᓕᕆᕗᑦ ᓄᓇᕗᒃᑯᓐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ 
Hᐊᒻᓚᒋᔭᖏᓐᓂᑦ ᑭᒻᒥᕈᒻᒥᐅᑦ ᐋᖅᑭᒃᓯᕙᓪᓕᐊᓪᓗᑎᒃ ᐳᓚᕋᕈᑎᒃᓴᐃᑦ ᐳᓚᕋᑦᑎᓂᒃ ᑐᓐᖓᓱᒃᑎᑦᓯᓂᕐᒥᒃ, 
ᐃᓕᓐᓂᐊᕐᑎᑦᓯᓂᕐᒥᒃ ᐊᒻᒪᓗ ᑕᒪᒃᑯᐊ ᓱᓇᒃᑯᑖᑦ ᓴᓇᔭᐅᕙᑦᑐᑦ ᓂᐅᕕᐊᕆᔭᐅᕙᓪᓕᐊᒍᓐᓇᖅᓯᖁᓪᓗᒋᑦ. 
 
ᐱᔭᕇᕈᑎᖓ  
 
ᑕᐃᒫᒃ ᓄᓇᕗᒻᒥᐅᖑᓐᖑᐊᑕᖅᓯᓐᓇᕋᑦᑕ, ᖃᔾᔮᓇᖅᑐᒥᐅᖑᓪᓗᑕᓗ ᐊᒻᒪᓗ ᖁᓚᕐᓂᖃᕋᑕᓗ.  

ᑕᐃᒫᒃ ᑕᒪᒃᑯᐊ ᑕᑯᓐᓈᖅᑕᐅᖃᑦᑕᕋᑦᑕ ᓯᓚᑎᑦᑎᓐᓄᑦ ᓄᓇᕗᒻᒥᐅᖑᑎᓪᓗᑕ ᓄᑖᒥᒃ ᓴᓇᑎᓪᓗᑕ ᒐᕙᒪᓕᐅᕐᓂᕐᒥᒃ 
ᐊᒻᒪᓗ ᐃᓕᖅᑯᓯᖃᑦᑐᑕ ᐊᑦᔨᐅᖏᑦᑐᒥᒃ. ᑕᐃᒫᒃ ᑕᒪᓐᓇ ᓄᓇᕗᑦ ᑕᑕᒻᒪᑦ, ᑕᑕᒻᒪᑦ ᓱᓇᑐᐃᓐᓇᕐᓂᒃ ᑕᒫᓐᖓᑦ 
ᓄᓇᒥᖔᖅᓯᒪᔪᓂᒃ ᐊᒻᒪᓗᒃᑕᐅᖅ ᐊᒥᓱᓐᖑᐸᓪᓕᐊᑐᐃᓐᓇᖅᑐᑕ.  
 
ᑕᐃᒪ ᑕᒪᓐᓇ ᓴᓇᕙᓪᓕᐊᑎᓪᓗᒍ ᓄᓇᒋᔭᕗᑦ ᓂᕆᐅᓐᓂᖃᕕᔾᔪᐊᖅᑯᒍᑦ ᖃᓄᐃᑦᑐᑐᐃᓐᓇᕐᓂᒃ. ᐊᒻᒪᓗᒃᑕᐅᖅ 
ᐃᖅᑲᐅᒪᑦᓯᐊᖅᑐᑕ, ᖃᐅᔨᒪᑦᓯᐊᖅᑐᑕ ᐃᖅᑲᓇᐃᔮᒃᓴᖃᑦᑐᒍᑦ ᐊᖏᔪᑲᓪᓚᒻᒥᒃ. 
 
ᓴᓇᖃᑎᒌᒃᓯᐊᕐᐳᒍᑦ ᐃᖅᑲᓇᐃᔭᖃᑎᒌᑦᓯᐊᕐᑐᑕᓗᑦ ᑕᒪᓐᓇ ᑭᖑᓂᑦᑎᓂᖔᖅᓯᒪᔪᖅ ᓴᖏᓂᕗᑦ 
ᑭᖑᓂᑦᑎᓂᖔᖅᓯᒪᔪᖅ. ᐃᓕᖅᑯᓯᕗᓪᓗ ᐊᒻᒪᓗ ᓂᕆᐅᓐᓂᖃᑦᓯᐊᕐᐳᒍᑦ ᐃᖅᑲᓇᐃᔭᖃᑎᒌᒃᓯᐊᓐᓂᐊᕋᑦᑕ 
ᖁᕕᐊᓱᖃᑎᒌᓪᓗᑕᓗ ᑕᒪᒃᑯᐊ ᓴᓇᖃᑦᑕᑦᑕᕗᑦ ᐱᔭᕇᖃᑦᑕᖅᑕᕗᑦ ᖁᕕᐊᒋᑦᓯᐊᕐᓗᒋᑦ. ᐃᓕᖅᑯᓯᕗᓪᓗ, 
ᑮᓇᐅᔾᔭᕋᓱᐊᕐᓂᕗᓪᓗ ᑕᒪᓐᓇ ᑲᓇᑕᒥᒃ ᓴᖏᓕᕐᑎᑦᓯᕙᓪᓕᐊᒥᒻᒪᑦ.  
 
ᑲᑎᒪᑦᑎᐊᓂᐊᕐᐳᓯ ᐃᑲᔪᖅᑎᑎᓐᓄᑦ ᐃᑲᔪᖅᑕᐅᓯᐊᕐᓗᓯ. ᖁᔭᓐᓇᒦᒃ  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 3. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 3: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 001 - 2(4): ᐊᖓᔪᖅᑳ ᐲᑯ ᒪᓕᒐᓕᐅᕐᕕᒻᒦᓐᖏᑦᑐᖅ (ᐅᑲᓕᖅ)  
 
ᐊᖓᔪᖅᑳᑉ ᐅᖃᐅᓯᖓ 002 - 2(4): ᖃᐅᔨᒃᑲᐃᓂᖅ ᑮᓇᐅᔭᑦ ᐅᓂᒃᑳᖓᓄᑦ (ᐅᑲᓕᖅ)  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᓯᔩ. ᐃᓐᓇᑯᓗᐃᑦ ᒪᓃᖑᐊᑕᑦᓯᓐᓇᕋᑦᓯ. ᐄ, 
ᐅᐱᒍᓱᕕᔾᔪᐊᖃᐅᒐᓚ ᑕᐃᒃᑯᓄᖓᑯᓗᒃ ᑕᑯᕋᓐᓂᑎᐊᖃᐅᒻᒪᑕ ᐅᓪᓗᒐ ᐋᖅᑭᑎᐊᕐᔫᒥᖅᑲᐅᔪᖅ. 
 
ᖁᔭᓐᓇᒦᕕᔾᔪᐊᖃᒃᑲ ᑕᐃᑯᐊ ᐅᓪᓗᑯᑖᖑᔮᓐᓂᐊᖃᐅᔪᒐᓗᐊᖅ ᑭᓯᐊᓂ ᑕᐃᒃᑯᐊ ᑕᑯᕋᓐᓈᖅᑐᒋᑦ 
ᓇᐃᓪᓕᕕᐅᑎᖅᑲᐅᖕᒪᑦ ᑕᑯᒥᓇᕐᓯᑎᑦᑎᓪᓗᑎᒃ ᐅᓪᓗᑯᓗᖕᒥᒃ, ᖁᔭᓐᓇᒦᕕᔾᔪᐊᖃᒃᑲ.  
 
ᓇᓗᓇᐃᕐᓯᔪᒪᔪᖓ ᑕᕝᕙᓂ ᑲᑎᒪᕕᑦᑎᓐᓂ ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᑕᕝᕙᓃᒍᓐᓇᔭᓐᖏᒻᒪᑕ ᑖᓐᓇᖃᐃ 
ᐱᓗᐊᖅᑐᒥᒃ ᐃᖅᑯᓪᓕᐅᑕᐅᖅᑲᐅᔪᖅ ᐃᐊᑦ ᐲᑯ ᐋᓐᓂᐊᕕᓕᐊᕐᓯᒪᒻᒪᑦ, ᒪᑦᓯ 10-ᒥ ᑭᓯᐊᓂ 
ᐅᑎᕐᕕᒃᓴᖃᓐᓂᐊᖅᑐᓂ.  
 
ᓇᓗᓇᐃᕈᒪᔭᕋ ᑕᕝᕙᓂ ᑲᑎᒪᕕᑦᑎᓐᓂ ᐊᒻᒪᓗ ᐅᖃᖅᑎᑦᑎᔩ ᑖᒃᑯᐊ ᐃᓚᕗᑦᑕᐅᖅ ᒥᓂᔅᑐᖃᑎᒋᔭᒃᑲ ᓯᒪᐃᓚᖅ 
ᐊᒻᒪᓗ ᓇᑦᑎᖅ ᑕᒪᓃᒍᓐᓇᔮᓐᖏᒻᒪᑎᒃ ᓯᓚᕈᔪᒻᒧᑦᑕᐅᖅ ᐊᔪᕐᓯᐅᖃᒻᒪᑎᒃ. ᐅᒡᒍᓇᖅᑑᒐᓗᐊᖅ ᑭᓯᐊᓂ ᓯᓚ 
ᐊᐅᓚᒍᓐᓇᖏᓐᓇᑦᑎᒍ ᐃᓱᒪᕐᓲᑎᖃᑦᑎᐊᕐᖓᑦ ᐅᕙᑦᑎᓐᓂᑦ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐊᐃᒃᐸᖓᓂᑦ ᑕᒪᓃᒍᓐᓇᖏᒻᒪᑦ ᑖᓐᓇ ᒥᓂᔅᑑᖃᑎᒋᔭᕗᑦ ᓯᒪᐃᓚᒃ 
ᓇᓗᓇᐃᕐᓯᔪᒪᕗᖓ ᖃᐅᑉᐸᐅᓛᖅᑐᖅ ᒪᑦᓯ 7-ᒥ ᑖᓐᓇ ᑮᓇᐅᔭᓕᕆᓂᖓᓂᒃ ᐊᑐᕐᓗᓂ ᒥᓂᔅᑑᓗᓂ ᑮᓇᐅᔭᓂᒃ 
ᐊᑐᓛᖅᑕᑎᓐᓂᒃ ᓇᓗᓇᐃᖅᓯᓚᖓᑦ ᑕᕝᕙᓂ ᑲᑎᒪᕕᑦᑎᓐᓂ. ᐊᒻᒪᓗ ᓇᓗᓇᐃᕐᓯᓗᓂ ᐊᑐᓛᖅᑕᑎᓐᓂᒃ 2007-
08-ᒧᑦ. ᑖᒃᑯᐊ ᑕᕝᕙ ᓇᓗᓇᐃᕈᒪᕋᑖᖅᑕᒃᑲ ᑲᑎᒪᔨᐅᖃᑎᑦᑎᓐᓄᑦ. 
 
ᐊᒻᒪᓗ ᐱᔭᕇᓚᐅᓐᖏᓂᓐᓂ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕗᑦ ᒥᓂᔅᑑᖃᑎᒋᔭᕋ ᐅᓛᔪᒃ ᐊᑭᓱᒃ ᓇᓪᓕᐅᑎᒻᒪᑦ 
ᐅᓪᓗᒥᕐᓯᐅᑎᐊᓐᓂᐊᖅᑯᖅ ᐅᓛᔪᒃ ᐊᑭᓱᒃ. ᖁᔭᓐᓇᒦᒃ, ᐅᖃᖅᑎᑦᑎᔩ 

ᐅᖃᖅᑎ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. (ᑐᓵᔨᑎᒍᑦ) ᒫᓐᓇᐅᔪᖅ ᐃᑲᕐᕋᐅᑉ ᓇᑉᐸᖓᓄᑦ ᓄᖅᑲᖓᑲᐃᓐᓇᕐᓂᐊᕋᑦᑕ. 
ᒫᓂ ᓱᓪᓗᑯᑖᕐᒥ ᑏᑐᓐᓂᐊᕋᑦᑕ ᑕᒧᐊᒐᓚᓪᓗᑕᓗ.  
 

ᐃᖅᓱᒃᑏ.  
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:54ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:37ᒥ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᓪᓗᒥ ᐃᖏᕐᕋᓂᕆᓲᑦᑕ ᓯᕗᓪᓕᖅᐹᖅᓯᐅᒻᒥᒃ ᐃᖏᕐᕋᒐᑦᑕ. ᑕᕝᕗᖓ 
ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ....ᒪᒥᐊᓇᖅ. ᒪᒥᐊᓇᖅ, 
ᑲᑎᒪᔾᔪᑎᒃᓴᕗᑦ 4, ᖄᖏᓕᕐᓂᕋᓗᐊᕐᕋᒃᑯᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 2(4): ᐃᓱᒫᓘᑎᒋᔭᐅᓚᐅᖅᑐᑦ ᖁᑦᑎᒃᑐᒧᑦ ᐳᓛᕆᐊᖅᓯᒪᑎᓪᓗᒋᑦ 
(ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. ᓯᕗᓪᓕᕐᒥᒃ ᐅᖃᖅᑏ, ᐃᖅᑲᐅᒪᓂᖃᕈᒪᓪᓗᖓ 
ᑖᒃᓱᒧᖓ ᒪᓕᒐᓕᐅᖅᑎᐅᖃᑎᑦᑕ ᑲᑦᑑᑉ ᐃᓚᓐᖓᕐᓂᖓᑕ ᒥᒃᓵᓄᑦ ᐊᒻᒪᓗᒃᑕᐅᖅ ᒥᔅᑕ. ᐲᑯ 
ᖃᓂᒪᒍᓐᓃᑦᑎᐊᖁᓪᓗᒍ ᐃᓱᒪᒋᒋᕙᕋ.  
 

ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᐅᖃᐅᓯᖃᕈᒪᓪᓗᖓ ᑖᒃᑯᐊ ᐳᓛᕆᐊᕈᑎᒋᕋᑖᖅᑕᒃᑲ ᒥᒃᓵᓄᑦ ᑕᑉᐸᐅᖓ 
ᖁᑦᑎᑦᑐᒧᑦ ᑭᒡᒐᑐᖅᕕᒋᔭᓐᓄᑦ. 
 

ᐱᓇᓱᐊᕈᓯᐅᕋᑖᖅᑐᒥ ᑖᒃᑯᐊ ᑲᑎᒪᖃᑎᒋᔪᓐᓇᓚᐅᕐᕋᒃᑭᓐ ᑭᒡᒐᑐᖅᕕᒋᔭᓐᓃᑦᑐᑦ ᐊᒻᒪᓗ ᑖᒃᑯᐊ ᓄᓇᓕᓐᓂ 
ᓯᕗᓕᖅᑎᐅᔪᐃᓐ ᖃᐅᓱᐃᑦᑐᒥ, ᐊᐅᓱᐃᑦᑐᒥ ᐊᒻᒪᓗ ᐃᒃᐱᐊᕐᔪᒻᒥ. ᐅᖃᖅᑏ, ᑕᐃᒪ ᐊᑦᔨᒌᖏᑦᑐᓂᒃ ᐅᖃᐅᓯᒃᓴᓂᒃ 
ᑐᓂᓯᕕᐅᓯᒪᒐᒪ ᑖᒃᑯᓇᓐᖓᑦ ᑭᒡᒐᑐᖅᕕᒋᔭᓐᓂᒃ ᐊᒻᒪᓗ ᑖᒃᑯᐊ ᐃᓚᖏᑦ ᑕᒫᓂ ᑲᑎᒪᑎᓪᓗᑕ 
ᐅᖃᐅᓯᕆᔪᒫᒻᒥᔭᒃᑲ. 
 

ᑕᐃᒪ ᐅᕙᓂ ᐃᓪᓗᒥ ᐃᖅᑲᐅᒪᔪᒃᓴᐅᒐᑦᓯ ᑕᐃᒪ ᒪᓕᒐᓕᐅᖅᕕᒃ, ᒪᓕᒐᓕᐅᖅᑏᒃ ᑖᒃᑯᐊ ᐊᖏᖅᓯᓚᐅᕐᒪᑕ 
ᐱᖁᔨᕗᖔᓕᐊᕆᓯᒪᔭᓐᓂᒃ. ᑖᓐᓇ ᖁᓪᓗᖅᑑᒥᐅᑕᖅ ᐊᐃᑉᐲᓯᒪᑎᓪᓗᒍ ᐱᖁᔨᕗᖔᓕᐅᓚᐅᖅᑕᓐᓂᒃ ᑭᖑᓪᓕᖅᐹᒥ 
ᑲᑎᒪᓪᓗᑕ ᐱᑦᔪᑎᖃᑦᑐᒥᒃ ᑕᒪᓐᓇ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᔭᕆᐊᖃᕐᓂᖏᑕ ᑕᒪᑐᒧᖓ ᐃᖏᕐᕋᓂᖅ ᑕᒪᓐᓇ 
ᓈᒻᒪᔅᓯᕚᓪᓕᖁᓪᓗᒍ. ᖃᖓᑕᓲᒃᑯᑦ ᐱᓗᐊᕐᖑᐊᖅᑐᒥᒃ. ᓈᒻᒪᑦᑐᒥᒃ ᖃᖓᑕᔾᔪᑎᖃᕈᓐᓇᖅᓯᕚᓪᓕᖁᓪᓗᒋᑦ ᑕᒪᒃᑯᐊ 
ᓄᓇᓕᓐᓂ ᒥᑭᓐᓂᖅᓴᐅᔪᓂ ᓄᓇᖃᑦᑐᑦ.  
 

ᐊᒻᒪᓗ ᑖᓐᓇ ᐊᐱᖅᓱᕈᒫᒻᒥᔭᕋ ᑖᓐᓇ ᒥᓂᔅᑕᐅᔪᖅ ᖃᓄᐃᑦᑐᓂᒃ ᑖᒃᑯᐊ ᐱᓕᕆᐊᖃᖅᓯᒪᓕᕐᒪᖔᑕ ᓄᓇᕗᑦ 
ᒐᕙᒪᒃᑯᑦ ᑖᓐᓇ ᐱᖁᔨᕗᖔᕈᑦ ᒪᓕᒃᖢᒍ.  
 

ᐅᖃᖅᑏ, ᑕᐃᒪᑦᑕᐅᖅ ᑕᒪᓐᓇ ᓈᒻᒪᑎᐊᖅᑐᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐱᓕᕆᐊᖑᔭᕆᐊᖃᕐᓂᐊᕐᒪᑦ 
ᐱᔨᑦᑎᕋᕐᓂᖅ ᑕᒪᓐᓇ ᐱᓕᕆᐊᖑᔭᕆᐊᖃᑦᑎᓪᓗᒍ ᑕᒫᓐᖓᑦ ᑭᒡᒐᑐᖅᕕᒋᔭᑦᑎᓐᓂᒃ ᐊᒻᒪᑦᑕᐅᖅ ᑕᒪᓐᓇ 
ᐱᓪᓗᐊᑕᕆᔭᐅᓪᓗᓂ, ᐅᖃᖅᑏ. ᐊᒻᒪᑦᑕᐅᖅ ᓇᖏᖅᓯᔪᒫᒻᒥᔪᖓ ᑖᓐᓇ ᐅᖃᐅᓯᕆᓗᒍ ᐃᓱᒫᓘᑎᒋᔭᐅᔪᑦ ᑕᒪᒃᑯᐊ 
ᐅᖃᐅᓯᐅᖃᑦᑕᖅᑐᐃᓐ ᑕᒪᑐᒧᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖏᕐᕋᔪᓕᕆᔨᖏᑕ ᒥᒃᓵᓄᑦ ᑕᒫᓂ ᕿᑭᖅᑖᓗᒻᒥ. 
ᐊᒻᒪᓗ ᑕᒪᓐᓇ ᖃᓄᖅ ᐋᖅᑭᑎᐊᒃᑲᓐᓂᕆᐊᖃᒻᒪᖔᑦᑎᒍ ᑕᒪᓐᓇ ᓈᒻᒪᑎᐊᖅᑐᒃᑯᑦ ᐋᓐᓂᐊᓯᐅᖅᑎᑖᑉᐸᓪᓕᐊᓂᖅ 
ᐃᓕᓐᓂᐊᕐᑎᑦᓯᕙᓪᓕᐊᓂᖅ ᓄᓇᓕᒋᔭᑦᑎᓐᓂ. 
 

ᐅᖃᖅᑎ: ᒥᔅᑕ ᐸᓇᐸᔅ, ᓯᕿᓐᖑᔭᐃᑦ ᓄᖑᒻᒪᑦ. ᐊᐱᕆᔪᓐᓇᖅᐳᑎᑦ ᒪᓕᒐᓕᐅᖅᑎᐅᖃᑎᓐᓂᑦ ᓯᕿᓐᖑᔭᐃᑦ 
ᐅᐃᒍᕆᐊᕈᒪᒍᕕᐅᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲ ᐊᐱᕆᔭᒃᑲ ᑖᒃᑯᐊ ᐅᖃᐅᓯᕆᔭᒃᑲ ᐱᔭᕇᕈᒪᓪᓗᒋ, ᐊᖏᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲᓗ ᑲᑎᒪᔨᐅᖃᑎᒃᑲ ᑲᔪᓯᑎᑕᐅᒍᓐᓇᕋᒪ. 
 
ᐅᖃᖅᑏ, ᑕᒪᓐᓇᑦᑕᐅᖅ ᐊᑭᑐᓗᐊᕐᓂᕐᒧᑦ ᐃᓅᓇᓱᐊᕐᓂᖅ ᐃᓱᒫᓘᑎᒋᔭᐅᒻᒪᑦ ᑖᒃᑯᓇᓐᖓᑦ ᑭᒡᒐᑐᖅᕕᒋᔭᓐᓂᒃ. 
ᐱᓗᐊᕐᖑᐊᖅᑐᓂᒃ ᑕᒪᒃᑯᓂᖓ ᓇᒻᒥᓂᖃᑦᑐᓄᑦ ᐊᑭᑦᑐᐸᓪᓕᐊᔪᒧᑦ ᑕᒪᑐᒧᖓ ᐊᒃᑐᖅᑕᐅᓂᖃᑦᑐᓄᑦ 
ᐅᖅᓱᐊᓗᒻᒧᓪᓗ ᐊᒻᒪᓗ ᐃᑯᒻᒪᖅᑯᑎᓄᑦ. 
 
ᐅᖃᖅᑏ, ᑕᑯᔪᒪᖏᒃᑲᓗᐊᕆᕗᒍᑦᑕᐅᖅ ᑕᒪᒃᑯᐊ ᑭᒡᒐᑐᖅᕕᒋᔭᕗᑦ ᑕᐃᒪᓐᓇ ᐊᔪᖅᓴᖃᑦᑕᑎᓪᓗᒋᑦ. ᓲᕐᓗ ᐃᒪᓐᓇ 
ᓂᐅᕕᕆᐊᖃᕐᓂᕐᒧᑦ ᓂᕿᓂᓪᓘᓐᓃᑦ ᐃᓱᒪᔅᓴᖅᓯᐅᕆᐊᖃᑉᐸᑕ ᐅᕝᕙᓘᓐᓃᑦ ᐊᑭᓖᔭᕆᐊᖃᕐᓂᕐᒧᑦ ᑕᒪᒃᑯᓂᖓ 
ᐃᑯᒻᒪᖅᑯᑎᓂᒥᓐᓄᑦ.  
 
ᐅᖃᖅᑏ, ᑕᒪᓐᓇᑦᑕᐅ ᓱᓕ ᐱᖁᑎᕐᔪᐊᓄᑦ ᐱᑖᕆᐊᖃᕐᓂᖅ ᐅᖃᐅᓯᐅᖃᑦᑕᕐᒪᓐ ᑭᒡᒐᑐᖅᕕᒋᔭᓐᓂ ᐊᒻᒪᓗ ᑕᒪᓐᓇ 
ᓴᖅᑭᔮᕐᓂᖃᑦᖢᓂ. ᑖᒃᑯᐊ ᐃᓚᒋᐊᒃᑲᓂᕐᓗᒋᑦ, ᐄ, ᐱᔭᕆᐊᖃᒻᒪᑕ ᓄᑖᓂᒃ ᐱᓐᖑᐊᕕᑦᑖᕆᐊᖃᕐᓂᒧᓪᓘᓐᓃᑦ 
ᐅᕝᕙᓘᓐᓃᑦ ᐊᓯᖏᓐᓄᑦ. ᐊᒻᒪᑦᑕᐅᖅ ᒐᕙᒪᒃᑯᑦ ᖃᐅᔨᒪᖁᒻᒥᔭᒃᑲ ᑕᒪᓐᓇ ᐱᓪᓗᐊᑕᕆᔭᐅᒻᒪᑦ ᑕᒪᒃᑯᐊ 
ᓴᖅᑭᔮᖅᐸᒌᖅᑐᑦ ᐱᖁᑎᕐᔪᐊᕐᕆᔭᐅᔪᑦ ᓲᕐᓗ ᐃᓕᓐᓂᐊᕐᕖᓪᓗ ᐊᒻᒪᓗ ᐋᓐᓂᐊᕖᓐ 
ᐋᖅᑭᑎᐊᖅᓯᒪᔭᕆᐊᖃᕐᓂᖏᓐᓂᑦ ᐊᒻᒪᓗ ᐊᑦᑕᓇᖅᑑᔭᕆᐊᖃᖏᓐᓂᖏᓐᓂᒃ. 
 
ᐅᖃᖅᑏ, ᑕᒪᓐᓇ ᑲᑎᒪᓂᕆᓂᐊᖅᑕᕗᑦ ᑲᔪᓯᑦᑎᐊᖁᕙᕋ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ ᒪᓕᒐᓕᐅᖅᑏᑦ ᑕᒫᓂ 
ᐱᓕᕆᑦᑎᐊᖁᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ. 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 2(4): ᐱᒃᑯᒍᓱᓐᓂᖅ ᑲᓇᑕᒥᐅᑕᖑᕋᑖᖅᑐᒧᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᒋᔪᒪᓪᓗᒍ ᐃᖃᓗᒻᒥᐅᑕᖅ. ᑖᓐᓇ 
ᒫᓐᓇᕈᓗᒃ ᑲᓇᑕᒥᐅᑕᓐᖑᖃᑕᐅᓵᓚᐅᖅᑐᖅ.  
 
ᐅᖃᖅᑏ, ᐊᒃᓱᐊᓗᒃ ᖁᕕᐊᓇᖅᑐᒥᒃ ᐊᑐᓚᐅᖅᑐᒍᑦ ᐋᑐᕚᒥ ᐱᓇᓱᐊᕈᓯᐅᓚᐅᖅᑐᓂ ᒫᓐᓇᕈᓘᓚᐅᖅᑐᖅ. 50-
ᒋᔭᖓᓂ ᓇᓪᓕᐅᓂᖅᓯᐅᑎᓪᓗᒍ ᑖᓐᓇ ᑲᓇᑕᐅᑉ, ᑲᓇᑕᒥᐅᑕᐅᓂᕐᒧᑦ ᐱᖁᔭᕐᔪᐊᖓᓐ ᐊᒻᒪᓗ 
ᐊᖏᖅᑎᑕᐅᓚᐅᖅᖢᑎ ᑕᐃᑲᓂ ᐃᖅᑲᑦᑐᐃᕕᔾᔪᐊᕐᕌᓗᒻᒥ ᑲᓇᑕᒥᐅᑕᐃᓐ ᓄᑖᓐ ᓇᑭᓐᖔᕈᓘᔭᖅᑐᑦ ᑕᐃᑯᖓ 
ᐊᖏᖅᑎᑕᐅᔭᖅᑐᑎᓪᓗᒋᑦ.  
 
ᖁᕕᐊᓲᑎᖃᓚᐅᖅᑐᖓ ᐃᖃᓗᒻᒥᐅᑕᖅ ᕕᓐᓴᓐ ᑖᑉᓴᓐ ᖃᐃᖁᔭᐅᖃᑕᐅᓚᐅᕐᒪᓐ ᐊᖏᖅᑎᑕᐅᖃᑕᐅᓪᓗᓂ.  
ᕕᓐᓴᓐ ᑖᓐᓇ ᑲᓇᑕᒧᐊᓚᐅᖅᓯᒪᔪᖅ 35 ᐊᕐᕌᒎᓕᖅᑐᓐ Trinidad-ᒥᑦ ᐊᒻᒪᓗ ᐊᕐᕌᒍᒐᓴᓐᓄᑦ ᑕᒫᓂ 
ᐃᖃᓗᒻᒥᐅᑕᐅᓯᒪᓕᖅᖢᓂ. ᐊᑯᓂᕈᓗᖏᓐᓇ ᒫᓃᓕᕐᒪᑦ. ᐅᑭᐅᒃᑯᑦ ᓂᓪᓚᓱᓈᖅᓯᓗᐊᖃᑦᑕᖂᕈᓐᓃᒻᒪᕆᑦᑐᖅ. 
ᑕᐅᓇᓂ ᓄᓇᓪᓚᑦᑖᖓᓂᓪᓕ ᐊᒃᓱᐊᓗᒃ ᓂᓪᓚᓱᓐᓂᖅᓴᐅᒐᓗᐊᕐᒪᓐ.  
 
ᑖᓐᓇ ᕕᓐᓴᓐ ᐊᒻᒪᓗ ᐃᓚᖏᓐ ᐃᓚᐅᕈᓘᔭᖃᑦᑕᖅᑐᑦ ᐊᒻᒪᓗ ᑲᓇᑕᒥᐅᑕᓐᖑᓵᕋᒥ ᐃᓱᒪᒋᔭᖃᖏᑦᑑᒍᓐᓇᖏᑦᑐᖅ 
ᑲᓇᑕᒥᐅᑕᐅᒐᒥ. 
 
ᐃᖃᓗᒻᒥᐅᑕᐃᓐ ᐊᑦᔨᒌᖏᕈᓘᔭᕐᒪᑕ ᐊᒻᒪᓗ ᐊᕐᕌᒍᓐ ᖃᑦᓰᓇᕈᓗᐃᑦ ᓈᓯᒪᓕᖅᑎᓪᓗᒋᑦ 
ᐅᓄᖅᓯᕚᓕᑲᓪᓚᑐᕐᔪᐊᕐᒪᕆᐊᓘᓚᐅᕐᒪᓐ ᓲᕐᓗ ᐱᓇᓱᐊᕐᕈᓯᖅ ᐊᑕᐅᓯᐊᕐᓗᒍ ᐱᖅᑯᓯᓕᕆᓂᕐᒧᑦ ᑐᓐᖓᕕᓕᒻᒥᒃ 
ᐃᓚᐅᔪᖃᖃᑦᑕᖅᑐᖅ ᓴᖅᑭᔮᖅᑎᑦᑎᔪᖃᖃᑦᑕᖅᖢᓂᓗ. 

ᐊᑦᔨᒌᖏᓐᓃᑦ ᓄᓇᖅᑲᑎᒌᖏᑦᑐᑦ ᓴᓐᖏᓂᖅᑖᕆᔭᐅᖃᑦᑕᖅᑐᓐ ᓄᓇᓕᓐᓄᑦ. ᑲᑎᑉᐸᓪᓕᐊᓕᖅᑎᓪᓗᒋᑦ ᑕᒪᒃᑯᐊ 
ᐱᖅᑯᓯᖃᑎᒌᖏᑦᑐᓐ. ᑕᐃᒪᐃᑦᑑᒻᒪᑦ ᑲᓇᑕᒥ. ᑕᒫᓂ ᐃᖃᓗᓐᓂ ᑐᓐᖓᕕᒋᔭᕗᓐ ᐃᓄᐃᑦ ᐱᖅᑯᓯᖓᓐ 
ᓴᓐᖏᔫᒍᑎᒋᒐᑦᑎᒃᑯ ᑖᓐᓇ ᐱᖅᑯᓯᑐᖃᑉᐳᑦ ᐊᒻᒪᓗ ᓴᓐᖏᓂᕆᓪᓗᑎᒃᑯᑦ. 
 
ᐅᖃᖅᑏ, ᖁᕕᐊᓱᒃᑐᖓ ᕿᑐᕐᖓᒃᑲ ᑕᕝᕙᓂ ᐱᕈᖅᓴᕐᒪᑕ ᐊᒻᒪᓗ ᒪᓕᒐᓕᐅᖅᑎᐅᖃᑎᓕᒫᒃᑲ ᖁᕕᐊᓲᑎᖃᖁᔭᒃᑲᑦ 
ᑲᓇᑕᒥᐅᑕᓐᖑᓵᖅᑐᓂᒃ ᓄᓇᑦᑎᓐᓂ ᐊᑐᕚᒥ ᐊᖏᖅᑎᑕᐅᓚᐅᖅᑎᓪᓗᒋᑦ ᓄᓇᒥᑦ ᑕᕆᐅᕐᒧ, ᑕᕆᐅᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 2(4): ᐱᒃᑯᒍᓱᓐᓂᖅ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑐᓂᑦ 

ᐅᔭᒥᒃᑕᐅᔪᒥᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᕆᐊᓚᐅᓐᖏᓂᓐᓂ ᓂᓪᓕᒐᓛᒍᒪᔪᖓ ᖁᓂᓗᓯ ᓄᑕᕋᕐᓯᓂᐊ 
ᐃᓅᒍᓐᓂᓚᐅᕐᒪᑦ ᐊᕐᕌᒍ ᓄᑖᖅ ᐊᓂᒍᕋᑖᖅᑎᓪᓗᒍ ᑖᓐᓇᓗ Order of Canada-ᒥᒃ ᐱᓯᒪᓪᓗᓂ. 
ᖁᔭᓐᓇᒦᕈᒪᔭᕋ ᑲᒥᓴᓇ ᐋᓐ ᕼᓐᓴᓐ ᐃᓗᕕᕐᓯᐊᕆᐊᖃᑕᐅᔪᓐᓇᓚᐅᕐᒪᑦ. (ᑐᓵᔨᒃᑯᑦ)  
 
ᐅᓪᓗᒥ ᓂᓪᓕᐅᑎᖃᕈᒪᔪᖓ ᐱᔾᔪᑎᓕᓐᓂᒃ ᑲᓇᑕᒥ ᐱᖑᐊᕕᕐᔪᐊᓂᕐᒥᒃ ᐅᔭᒥᒃᑕᐅᔪᑦ ᑕᐃᒃᑯᐊ ᐱᒋᐊᖅᓯᒪᓕᕐᒪᑕ 
ᐊᒻᒪᓗ ᐅᔭᒥᒃᑕᐅᓯᒪᓕᖅᖢᑎᒃ.  
 
ᐃᓕᑦᓯᓐᓄᑦ ᐅᓪᓗᒥ ᐅᖃᕈᒪᔪᖓ ᑕᐃᓐᓇ ᓂᕈᐊᖅᑎᑯᓗᒐ ᒥᑦᑎᒪᑕᓕᖕᒥᐅᑕᖅ.  
 
ᑯᕆᓯᑏᓐ ᒥᖅᑯᓵᖅ ᐃᕐᓂᕆᐅᔪᖅ ᖃᐅᔨᒪᐅᑦᑎᐊᕐᑐᒧᑦ ᓴᐃᒪᓐ ᒥᕐᑯᓴᕐᒧᑦ ᐊᖏᕐᕋᐅᔾᔨᓯᒪᓕᖅᑐᖅ ᐊᑕᐅᓯᐊᖏᑦᑐᒥᒃ 
ᒪᕐᕉᖏᑦᑐᓐᓂᒃ ᐱᖓᓱᒻᒪᕆᐊᓗᓐᓂ ᐅᔭᒥᓐᓂ. ᐅᔭᒥᑦᑕᐅᓚᐅᕐᒪᑦ ᑲᓇᑕᒥ ᐅᑭᐅᒃᑯᑦ ᐱᖑᐊᕕᔾᔪᐊᕐᓂᖃᖅᑎᓪᓗᒋᑦ 
ᑕᕚᓂ ᐅᐊᐃᑦ ᕼᐅᐊᔅᒥ.  
 
>>ᐸᑦᑕᑐᖅᑐᑦ 
 
ᑖᓐᓇ ᑯᕆᔅᑕᓐ ᒥᖅᑯᓵᖅ Bronze-ᑖᓚᐅᕐᑐᖅ ᐊᒻᒪᓗ ᕿᓪᓕᖅᑕᒥᒃ ᐃᓄᐃᑦ ᐱᓐᖑᐊᕈᓯᖏᓐᓄᑦ ᐊᒻᒪᓗ 
ᕿᓪᓕᑖᖅᑖᒃᑲᓐᓂᑐᓂ ᐊᓚᓯᑲᒥᐅᑦ ᐊᕿᒡᒍᓯᖓᓂ ᐊᑐᖅᖢᑎᒃ. (ᐃᓱᓕᒃᑐᖅ ᑐᓵᔨ) ᑕᑦᓱᒪ 
ᐊᔪᓐᖏᓐᓂᕆᓚᖅᑕᖓᓂᒃ ᐊᒻᒪᓗ ᑖᒃᑯᐊ ᐱᓐᖑᐊᖃᑦᑕᒪᐅᖅᑐᑦ ᕿᓚᐅᔾᔭᖃᑦᑕᑐᓪᓗ ᐊᒻᒪᓗ ᑕᐃᑲᓂᑦᑕᐅᖅ 
ᑮᓇᐅᔾᔭᒃᓴᕋᑎᒃ ᐃᑲᔪᖅᑎᐅᓚᐅᖅᑐᓄᑦ.  
 
ᐊᒻᒪᓗᑦᑕᐅᖅ ᐅᐱᒃᑐᒻᒪᕆᐊᓘᔪᒍᑦ ᐃᓕᓴᕆᔭᐅᓯᒪᒻᒪᑕ ᐃᓄᐃᑦ ᐃᖅᑭᓕᓪᓗ ᐱᓐᖑᐊᕈᓯᖏᑕ ᑕᐃᑲᓂ White 
Horse-ᒥ. ᐃᓕᖅᑯᓯᑐᖃᖅᐳᓪᓗ ᑕᐅᑐᒃᑕᐅᖃᑦᑕᕐᒪᑕ ᑕᐃᑲᓂ, ᑲᓇᑕᓕᒫᒧᑦ ᑕᐅᑐᒃᑕᐅᑎᓪᓗᒋᑦ ᐊᒻᒪᓗ ᑖᒃᑯᐊ 
ᐅᐱᒍᓱᒍᑕᐅᓪᓗᑎᒃ ᒪᒃᑯᒃᑐᓄᑦ. ᑕᐃᒪ ᖃᐅᑕᒫᑦᑎᐊᖅ ᐱᓐᖑᐊᖃᑦᑕᓚᐅᕐᒪᑕ ᐃᓄᒃᓯᐅᑎᓂᒃ ᐊᒻᒪᓗ 
ᖃᐅᔨᒪᓪᓗᑎᒃ ᑕᒪᓐᓇ ᐃᓄᐃᑦ ᐃᓕᖅᑯᓯᖓᑦ ᑕᐅᑐᒃᑕᐅᓂᐊᕐᓂᖓᓂᒃ ᑲᓇᑕᓕᒫᒧᑦ ᐅᐱᒍᓱᒃᑐᑎᓪᓗ 
ᐃᓅᖃᑎᒥᓐᓂᒃ.  

(ᑐᓵᔨᒃᑯᑦ) ᐅᖃᖅᑏ, ᒪᒃᑯᒃᑐᕗᑦ ᐱᕕᖃᑦᑎᑦᑎᐊᕆᐊᖃᖅᑕᕗᑦ ᐃᓚᐅᖃᑦᑕᓐᓂᐊᕐᒪᑕ ᐱᖑᐊᕕᔾᔪᐊᕐᑐᓄᑦ 
ᐊᑭᑦᑐᕋᐅᑎᔪᓂᓪᓗ ᐊᒻᒪᓗ ᐱᖅᑯᓯᓕᕆᔭᑦᑎᓐᓂᒃ. 
 
ᖁᕕᐊᓲᑎᒋᔭᐅᖁᕙᕋ ᑯᕆᔅᑕᓐ ᐊᒻᒪᓗ ᐃᓗᓐᓇᖏᑦ ᑕᐃᒃᑯᐊ ᐱᓐᖑᐊᕕᔾᔪᐊᕆᐊᖅᑐᖃᑎᒋᓚᐅᖅᑕᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒃᓱᐊᓗᒃ ᖁᕕᐅᓇᖅᐳᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. 
ᓇᑦᑎᓕᕐᒧᑦ ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 2(4): ᕿᑎᕐᒥᐅᑦ ᐃᕐᖑᓯᖅ - Hᐋᑭᖅᑐᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑐᓐᖓᓱᒋᑦᓯ ᐅᑎᖅᑐᐊᓐᓅᒐᑦᓯ 
ᑕᒪᐅᖓ ᐃᖃᓗᓐᓄᑦ. ᐊᒻᒪᓗ ᑖᓐᓇ ᒥᔅᑕ ᐊᑭᓱᒃ ᕼᐱ ᐳᔅᑕᐃᖁᓪᓗᒍ. 
 
ᕿᑎᕐᒥᐅᓂ ᕼᑭᓚᐅᕐᒪᑕ ᐅᕐᓱᖅᑑᒥ ᕕᕗᐊᕆ 22-ᒥᑦ 26-ᒧᑦ. ᐅᕝᕙ ᑖᓐᓇ ᐊᕐᕌᒍᑕᒪᕐ ᐱᓐᖑᐊᕐᓂᕆᔭᐅᖃᑦᑕᖅᑐᖅ 
ᕿᑎᕐᒥᐅᓂᑦ. ᑖᓐᓇ ᖁᕕᐊᒋᓂᕐᐹᕆᒐᑦᑎᒃᑯ ᕼᐊᑭᖅᑐᑦ ᐊᒻᒪᓗ ᑲᑎᕈᓘᔭᖃᖅᑕᕐᑐᑕ ᕼᐊᑭᑦᑐᓂᒃ 
ᑕᑯᓐᓇᕆᐊᑐᖅᖢᑕ ᖁᖏᐊᕆᐊᖅᑐᖢᑕᐃᓛᒃ. ᑕᒪᑐᒪᓂ ᐊᕐᕌᒍᑦᑎᓐᓂ ᑰᒐᕈᒃ, ᑕᓗᕐᔪᐊᖅ, ᐅᕐᓱᖅᑑᖅ 
ᐃᖃᓗᑦᑑᑦᑎᐊᕐᓗ ᐅᐸᓚᐅᖅᑐᑦ.  
 
ᐅᖃᖅᑏ ᖁᕕᐊᓱᒃᑐᖓ ᐅᕐᓱᖅᑑᖅ ᕿᑎᕐᒥᐅᓂ ᐊᔪᓐᖏᓂᖅᐹᖑᓚᐅᖅᑐᑦ. ᐅᖃᖅᑏ, ᑕᓗᕐᔪᐊᖅ 
ᑐᖏᓕᕆᔭᐅᓪᓗᑎᒃ ᐅᕐᓱᖅᑑᖅ ᐱᖓᔪᒋᔭᐅᓪᓗᓂ.  
 
ᖁᕕᐊᓲᑎᒋᔪᒪᔭᒃᑲ ᑖᓐᓇ ᐃᓛᒃ ᐃᓗᓐᓇᖏᑦ. ᓯᕗᓪᓕᐅᓗᒍ, ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᐃᓕᓴᕆᔪᒪᓪᓗᒍ 
ᐃᓕᓴᐱ ᑐᐱ ᑐᖏᓕᒃ, ᐱᑕ ᐊᖅᑲᖅ, score-ᑲᐅᓂᖅᐹᖅ ᐆᓂ ᓚᐃᐅᓪ ᐊᒻᒪᓗ ᓴᐃᒪᓐ ᑕᖅᑭᒃ ᐊᒻᒪᓗ ᐃᓚᑯᓗᒐ 
ᑯᐊᕆ ᐊᒡᓘᒃᑲᖅ.  
 
ᐅᖃᖅᑏ ᐃᓕᓴᕆᖃᑦᑕᕆᐊᖃᖅᑕᕗᑦ ᑕᐃᒃᑯᐊ ᐊᑭᓕᖅᓱᖅᑕᐅᖏᒃᖢᑎᒃ ᐃᑲᔪᖅᑎᒋᔭᐅᖃᑦᑕᖅᑐᑦ. 
ᑖᒃᑯᐊᖑᓐᖏᒃᐸᑕ ᑲᔪᓯᑎᑦᑎᔪᓐᓇᕋᔭᓐᖏᓇᑦᑕ. ᐋᖅᑭᒃᓱᐃᔨᐅᓚᐅᖅᑐᑦ ᔪᐊᑎ ᐸᐅᓗᓯ, ᒍᐊᑕᓐ ᕈᑕᑉ, ᐃᐅᕆᒃ 
ᐳᐊᑐ, ᐳᕋᓐᑕᓐ ᐅᒃᐱᖅ, ᐸᓪ ᐳᑭᓐᓇᖅ. ᖁᔭᓐᓇᒦᑦᑎᐊᖅᖢᒋᓪᓗ ᑕᐃᒃᑯᐊ ᐊᑭᓕᖅᖢᖅᑕᐅᓐᖏᖅᖢᑎᒃ 
ᐃᖅᑲᓇᐃᔭᕆᐊᖃᑦᑕᓚᐅᖅᑐᑦ ᖁᕕᐊᓇᕈᑎᓪᓚᕆᐊᓘᖃᑦᑕᓚᐅᕐᒪᑕ ᑕᐃᒃᑯᐊ ᐃᑲᔪᓐᓂᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᖅᔪᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 2(4): ᒪᑐᐃᖅᑕᐅᓂᖓ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᖅ 

(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᖑᕚᕐᔪᒃᑲᓗᐊᕐᓗᖓ ᓄᓕᐊᕋᐃᓐᓇ ᐃᑉᐸᒃᓴᖅ 
ᓇᒡᓕᐅᑎᓚᐅᕐᒥᒻᒪᑦ. ᓄᓕᐊᕆᓕᕐᖢᒍᓗ ᐊᕐᕌᒍᓂᑦ 37-ᓂᒃ. ᐊᒻᒪ ᐃᑉᐸᒃᓴ ᓇᒡᓕᐅᑎᒻᒪᑦ 100 ᓇᑉᐸᖓᑕ 
ᐅᖓᑎᑦᑎᐊᖓᓃᓕᕐᒪᑦ ᑕᐅᑐᖅᑯᕐᒪᑦ ᓇᒡᓕᐅᑎᓯᒪᑦᑎᐊᕆᑦ ᐃᑉᐸᔅᓴ ᐳᐃᒍᓕᓚᐅᕋᓗᐊᕋᒪ.  
 
ᐊᒻᒪ ᐅᖃᖅᑎᑦᑎᔩ ᑖᓐᓇ ᓯᕗᓕᖅᑎ ᖁᔭᓕᔪᒪᓪᓗᒍ ᑕᐃᑲᓂ ᕙᐃᑦᕼᐊᔅᒧᑦ ᒪᑐᐃᕐᓯᔭᖅᑐᖃᑕᐅᓚᐅᕐᒪᑦ. 
ᓯᕗᓪᓕᖅᐹᑦᑎᐊᕐᒥᓗ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕐᓂᖃᖅᑎᓪᓗᒋᑦ ᑕᒪᑐᒪ ᓄᓇᓐᖑᐊᑎᒍᑦ ᓇᓗᓇᐃᒃᑯᑕᕆᔭᐅᔪᖅ 
60 ᑕᑉᐹᓂ ᑎᒥᖔᖓᓂ ᖁᔭᓐᓇᒦᕈᒪᓪᓗᒍ. 
 
ᐊᒻᒪᓗ ᑕᐃᓐᓇ ᐱᓯᒪᔭᕗᑦ ᑎᒍᐊᖅᐳᑦ ᐃᕐᖑᑕᕆᔭᕋᓗᐊᕋ ᐊᕐᓇᕐᕕᒫᖅᐸᒃᑲᒃᑯ ᐊᓈᓇᒋᓚᐅᖅᑕᓐᓂᒃ ᐊᑎᖃᕐᒪᑦ 
ᓴᐃᒪᓐ ᑕᐹᕐᔪᒃ. ᓄᓇᕘᒥ ᑭᒡᒐᖅᑐᐃᓪᓗᓂ ᑕᐃᔅᓱᒥᖓ ᐃᑯᒪᒥᑦ ᐱᓐᖑᐊᖅᑎᓪᓗᒋᑦ ᐃᑭᑕᐅᓯᒪᓂᐊᖅᑐᒥᒃ 
ᐃᑭᑎᑦᑎᓚᐅᕐᒪᑦ, ᑕᐃᓐᓇᓗ ᑕᐅᑐᑦᑐᖅ ᑕᐅᑐᓐᓂᐊᖅᑐᖅ ᖃᐅᔨᒪᑦᑎᐊᕋᒃᑯ ᐅᐱᒋᔮᓗᒋᓪᓗᒍᓗ ᖁᕕᐊᒋᓪᓗᒍᓗ 
ᑖᔅᓱᒪᓂ ᓂᓪᓕᕈᑎᒋᕙᕋ ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔫᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᔅᑕ ᐊᑭᓱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 2(4): ᖁᔭᓕᓂᖅ ᓂᕈᐊᖅᑕᐅᕕᒋᓯᒪᔭᖏᑦ ᐃᑲᔪᕐᓂᖏᓐᓄᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐅᕙᖓᑦᑕᐅᖅ ᑕᐃᓐᓇ ᐸᓂᐊᐱᒐ ᐅᑲᓕᖅ ᓄᑲᖅᑎᖅᐹᖁᑎᕗᑦ 
ᐃᑉᐸᑦᓴᖅ ᓇᓪᓕᐅᑎᓚᐅᕐᒪᑦ, ᓇᓪᓕᐅᓂᕐᓯᐅᑦᑎᐊᑐᔅᓴᐅᓚᐅᖅᑯᑎᑦ ᑭᖑᕙᕋᓗᐊᖅᑎᓪᓗᒍ. ᐊᒻᒪᓗ ᓄᓕᐊᕋ ᐅᓪᓗᒥ 
ᓇᓪᓕᐅᑎᒻᒪᑦ ᓇᓪᓕᐅᓂᕐᓯᐅᑦᑎᐊᖁᒋᕙᕋ.  
 
ᑕᐃᒃᑯᐊ ᑭᒡᒐᑐᖅᑕᒃᑲ ᑭᓐᖓᓂᓪᓗ ᑭᒻᒥᕈᕐᒥᓗ ᖁᔭᒋᓪᒪᕆᒋᕙᒃᑲ ᑕᒫᓂ ᐊᕐᕌᒍᒥ ᓄᑖᒥ 
ᐃᑲᔪᕐᓂᖃᑦᑎᐊᓂᐊᕐᒥᒻᒪᑕ ᓇᓗᓇᓐᖏ ᑕᕝᕙᓂ ᑲᑎᒪᔨᐅᑎᓪᓗᖓ ᑭᒡᒐᑐᖅᑕᒃᑲᓂ ᑕᐃᒃᑯᐊᓗ ᑭᓐᖓᕐᓂ 
ᐊᑯᓂᒐᓛᒃ ᐃᖅᑲᓇᐃᔭᖅᑎᖃᓚᐅᓐᖏᓐᓇᒪ, ᐃᖅᑲᓇᐃᔭᖅᑎᖃᓕᖅᓱᖓᓗ ᑕᐃᑲᓂ ᑭᓐᖓᕐᓂ ᑕᐃᒪᐃᓕᖓᒻᒪᑦ. 
ᑕᐃᒃᑯᐊ ᑭᓐᖓᒥᐅᓪᓗ ᑭᒻᒥᕈᕐᒥᐅᓪᓗ ᑕᒫᓂ ᑲᑎᒻᒪᒐᓗᐊᖅᑎᓪᓗᑕ ᑕᕝᕗᖓ ᐅᖄᓚᑦᑕᐃᓕᒪᖁᓇᓐᖏᓚᑦ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐅᕙᓐᓄᑦ ᐅᖃᕈᒪᒍᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᓪᓕᐅᓂᕐᓯᐅᑦᑎᐊᕆᑦ ᐊᑭᓱᒃ. ᖁᔭᓐᓇᒦᒃ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᖅᑰᕈᓐᓃᕐᖓᑦ. 
ᑲᑎᒪᔾᔪᑎᔅᓴᕗᑦ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᓕᓴᕐᓯᔪᒪᓪᓗᖓ ᕚᕕ ᐃᓄᑦᑎᑑᓲᖅ ᐅᐃᓕᐊᒻᓴᓐ. ᑖᓐᓇ ᐸᓐᓂᖅᑑᒦᓚᐅᕐᓯᒪᔪᖅ ᑕᑉᐸᐅᓐᖓᕆᐊᓐᖓᖅᑐᓂ 
1952-1955-ᒧᑦ ᑎᑭᑦᑐᒍ. ᑖᓐᓇ ᐱᓕᕆᓚᐅᕐᓯᒪᔪᖅ ᐋᖕᓕᑲᒃᑯᑦ ᑐᔅᓯᐊᕐᕕᖓᓐᓄᑦ, ᑐᓐᖓᓱᑦᑎᑦᑐᒍ ᐃᓕᓴᕆᕙᕋ, 
ᕚᕕ ᐃᓄᑦᑎᑑᓲᖅ ᐅᐃᓕᐊᒻᓴᓐ. ᖁᔭᓐᓇᒦᒃ.  
 
ᖁᔭᓐᓇᒦᒃ ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᑦ. ᐳᓛᕆᐊᕐᓯᒪᔪᓂᑦ ᐃᓕᓴᕐᓯᓂᖅ. ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕆᔅᓯ ᑕᕝᕙᓃᑦᑐᐃᓐᓇᐃᑦ. 
ᑭᒡᒐᑐᖅᑕᑯᓗᒃᑲᑦᑕᐅᖅ ᑕᒫᓃᒻᒪᑕ ᓂᓪᓕᐅᑎᒋᑲᐃᓐᓇᕈᒪᒻᒥᒐᒃᑭᑦ. ᓯᕗᓪᓕᖅᐹᒥ ᑕᐃᓐᓇ ᐃᓐᓇᑯᓗᒃ ᐃᔅᓯᕚᖅᑐᖅ 
ᓯᓕᔅᑏᓐ ᐃᕿᔾᔪᒃ, ᑐᓐᖓᓱᑦᑎᐊᕆᑦ. ᐊᒻᒪᓗ ᐅᖓᑎᑦᑎᐊᖓᓃᑦᑐᖅ ᑕᐃᓐᓇ ᒪᐃᒃ ᒑᑦᓄ, ᑭᒡᒐᑐᕐᒥᒐᒃᑯ 
ᑐᓐᖓᓱᑦᑎᐊᕆᑦ. ᐊᒻᒪᓗ ᓴᓂᑦᑎᐊᖓᓂ ᓴᒥ ᐲᑕ ᑕᐃᓐᓇ ᐅᖄᓚᕋᖅᑐᑯᓘᕙᑦᑐᖅ ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ.  

ᐊᒻᒪᓗ ᑕᐃᓐᓇ ᓴᐅᒥᐊᓃᑦᑐᖅ ᖃᐅᔨᒪᔭᐃᓐᓇᕆᔭᓯ ᑭᒡᒐᑐᕐᓯᓈᕐᒥᒐᒃᑯ ᑖᓐᓇ ᓂᖅᑎᐅᑎᒻᒪᕆᐅᔪᖅ ᓯᓚᑎᑦᑎᓐᓂ 
ᖃᐅᔨᒪᔭᒻᒪᕆᐅᓕᕐᒥᔪᖅ ᑖᓐᓇ ᐃᖅᑯᓕᖅᑲᐅᒻᒪᑦ ᐅᐸᑦᑕᐅᖃᑦᑕᓕᕋᒥᒎᖅ ᓇᒥᑐᐃᓐᓈᓗᒃ ᓂᖅᑎᐅᓂᕐᒥᒃ 
ᐃᓕᓐᓂᐊᑲᓐᓂᕈᒪᔪᓂᑦ, ᑕᐃᒫᒃ ᖃᐅᔨᒪᔭᐅᑦᑎᐊᖅᑐᖅ ᑖᓐᓇ ᓯᓚᑎᑦᑎᓐᓂᓕᒫᑦᑎᐊᖅ ᐅᓖᐱᑲ ᕖᕕ, 
ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᑦ. ᑲᖏᕐᖠᓂᕐᒧᑦ 
ᒪᓕᒐᓕᐅᖅᑎ, ᒥᔅ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᑕᐃᓐᓇᓗ ᐃᓕᑕᕆᔪᒪᖅᑲᐅᔭᕋ ᐃᓕᑕᕆᐊᓂᖅᑲᐅᒐᓐᓂ. 
ᐃᓕᑕᕐᓯᑲᓐᓂᕐᓂᒃ ᐊᔪᕐᓇᓕᖅᑰᕐᒪᑦ ᐋᒃᑳ, ᐊᔪᕐᓇᓐᖏᓛᖅ? ᐊᓕᐊᓇᐃᑦ, ᖁᔭᓐᓇᒦᒃ.  
 
ᐃᓛ ᑖᓐᓇᕐᑕᐅᖅ ᐃᓄᒃᑑᓱᒃᑐᖅ ᕚᕕ ᐅᐃᓕᐊᒻᓴᓐ ᐃᓕᑕᕆᒍᒪᕝᓗᒍ, ᑖᓐᓇ ᐊᑯᓂᐊᓗᒃᑕᐅᖅ ᖃᐅᔨᒪᒐᑉᑯ 
ᑕᐃᑲᓂ ᑲᖏᖦᓕᓂᕐᒥᐅᑕᐅᖃᑦᑕᓚᐅᕐᒥᖕᒪᑎᒃ ᑕᐃᒃᑯᐊ ᓄᓕᐊᕆᓚᐅᕐᓯᒪᔮᓗ, ᓄᓕᐊᕆᓚᐅᕐᓯᒪᔮ 
ᐃᓕᓐᓂᐊᕐᑎᑦᓯᔨᒋᖃᑦᑕᓚᐅᕐᓯᒪᒐᒃᑯ ᖃᖔᓘᓕᕐᑐᖅ ᑕᐃᒃᑯᓄᖓ ᐅᒡᓚᒃᐸᓚᐅᕋᑦᑕ ᐳᓛᕐᐸᓚᐅᕋᑦᑕᐃᓛᒃ 
ᓄᑕᕋᕈᓘᑎᓪᓗᖓ. ᑕᑯᒡᓗᒍ ᖁᕕᐊᓇᒻᒪᕆᒃᑐᖅ, ᓲᕐᓗ ᐊᖓᔪᖅᑳᒃᑲ ᑕᑯᔭᒃᑲ.  
 
ᐊᒻᒪ ᑕᐃᑲᓂ ᑲᖏᖦᓕᓂᕐᒥᒃ ᑕᓯᕐᑕᖃᕐᒪᑦ, ᑕᐃᓐᓇ ᑕᓯᖅ ᑕᐃᔭᐅᒻᒪᑦ ᐅᐃᓕᐊᒻᓴᓐ Lake-ᒥᒃ ᑖᒃᑯᐊ ᐃᓚᒌᑦ 
ᐊᑦᓯᕐᑕᐅᓚᐅᖅᑐᖅ ᑕᐃᓐᓇ ᑕᓯᖅ ᑖᑯᐊ ᐃᓚᒌᑦ ᐱᔾᔪᑕᐅᓪᓗᑎᒃ. ᑕᐃᒪᙵᓂᒃ ᓯᐊᕐᕆᔮᕐᕕᒋᖃᑦᑕᓚᐅᖅᑕᕗᑦ 
ᐊᒻᒪᓗ ᑕᒫᓂ ᐊᑯᓐᓂᐊᓂᒃ, ᐅᕝᓗᒥᒧᑦ, ᑕᐃᓐᓇ ᑐᓯᖅ ᖃᓄᓗᑉᑖᑦᓯᐊᖅ ᐱᙳᐊᕐᕕᐅᓲᕐᒪᑦ, ᐅᑭᐅᒃᑯᑦ ᓯᑭᑑᕐᑐᓄᑦ 
ᓱᑲᔭᐅᕐᔪᐊᑐᓄᑦ ᐊᑐᖅᑕᐅᕙᖦᓗᓂ ᐊᒻᒪᓗ ᐊᐅᔭᒃᑯᑦ ᓯᑭᑑᒃᑯᑦ ᑕᐃᒃᑯᐊ ᐃᒪᒃᑰᖃᑦᑕᕐᑐᓄᑦ ᐊᑐᖅᑕᐅᖃᑦᑕᕆᕝᓗᓂ 
ᐊᒻᒪ ᓱᓕ ᐅᒥᐊᙳᐊᑦ ᑕᐃᑯᐊ ᓱᑲᓴᐅᕐᔪᐊᖃᑦᑕᕐᒥᒻᒪᑕ ᐱᙳᐊᖦᓗᑎᒃ ᔪᓚᐃ 1ᖑᓕᕌᖓᑦ. ᐊᒃᓱᐊᓗᒃ ᑕᐃᓐᓇᖅ 
ᑕᓯᖅ ᐊᑐᕐᑕᐅᑦᓯᐊᕐᑐᐊᓘᒻᒪᑦ ᑖᒃᑯᐊᑦ ᐃᓚᒌᑦ ᐃᖅᑲᐅᒪᒋᔭᐅᕝᓗᑎᒃ. 
 
ᑖᓐᓇ ᐃᓕᑕᕆᒍᒪᑐᐃᓐᓇᖅᑲᐅᔭᕋ ᓲᖃᐃᒻᒪ ᐊᖏᔪᒥᒃ ᐃᑲᔪᕐᓂᖃᕐᓗᐊᕐᒪᑕ ᑕᒫᓂ ᓄᓇᕘᑦ ᐃᓗᐊᓂ, 
ᖃᐅᔨᒪᔭᐅᑦᓯᐊᕐᑐᑎᓪᓗ ᑖᑯᐊ ᑕᑯᖅᑲᐅᒐᑉᑯ ᓴᐃᒻᒪᖅᑐᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖓ ᒪᓕᒐᓕᐅᕐᕕᓕᐊᖅᓯᒪᔪᑦ. ᒪᓕᒐᓕᐅᖅᑎ 
ᐃᖃᓗᐃ ᕿᑎᐊᓄᑦ, ᒥᓂᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕐᓯᒍᒪᔪᖓ ᒥᑦᓱᓪ ᐅᐃᓕᐊᒻᓴᓐᒥᒃ ᑕᒪᐅᖓ ᓯᓚᕐᔪᐊᕐᒥᐅᕆᐅᕋᒥ 
ᐃᓅᒐᒪ ᐃᕐᓂᐊᖑᓂᐊᓕᕋᒪ, ᐃᓚ ᐃᕐᓂᐊᖑᒐᒪᒎᖅ ᑖᒃᑯᐊ ᐅᖃᐅᔾᔭᐅᔭᕐᑐᓚᐅᓯᒪᒻᒪᑕ ᑐᑉᐹᖅᑕᐅᓚᐅᓯᒪᒐᒃᓯ 
ᒪᒥᐊᓇᖅ.  
 
ᑕᐃᒪᓕ ᒫᓐᓇ ᐃᓕᓴᕐᓯᒍᒪᒻᒥᔪᖓᑦᑕᐅᖅ ᐅᕙᓃᖅᑲᐅᔫᒐᓗᐊᖅ ᐅᕙᑦᑎᐊᕈᐃᓛᒃ ᑕᐃᒃᑯᐊ ᐅᕙᓃᒍᓐᓃᕐᖓᑕ 
ᐅᖃᐅᓯᕆᑐᐃᓐᓇᓂᐊᖅᑕᒃᑲ ᐅᓖᐱᑲ ᐅᕙᓃᑦᑐᖅ ᐃᓄᐊᐱᒃ, ᐄᕕ, ᐊᓂ, ᐹᓖᓐ, ᐋᓂᒃᑲᓐᓂᖅ, ᓇᑦᑎᐊᐱᒃ, ᐊᓂ 
ᑎᒡᓕᖅ, ᒫᑕ ᐊᙵ, ᓴᒥ, ᒪᐃ, ᐊᒻᒪ ᔩᓂ. 
 
ᑕᐃᒃᑯᐊ ᖃᐅᔨᒪᖁᑐᐃᓐᓇᑕᒃᑲ ᐊᒃᓱᐊᓗ ᖁᕕᐊᓇᖅᑲᐅᒻᒪᑦ ᑕᑯᓪᓗᓂ ᐃᓐᓇᑐᖃᑯᓗᓐᓂ ᐅᕙᓂ ᒪᓕᒐᓕᐅᕐᕕᒻᒥ. 
ᑖᒃᑯᐊᖑᓐᓂᖏᑉᐸᑕ ᑕᒫᓃᒃᑲᔭᖏᓇᑦᑕ ᖁᔭᒋᑦᑎᐊᑕᒃᑲ ᖃᐃᔪᓐᓇᖑᐊᖅᑕᓯᓐᓇᖅᑲᐅᒻᒪᑕ ᑕᕝᕗᖓᓗ 
ᑐᙵᓱᑎᖃᑕᕈᒥᓇᕋᓗᐊᖅᑯᑦ ᑕᕝᕗᙵᖃᑦᑕᖅᓗᑎᒃ ᖃᖓᑐᐃᓐᓇᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᐃᓕᓴᖅᓯᓂᖅ ᐴᓛᕆᐊᖅᓯᒪᔪᓂᒃ. ᖁᔭᓐᓇᒦᒃ. ᑲᑎᒻᒪᔾᔪᑎᑦᑎᓐᓄᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᖏᕐᑐᒑᐱᒻᒧᑦ ᒪᓕᒐᓕᐅᖅᑎ, ᒥᓂᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 2(4): ᐃᖅᑲᓇᐅᔭᖅᑎᑖᖅᑎᑦᓯᓂᖅ ᐋᓐᓂᐊᓯᐅᖅᑎᓂᒃ (ᐋᕆᐊᒃ)  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑕᕝᕙᓃᙱ ᑎᓴᒪᖏᓐᓂ ᑲᑎᒪᓂᕆᓕᕐᑕᑦᑕ ᖁᕕᐊᓱᑉᐳᖓ, ᒫᓐᓇ 
ᐊᐱᕆᔪᒪᔪᖓ ᐋᓐᓂᐊᖃᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᐃᒪ ᑕᕝᕙᓂ ᑕᒫᓃᓛ ᓄᓇᕘᒥ ᓄᓇᑦᑎᓐᓂᓗ ᐊᒻᒪᓗᑕᐅᖅ ᑭᒡᒐᖅᑐᖅᑕᒪ ᐊᐃᑉᐸᖓᓂ ᓄᓇᓕᖕᓂ 
ᖃᐅᔨᓇᖃᑦᑕᓕᕐᒪᑦ ᑕᒪᒃᑯᐊ ᐋᓐᓂᐊᓯᐅᖅᑎᑦ ᐊᓯᔾᔨᒐᓚᑦᑐᒻᒪᕆᐊᓗᐃᑦ ᐊᓐᓂᐊᓯᐅᖅᑏᑦ 
ᓄᓇᓕᓐᓃᑲᐃᓐᓇᑐᐃᓐᓇᕐᑐᑎᒃ ᐊᓯᖏᓐᓂᒃ ᐋᓐᓂᐊᓯᐅᑎᑕᖃᓕᕇᕆᓗᓂ, ᑕᒪᓐᓇ ᓈᒻᒪᒋᔭᐅᖃᑦᑕᖏᒻᒪᑦ. 
 
ᑕᐃᒪ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᒪᑯᓂᙵ Agency nurses-ᖑᓂᕋᕐᑕᐅᔪᑦ, ᐱᒋᐊᓕᖅᑎᓪᓗᒋᖏᓛᒃ 
ᑕᐃᒪᐃᒻᒪᕆᓕᕐᒪᑦ ᑕᒪᒃᑯᐊ Agency nurses-ᖑᔪᑦ ᑕᐃᒫᒃ ᓴᖅᑭᔮᖅᑎᑕᐅᖏᓐᓇᕐᓂᐊᕐᐸᑦ ᑖᒃᑯᓇᙵᑦ 
ᐊᓐᓂᐊᖃᕐᓇᖏᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᙱᑦᑐᓕᕆᔨᒃᑯᓂ ᐱᓕᕆᒐᕕ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊᖏᓛᒃ ᐋᓐᓂᐊᓯᐅᖅᑎᓄᑦ ᐃᓂᐅᔪᑦ 
ᐃᖅᑲᓇᐃᔮᖑᔪᑦ ᐃᓐᓄᒍᓐᓇᖃᑦᑕᖏᒻᒪᑦ ᓄᓇᕗᒻᒥ ᐊᒻᒪᓗ ᐅᖃᖃᑦᑕᖅᓯᒪᒐᒪ ᖃᓄᖅᑑᕋᓱᒃᑲᓗᐊᕐᕋᑦᑕ ᑕᐃᒃᑯᐊ 
ᐃᖅᑲᓇᐃᔮᖑᔪᑦ ᐃᓐᓄᒃᑕᐅᒍᓐᓇᖁᓪᓗᒋᑦ.  
 
ᓲᕐᓗ ᐃᓕᓐᓂᐊᕐᑎᑦᑎᒐᓱᒃᑐᑕ ᐋᓐᓂᐊᓯᐅᖅᑎᓂᒃ. ᑕᐃᒃᑯᐊ ᐱᔭᕇᖅᑐᓐ ᓯᓚᑦᑐᕐᓴᖅᕕᒻᒥ ᓄᓇᓕᓐᓂ 
ᐃᖅᑲᓇᐃᔭᖃᑦᑕᕈᓐᓇᓂᐊᕐᖓᑕ. ᐃᓛᓐᓂᑯᓪᓗ ᐃᖅᑲᓇᐃᔭᖅᑎᑦᑎᕙᒻᒥᔪᒍᑦ ᐃᖅᑲᓇᐃᔭᖅᑎᑦᑎᑲᐃᓐᓇᑦᑐᑕ. 
ᐃᓚᖓᒍᓪᓗ ᐊᑐᕆᐊᖃᑉᐸᒻᒥᒐᑦᑕ ᑕᐃᒃᑯᓇᓐᖓᑦ ᑭᖑᖅᕕᖅᑎᐅᔪᓂᒃ ᑎᑭᑲᐃᓐᓇᖃᑦᑕᖅᑐᓂᒃ ᑕᐃᒃᑯᐊ 
ᐃᓐᓄᒃᑕᐅᓚᐅᖏᓐᓂᖏᓐᓂ ᐊᑐᖃᑦᑕᓂᐊᕋᑦᑎᒍ.  
 
ᑕᐃᒃᑯᐊ ᐃᖅᑲᓇᐃᔮᖑᐃᓐᓇᖅᑐᓂ ᐃᓐᓄᑐᐃᓐᓇᐅᓚᐅᖏᓐᓂᖏᓐᓂ ᑕᐃᒃᑯᐊ ᐊᑐᖃᑦᑕᓂᐊᖅᑕᕗᑦ 
ᑭᖑᖅᕕᖅᑎᐅᖃᑦᑕᖅᑐᑦ. ᑕᐃᒃᑯᐊ ᐊᑐᖃᑦᑕᓂᐊᖅᑕᕗᑦ ᑭᖑᖅᕕᐅᑎᖃᑦᑕᖅᑐᑦ ᐋᓐᓂᐊᓯᐅᖅᑎᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖁᔭᓐᓇᒦᑦᑕᐅᖅ ᒥᓂᔅᑕ. ᐃᓛᒃ, ᑕᐃᒃᑯᐊ ᐋᓐᓂᐊᓯᐅᖅᑎᓚᑦᑖᑦ, Agency 
nurses-ᖑᖏᑦᑐᑦ. ᐊᑯᓂᒃ ᓄᓇᑦᑎᓃᑉᐸᓚᐅᕐᕋᓗᐊᕐᒪᑕ ᑕᐃᒪᐃᑦᑐᑦᑕᖃᓕᖅᑎᓪᓗᒍ ᑕᒪᒃᑯᐊ ᓄᓇᓕᓐᓂ 
ᐋᓐᓂᐊᓯᐅᖅᑎᓐ ᐃᓐᓇᑐᖃᕐᓄᑦ ᐅᐸᑦᑕᐅᖃᑦᑕᖅᑐᑎᓪᓗ.  
 
ᐊᒻᒪᓗᒃᑕᐅᖅ ᐃᓕᑕᐅᓯᒪᓕᕌᖓᒥᒃ ᑐᓐᖓᒋᔭᐅᓂᖅᓴᐅᕙᑦᑐᑎᒃ. ᑕᒪᓐᓇ ᑕᐃᒪᐃᑎᓪᓕᒍ 
ᐋᓐᓂᐊᓯᐅᖅᑎᓚᑦᑖᖃᕈᓐᓇᓂᖅᓴᐅᓕᕋᓗᐊᕋᑦᑕ ᑕᐃᒃᑯᐊ ᐱᑕᖃᓕᖅᑎᓪᓗᒋ Agency Nurses 
ᐊᒥᓲᓗᐊᓕᖅᑎᓪᓗᒋᑦ ᐲᖅᐸᓪᓕᐊᑐᐃᓐᓇᕐᒪᑕ. ᖃᑦᓯᓂᑭᐊᖓᐃ ᑮᓇᐅᔭᓂᒃ ᐊᑐᓐᖏᓂᖅᓴᐅᓯᒪᓕᖅᐸᑦ 
ᐅᕝᕙᓘᓐᓃᑦ ᐊᑐᕐᓂᖅᓴᐅᓯᒪᓕᖅᐸᑦ ᑕᐃᒪᐃᑦᑐᓂᒃ ᐋᓐᓂᐊᓯᐅᖅᑎᖃᓕᖅᑎᓪᓗᒋᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ: ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᓱᒫᓗᒍᑎᒋᔭᖓ ᖃᐅᔨᒪᑦᑎᐊᖅᑕᕋ.  
 
ᐅᖃᖅᑲᐅᒐᒪᐃᓛᒃ ᑕᐃᒪ ᐅᐊᑦᑎᐊᕐᕈ ᑕᐃᒃᑯᐊ ᐃᓐᓄᒐᓱᖃᑦᑕᖅᑕᕋᓗᐊᕗᑦ ᐋᓐᓂᐊᓯᐅᖅᑎᐅᔪᓄᑦ ᐃᓂᐅᔪᑦ 
ᑖᒃᑯᐊ ᐃᕐᖐᓐᓇᖅ ᐋᖅᑭᔮᖏᒻᒪᑕ ᐃᓕᓐᓂᐊᕐᑎᑦᑎᔭᕆᐊᖃᕋᑦᑕᓗ ᐋᓐᓂᐊᓯᐅᖅᑎᒋᓂᐊᖅᑕᑎᓐᓂᒃ.  
 
ᑖᒃᑯᐊ ᐋᓐᓂᐊᓯᐅᖅᑎᑖᕋᓱᐊᕐᓂᕐᒧᓪᓗ ᐸᕐᓇᒍᑕᐅᔪᖅ ᐱᔭᐅᕙᓪᓕᐊᔪᑦ ᐋᖅᑭᒃᓱᐃᓇᓱᐊᖅᑐᒍᑦ 
ᐃᖅᑲᓇᐃᔭᖅᕕᐅᖃᑦᑕᓂᐊᖅᑐᓂᒃ. ᖃᓄᕐᓗ ᐊᑭᓕᖅᓱᖅᑕᐅᖃᑦᑕᓂᐊᕐᓂᖏᓐᓂᒃ ᐋᓐᓂᐊᓯᐅᖅᑎᐅᔪᑦ. 
ᐊᑕᐅᑦᑎᑯᑦᑕᐅᖅ ᕿᒥᕐᕈᕙᓪᓕᐊᒥᔪᒍᑦ ᑳᑦᑐᓛᒃᑖᕋᓱᐊᕐᕈᒪᓪᓗᑕ ᐊᑕᐅᓯᕐᒥᓘᓐᓃᑦ ᑭᖑᖅᕕᑦᑎᐅᖃᑦᑕᓂᐊᖅᑐᓂᒃ. 
ᑕᐃᒃᑯᐊ ᐊᑭᑭᓈᖅᓯᒪᓂᖅᓴᐅᔪᓐᓇᖁᓪᓗᒍ.  
 
ᐊᑭᑐᔪᐊᓘᓯᒪᔪᖅ ᐅᕙᑦᑎᓐᓄᑦ ᑕᒪᓐᓇ, ᑭᓯᐊᓂ ᑲᒪᒌᓐᓇᕋᓱᒃᑕᕋᓗᐊᕗᑦ. ᑖᒃᑯᐊ ᖃᑦᑎᓪᓚᕆᓐᓂᒃ 
ᐊᑐᖅᓯᒪᓕᕐᒪᖔᑕ ᑮᓇᐅᔭᓂᒃ ᐱᓯᒪᖏᓇᒃᑭᓐ, ᓵᓐᓃᖏᒻᒪᑕ. ᖃᐅᔨᒋᐊᒃᑲᓐᓂᕈᓐᓇᓛᖅᑕᒃᑲ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓐᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪᐃᑎᓪᓗᒍ ᑕᕝᕙ ᑕᒪᒃᑯᐊ ᐋᓐᓂᐊᓯᐅᖅᑎᓐ, 
Agency Nurses-ᖑᓂᕋᖅᑕᐅᔪᑦ, ᖃᓯᐅᔭᕆᐊᖃᒻᒪᖔᑕ ᐋᖅᑭᒃᓯᔪᓐᓇᖅᐹᓐ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᕝᕙᓘᓐᓃᑦ ᑕᒪᓐᓇ ᒫᓐᓇ ᓂᕆᓱᕋᓐᓂᑲᓐᓂᑐᐃᓐᓇᐅᒋᕙ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ. ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᓄᓇᕗᒻᒥ ᒥᒃᓵᓃᑦᑐᖅᑲᐃ 70 
ᐃᓄᖃᖏᑦᑐᑦ, ᑲᑎᓕᒫᖅᑐᒋᑦ 170-ᖑᒐᓗᐊᕐᖓᑕ. ᑖᒃᑯᐊ ᐃᓐᓄᒐᓱᒋᐊᖃᑦᑕᕗᑦ ᑕᐃᒃᑯᑎᒎᓇ 
ᑭᖑᖅᕕᑦᑎᐅᕙᑦᑐᓄᑦ ᐃᖅᑲᓇᐃᔭᑲᐃᓐᓇᖅᑐᓄᓪᓘᓐᓃᑦ. ᑖᒃᑯᐊ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓯᒪᒐᓗᐊᕐᒪᖔᑕ 
ᓯᕕᑭᓐᓂᖅᓴᒧᑦ ᐅᕝᕙᓘᓐᓃᑦ ᓯᕕᑐᓂᖅᓴᐅᔪᒧᑦ.  
 
ᑕᐃᒃᑯᐊ ᐃᓄᖃᓐᖏᑎᑦᑎᐊᒻᒪᕆᔾᔮᖏᓇᑦᑎᒍ ᐃᖅᑲᓇᐃᔭᑲᐃᓐᓇᑐᐃᓐᓇᕋᓗᐊᖅᑲ ᐅᕝᕙᓘᓐᓃᑦ 
ᑭᖑᕝᕕᑎᒃᑰᑐᐃᓐᓇᕋᓗᐊᖅᑲᑦ. 
 
ᑭᓯᐊᓂ ᒫᓐᓇᐅᔪᖅ ᑖᒃᑯᐊ ᑲᒪᒋᓇᓱᓐᓂᐊᖅᑕᕗᑦ ᐃᓐᓄᒐᓱᐊᕐᓗᒋᑦ ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓗᑕ 
ᑕᐃᒃᑯᓇᓐᖓ ᑭᖑᕐᕕᖅᑎᐅᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᒐᕙᒪᒃᑯᑦ ᐋᓐᓂᐊᓯᐅᖅᑏᑦ Agency Nurses -
ᖑᓐᖏᑦᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᓪᓚᑖᖅᑐᑦ ᐋᓐᓂᐊᓯᐅᖅᑎᓂᑦ ᐱᕙᓪᓕᐊᓇᓱᓪᓗᑎᑦ ᑕᑯᒥᓇᕐᑐᓂᑦ.  
 
ᑖᒃᑯᐊ ᐃᓪᓗᓕᖃᒃᑲᓐᓂᕈᓐᓇᖅᐸᑦ ᐃᖅᑲᓇᐃᔭᕐᕕᖏᓐᓂ ᐃᓚ More Attractive Positions. 
ᑖᒃᑯᐊ ᕿᓯᑲᓐᓂᕈᓐᓇᖅᐸᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᖄᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕆᐊᖅᑎᐊᕐᓗᒍ 182-ᖑᒻᒪᑕ 
ᐃᖅᑲᓇᐃᔮᖑᔪᑦ 64-ᖑᔪᑦ ᑕᐃᒃᑯᐊ ᐃᓄᖃᓐᖏᑦᑐᑦ.  
 
ᑕᐃᒃᑯᓄᖓᓕ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᕿᒥᕐᕈᕙᓪᓕᐊᓇᓱᐊᖅᑐᒍᑦ ᐃᒫ ᐊᑭᓕᖅᓱᖅᑕᐅᓂᖅᓴᐅᓗᑎᑦ 
ᐃᓕᓐᓂᐊᕐᑎᑕᐅᒃᑲᓂᕐᓂᖏᓐᓄᑦ ᑕᐃᒃᑯᐊ ᐋᓐᓂᐊᓯᐅᖅᑎᐅᓯᒪᓕᖅᑐᑦ ᐊᑯᓂ. 
 
ᑕᒪᒃᑯᐊ ᕿᒥᕐᕈᔭᕗᑦ. ᖃᓄᖅ ᑐᑭᓯᓪᓚᕆᓐᖏᓇᒃᑯ ᐃᒫᒃ ᑲᔪᖏᖅᓴᕈᑎᔅᓴᐅᔪᓐᓇᖅᑐᓂᑦ ᐅᖃᐅᓯᖃᕐᒪᖔᖅ ᑖᒃᑯᐊ 
ᖃᓄᖅᑑᕋᓱᑉᐸᒃᑲᓗᐊᕋᑦᑕ ᓄᓇᓕᓐᓃᑏᓐᓇᕋᓱᓪᓗᒋᑦ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 002 - 2(4): ᑐᒃᓯᕋᐅᑎᒃᓴᓕᐊᓂᑦ ᓂᕈᐊᕐᓂᖅ ᑐᐊᕕᕐᓇᖅᑑᑎᓪᓗᒍ ᖃᖓᑕᓲᒃᑯᑦ 

ᐅᓯᑲᖅᑕᖃᑦᑕᕐᓂᐊᖅᑐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ.  
 
ᐅᖃᖅᑏ, ᑭᖑᓪᓕᖅᐹᒥ ᑕᐃᔅᓱᒪᓂ ᑲᑎᒪᕐᔪᐊᖅᑎᓪᓗᒋᑦ ᑎᓯᐱᕆᒥ 4-ᖑᑎᓪᓗᒍ ᐊᐱᖅᓱᓚᐅᖅᓯᒪᒐᒃᑯᑦ ᑖᓐᓇ 
ᒥᓂᔅᑕ ᑳᓐᑐᕌᖓᓄᑦ ᑕᐃᒃᑯᐊ ᐅᓯᔭᐅᖃᑦᑕᖅᑐᑦ ᖃᖓᑕᓲᒃᑯᑦ ᑐᐊᕕᕐᓇᑎᓪᓗᒍ ᐅᓯᑲᖅᑕᖃᑦᑕᓂᐊᖅᑐᑦ 
ᐱᔪᒪᓇᓱᒍᑎᖓ ᓴᖅᑭᔮᖅᑎᑕᐅᓚᐅᖅᓯᒪᒻᒪᑦ ᑐᓂᔭᐅᓪᓗᓂᓗ ᑕᐃᔅᓱᒪᓂ ᒥᓂᔅᑕᒧᑦ ᐊᐱᖅᓲᑎᒋᓚᐅᖅᓯᒪᔭᕋ. 
ᐊᐱᕆᒃᑲᓂᕐᓗᒍᓗ ᒥᓂᔅᑕ ᖃᐅᔨᒫᕚ ᖃᓄᐃᑦᑐᓂᑦ ᐱᔾᔪᑎᖃᕐᒪᖔᑕ ᕿᒥᕐᕈᓇᖅᑐᑎᑦ ᑭᓇᒃᑯᑦ ᐱᐅᓂᖅᐹᓂᑦ 
ᑐᔅᓯᕋᐅᑎᔅᓴᓕᐅᕐᓂᕐᒪᖔᑕ ᐊᒻᒪᓗᑦᑕᐅᖅ ᐃᓱᒪᔅᓴᖅᓯᐅᕈᑎᖃᓚᐅᖅᐸᑦ ᑮᓇᐅᔭᓂᑦ ᐊᑐᕐᓂᖏᓐᓂᑦ ᐱᖁᑎᖏᓐᓂ 
ᓄᓇᕗᒻᒦᑦᑐᓂᑦ, ᓄᓇᕗᑦ ᓯᓚᑖᓃᓐᖏᖔᖅᑐᓂᑦ.  
 
ᑖᒃᑯᐊ ᑕᕝᕙ ᑐᓴᒐᔅᓴᓂᑦ ᐱᓯᒪᓕᕐᒪᖔᖅ ᐊᐱᕆᓇᓱᑦᑕᕋ. ᐅᑕᖅᑭᒐᑦᑕ ᓱᓕ ᖃᓄᐃᓕᕐᓂᕐᒪᖔᑕ ᑖᒃᑯᐊ 
ᕿᒥᕐᕈᓇᖅᑕᐅᑎᓪᓗᒋᑦ ᐱᔪᒪᓇᓱᒍᑏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑐᓴᒐᔅᓴᖅ ᑐᓂᖅᑰᓚᐅᖅᑕᕋᓗᐊᕋ 
ᒪᓕᒐᓕᐅᕐᕕᒻᒥ ᑕᐃᔅᓱᒪᓂ ᖁᓕᐅᓚᐅᖅᓯᒪᔪᑦ ᐊᔾᔨᒌᓐᖏᑦᑐᑦ ᑕᐃᒃᑯᐊ ᐊᒡᒍᖅᑐᖅᓯᒪᔪᑦ 
ᕿᒥᕐᕈᓇᖅᑕᐅᖃᑦᑕᕈᑎᒋᖃᑦᑕᖅᑕᖏᑦ ᐱᔪᒪᓇᓱᑦᑐᑦ ᑕᐃᔅᓱᒧᖓ ᑐᓂᒃᑲᓐᓂᕈᓐᓇᖅᑕᕋᓗᐊᒃᑲ ᖃᐅᑉᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕆᐊᑦᑎᐊᑲᓐᓂᕐᓗᒍ ᐱᓚᐅᖅᓯᒪᓐᖏᑎᐊᖅᑐᖓ ᒥᓂᔅᑕᒥ 
ᐊᖏᓚᐅᖅᓯᒪᔫᒐᓗᐊᖅ ᑖᓐᓇ ᒥᓂᔅᑕ ᒪᕐᕈᐊᖅᑎ ᐱᖓᓱᐊᖅᑎᓪᓗᑭᐊᖅ ᑐᓂᓯᒍᒪᓪᓗᓂ ᑐᓴᒐᔅᓴᓂᑦ ᑕᐃᒃᑯᓂᖓ 
ᑭᓯᐊᓂ ᓱᓕ ᐅᑕᖅᑭᒐᒪ ᑕᐃᒃᑯᓂᖓ ᑐᓂᔭᐅᓚᐅᓐᖏᓐᓇᒪ.  
 
ᐅᑕᖅᑭᑦᑎᐊᖏᓐᓇᖅᑐᖓ ᑕᐃᒪᓐᖓᑦ ᓴᖅᑭᓂᐊᖅᑐᔅᓴᐅᓕᕋᓗᐊᖅᑯᑦ ᖃᐅᑉᐸᑦ. ᐊᓕᐊᓇᐃᑦ 
ᖃᐃᑕᐅᓂᐊᓕᑕᐃᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑕᖃᖅᑰᖏᒻᒪᑦ ᑕᕝᕙᓂ. ᐅᖃᐅᓯᒃᑯᑦ ᐊᐱᖅᑯᑏ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 003 - 2(4): ᐸᐃᑉᐹᓂᒃ ᐱᓯᒪᔭᐅᔭᕆᐊᖃᖅᑐᓄᑦ ᑲᓐᑐᕌᒧᑦ ᑐᑭᓯᒋᐊᕈᑎ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᒻᒥᔪᖓᑦᑕᐅᖅ ᑖᔅᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᑖᓐᓇ ᐱᓕᕆᐊᔅᓴᖃᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖃᕐᕕᒋᔭᖓ ᑕᒪᒃᑯᓂᖓ ᐸᐃᑉᐹᓂ 
ᐱᓯᒪᔭᐅᔭᕆᐊᖃᕐᑐᓂᑦ ᓱᕐᓗ ᓇᓗᓇᐃᒃᑯᑕᖅᑖᕈᑎᓄᓪᓗ ᐊᒻᒪᓗ ᑐᖁᖓᔪᓕᕆᔨᒃᑰᓂᕋᖅᑕᐅᖃᑦᑕᕐᖢᑎᖏᒃᑯᐊ 
ᐃᓛᓐᓂᒃᑯᑦ ᑕᒫᓂ ᓄᓇᕘᒥ ᐱᔨᑦᑎᕋᕐᓂᕐᒧᑦ.  
 
ᐅᖃᖅᑏ, ᑕᐃᒪ ᓯᑎᐱᕆ 11-ᖑᑎᓪᓗᒍ ᑕᒪᓐᓇ ᐸᐃᑉᐹᖃᕆᐊᖃᕐᓂᖅ ᓴᖅᑭᔮᓪᓚᕆᓕᓚᐅᕐᖓᑦ ᑕᒪᓐᓇᓗ 
ᐃᓱᒫᓗᒋᔭᐅᓯᒪᓕᖅᑐᓂ ᑕᒪᒃᑯᓄᖓ ᓄᓇᕘᒥᐅᓄᑦ. ᐊᔪᖃᑦᑕᓚᐅᕐᓯᒪᓐᖏᒃᑲᓗᐊᕋᑦᑕ ᐳᓛᕆᐊᑐᐃᓐᓇᕈᓐᓇᕐᖢᑕ 
ᑕᐃᑯᖓ ᐊᑭᑦᑎᐊᑎᓐᓃᑦᑐᒧᑦ ᐊᑯᑭᑦᑐᓄᑦ ᐊᒻᒪᓗ ᑕᑲᓄᖓ ᑲᓇᑕᐅᑉ ᐊᑭᑦᑎᐊᖓᓃᑦᑐᒧᑦ ᐊᒥᐊᕆᑲᐃᑦ 
ᓄᓇᖓᓐᓄᑦ. ᑭᓯᐊᓂᓕ, ᑕᒪᓐᓇ ᐃᓯᕈᓐᓇᐅᑎᖃᕆᐊᖃᕐᓂᖅ ᐱᑕᖃᓕᖅᑎᓪᓗᒍ, ᑕᒪᒃᑯᐊ ᑭᒡᒐᖅᑐᕕᒋᔭᒃᑲ 
ᐅᖃᖃᑦᑕᓚᐅᕐᒪᑕ ᐅᕙᓐᓄᑦ, ᑕᐃᒪᓐᓇᐃᑦᑐᒥᒃ ᐸᐃᑉᐹᖅᑖᕋᓱᓐᓂᐊᕐᓗᓂ ᑕᒪᒃᑯᐊ ᐃᓅᕕᒃᓯᐅᑏᑦ 
ᐱᓯᒪᔭᐅᔭᕆᐊᖃᕐᒪᑕ.  
 
ᑕᐃᒪᓕ ᓄᓇᕗᒻᒥᐅᑦ ᑖᒃᑯᐊ ᒐᕙᒪᒃᑯᓐᓄᑦ ᐅᖄᓚᔭᕌᖓᒥᒃ ᑐᓴᕋᓱᒃᖢᑎᒃ ᑖᒃᑯᓂᖓ ᐸᐃᑉᐹᓂᑦ ᐸᐸᑦᓯᔨᐅᔪᓄᑦ 
ᑎᑎᕋᕐᕕᖓᓐᓄᑦ ᑕᐃᑲᓂ ᑲᖏᖅᖠᓂᕐᒥ. ᑕᒪᒃᑯᐊ ᖃᐅᔨᓇᓱᐊᖅᖢᑎᒃ ᐃᓅᕕᒃᓯᐅᑎᒥᒃ ᒥᒃᓵᓄᑦ 
ᐃᓗᐊᓐᖏᓕᐅᕈᑎᓄᑦ ᐱᑐᐃᓐᓇᖃᑦᑕᓚᐅᕐᒪᑕ. ᒥᓂᔅᑕᖃᐃ ᐅᖃᐅᔾᔨᔪᓐᓇᖅᐸ ᐅᕙᑦᑎᓐᓄᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᑕ ᑕᒪᒃᑯᐊ ᐃᑲᔪᖅᑕᐅᓇᓱᐊᖅᑐᑦ ᐃᒻᒥᓐᓄᑦ ᐊᐱᖅᓱᖃᑦᑕᖅᑐᓪᓗ ᑕᒪᒃᑯᓄᖓ ᐃᓅᕕᒃᓯᐅᑏᑦ 
ᒥᒃᓵᓄᑦ, ᑖᔅᓱᒪ ᐊᕕᑦᑐᕐᓯᒪᔪᖁᑎᒋᔭᖓᑕ ᐃᓗᐊᓃᑦᑐᓂᒃ ᐃᓄᐃᑦ ᑕᒪᒃᑯᐊ ᑕᕐᕋᖏᓐᓂᒃ ᐱᓇᓱᐊᖅᑎᓪᓗᒋᑦ 
ᐃᓅᕕᒃᓯᐅᑎᖏᑕ, ᖃᓄᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᕈᓐᓇᖅᐸᑦ ᑭᒡᒐᖅᑐᖅᑕᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᒋᔭᐅᔪᖅ ᑭᐅᔾᔪᑎᒋᓗᒍ ᑎᑎᖅᑲᓂᒃ 
ᐊᐅᓪᓚᖅᑎᑦᑎᓚᐅᖅᑐᖓ ᐊᒻᒪ ᑎᑎᕋᕐᕕᒋᓚᐅᖅᑕᒃᑲ ᒪᓕᒐᓕᐅᖅᑎᓕᒫᑦᑎᐊᑦ. ᓇᓗᓇᐃᕐᓯᕕᒋᓪᓗᒋᑦ ᖃᓄᖅ 
ᐃᖏᕐᕋᓂᖃᓲᖑᒻᒪᖔᑕ ᑭᓇᒃᑯᓐᓄᓪᓗ ᐅᖄᓚᒋᐊᖃᕐᒪᖔᑕ ᐊᒻᒪ ᑐᓴᒐᒃᓴᒥᒃ ᑐᓂᓚᐅᕐᒥᔭᒃᑲ ᐊᓯᖏᓐᓄᑦ ᑲᓇᑕᐅᑉ 
ᒐᕙᒪᒃᑯᖏᓐᓃᑦᑐᓂᒃ ᐃᓅᕕᒋᔭᐅᓐᓂᖅᐸᑦ ᓄᓇᕗᑦ ᓯᓚᑖᓃᑦᑐᑦ. ᑕᐃᒃᑯᐊ ᑭᓯᐊᓂ ᐃᓅᕕᒋᔭᐅᓯᒪᓂᑯᐃᑦ 
ᓄᓇᒋᔭᐅᔪᑦ ᑐᓂᓯᔪᓐᓇᕐᒪᑕ ᐃᓅᓕᕐᕕᔅᓯᐅᑎᕕᓂᕐᓂᑦ. 
 
1999 ᐊᓂᒍᕐᓯᒪᓕᖅᑎᓪᓗᒍ ᓯᕗᕐᖓᒍᑦ; ᓯᕗᕐᖓᒍᑦ 1999 ᐃᓅᓐᓂᕈᑎᒃ ᓄᓇᕕᒻᒧᐊᕆᐊᖃᕐᒪᑕ ᐋᑐᕚᒥ 
ᐃᓅᓐᓂᕈᔅᓯ ᐊᑐᕚᒧᑦ ᑕᐃᒪ ᐅᖄᓚᐅᑎᖃᕐᒥᔪᖅ ᐃᓅᓕᕐᕕᔅᓯᐅᑏᑦ ᐱᒍᓐᓇᖁᓪᓗᒍ, ᐅᐃᓂᐸᒡᒧᓪᓘᓐᓃᑦ 
ᐃᓅᓐᓂᕈᕕᑦ.  
 
ᑕᐃᒪᓐᓇ ᐋᖅᑭᒃᓱᖅᓯᒪᐅᕐᒪᑕ ᐃᓘᓐᓇᖏᑦ ᑐᓴᒐᒃᓴᐃᑦ ᑐᓂᓚᐅᖅᑕᒃᑲ ᐊᒻᒪᓗᑦᑕᐅᖅ ᐊᔾᔨᖏᑦ ᑖᒃᑯᐊ ᑐᓴᒐᒃᓴᐃᑦ 
ᐊᑐᐃᓐᓇᐅᑎᑕᐅᒻᒥᔪᑦ ᓄᓇᓕᓐᓂᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐋᓐᓂᐊᓲᑎᒃᑯᓐᓂᒡᓗ ᐊᑐᐃᓐᓇᐅᑎᑕᐅᑦᑎᐊᕆᓪᓗᑎᒃ ᑕᐃᒪᓐᓇ ᐱᔪᒪᓐᓂᖅᐸᑕ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕐᓯᔪᖓ ᑕᐃᓐᓇ ᑭᓇᑐᐃᓐᓇᖅ ᐃᓅᓐᓂᕈᓂ ᓄᓇᕗᑦ ᐃᓗᐊᓂ, ᓯᕗᕐᖓᒍᑦ 
1999, ᓄᓇᕗᓐᖑᖅᑎᓪᓗᑕ. ᑖᒃᑯᐊ ᐃᓅᓕᕐᕕᔅᓯᐅᑎᖏᑦ ᓄᓇᑦᓯᐊᕐᒥ ᑐᓴᒐᒃᓴᓕᐅᕐᕕᖏᓐᓃᑦᑐᑦ ᐊᒡᓚᕝᕕᖓᓐᓂ 
ᐃᓅᕕᒻᒥ. ᖃᓄᐃᑦᑐᓂᒃ ᑐᓴᐅᒪᑎᑦᑎᓯᒪᓕᖅᐱᓯ ᐃᓅᕕᒻᒥ ᑐᓴᒐᒃᓴᓕᕆᕝᕕᖓᓐᓂ ᑲᖏᕐᖠᓂᐅᓪᓗ 
ᑐᓴᒐᒃᓴᓕᕆᕝᕕᖓ ᐃᑲᔪᖅᑕᐅᖁᓪᓗᒍ ᐃᓅᔪᕕᓃᑦ ᓄᓇᕗᒥ, ᐃᓅᔪᕕᓃᑦ ᑕᕝᕙᓂ 1999-ᒥ ᐃᓅᓕᕐᕕᔅᓯᐅᑎᖏᑦ 
ᐱᖁᓪᓗᒋᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅ ᑖᓐᓇ ᑐᔅᓯᕋᐅᑎᓕᐅᖅᑳᕆᐊᓕᒃ 
ᐱᔪᒪᓇᓱᒡᓗᓂ ᐃᓅᓕᕐᕕᕐᓯᐅᑎᖓᓂᒃ. ᑕᐃᒃᑯᐊ ᓈᓴᐃᔩᑦ ᐃᓅᓕᕐᕕᒃᓯᐅᑎᓕᕆᔩᑦ ᖃᐅᔨᒋᐊᕐᓂᐊᖅᑐᑦ 
ᑲᖏᕐᖠᓂᕐᒥ ᐃᓅᕕᒻᒥ. 
 
ᐃᓛᓐᓂᒃᑯᑦ ᐃᑲᔪᖅᑎᐊᖃᑦᑕᖅᑐᑦ ᕿᓂᖅᑎᓪᓗᒋᑦ ᐃᓅᓕᕐᕕᔅᓯᐅᑎᖏᓐᓂᒃ. ᓴᓇᖃᑦᑕᕐᒥᔪᑦ 
ᐃᓅᓕᕐᕕᔅᓯᐅᑎᖏᓐᓂᒃ ᒪᒃᑯᑦᑐᑦ ᐱᓗᐊᖅᑐᒥᑦ ᑲᓇᑕᒥ ᐱᓐᖑᐊᕕᔾᔪᐊᕐᓂᐊᖅᑐᖃᖅᑎᓪᓗᒍ.  
 
ᑕᐃᒃᑯᐊ ᖃᐅᔨᒪᔾᔪᑏᑦ ᑐᓴᒐᒃᓴᐅᔪᑦ ᑲᖏᖅᖠᓂᕐᒥ ᐃᓅᕕᒻᒥᓗ ᐅᖃᖃᑎᒌᖃᑦᑕᖅᑐᑦ. ᑖᓐᓇ 
ᒪᓕᒐᓕᐅᖅᑎᐅᖃᑕᐅᔪᖅ ᐃᓱᒫᓘᑎᖃᖅᐸᑦ ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᔪᒧᑦ, ᐅᑕᖅᑭᔪᖃᕐᓂᖅᐸᓘᓐᓃᑦ ᐅᕙᓐᓄᑦ 
ᑐᓴᖅᑎᑦᑎᔪᓐᓇᖅᑐᖅ ᐅᕙᑦᑎᓐᓄᑦ ᐃᖅᑲᓇᐃᔭᖅᑎᑦᑎᓐᓄᓘᓐᓃᑦ ᖃᐅᔨᒋᐊᖅᑕᐅᔪᓐᓇᕐᓂᐊᕐᒪᑦ.  
 
ᐊᒡᓚᕝᕕᑦᑎᓐᓄᒃ ᑐᓴᐅᒪᖃᑎᒌᖃᑦᑕᕐᓂᖅ ᐱᐅᔪᒻᒪᕆᐅᔪᒃ ᐃᖅᑲᓇᐃᔭᖃᑎᒌᑦᑎᐊᖅᖢᑎᒡᓗ ᑕᒪᒃᑮᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ.  
 
ᐹᓇᐸᔅ: ᐄ, ᐋᖅᑭᒃᑎᐊᕐᓯᒪᖅᑯᔨᔫᒐᓗᐊᑦ ᑕᕝᕙᓂ ᒐᕙᒪᒃᑯᓐᓂ, ᖄᓂ ᑭᒡᒐᖅᑐᖅᑕᑎᓐᓂ ᐃᓄᑐᐃᓐᓇᕐᓄᑦ ᒪᕐᕉᓐᓂᒃ 
ᐅᖄᓚᖃᑦᑕᕆᐊᖃᖅᑎᓪᓗᒋᑦ ᓲᕐᓗ ᐃᓄᕕᖕᒧᓪᓗ ᖃᖏᖅᖠᓂᕐᒧᓪᓗ ᑕᒪᓐᓇ ᐋᖅᑭᒃᑎᐊᕐᓯᒪᓐᖏᒻᒪᑦ. (ᑐᓵᔨᒃᑯᑦ) 
ᐊᖏᖃᑎᒌᓐᓂᐊᕐᑐᒃᓴᐅᖕᒪᑕ ᓄᓇᕗᑦ ᓴᓇᔭᐅᑎᓪᓗᒍ ᐊᒃᓱᐊᓗᒃ ᐅᐱᒋᔭᐅᓚᐅᕐᓯᒪᒻᒪᑦ ᑲᓇᑕᒥ. ᓄᓇᕗᓪᓗ 
ᓴᓇᔭᐅᓚᐅᕐᓯᒪᓪᓗᑎᒃ ᐊᕕᒃᑕᐅᓪᓗᑎᒃ ᓄᓇᑦᓯᐊᕐᒥᑦ ᐊᕗᑎᑕᐅᓪᓗᑎᒃ ᒪᕐᕉᓕᖅᑲᖓᓕᖅᖢᑎᒃ. ᓄᓇᑦᓯᐊᖅ ᐊᒻᒪ 
ᓄᓇᕗᓐᖑᖅᖢᓂ. 
 
ᐊᕗᑎᓚᐅᖅᑎᓪᓗᒋᑦ ᓄᓇᕗᖕᒥ ᐱᖁᑎᒋᔭᐅᔪᑦ ᐊᕕᒃᑐᖅᑕᐅᓚᐅᕐᒪᑕ ᒪᕐᕉᓐᓄᑦ ᑖᒃᑯᓄᖓ ᓄᓇᐅᓕᖅᑑᓐᓄᑦ. 
ᒥᓂᔅᑕᐅᔪᖅ ᐊᖏᖅᓯᔪᓐᓇᖅᐹ ᐃᓱᒪᒃᓴᕐᓯᐅᕈᑎᖃᕈᓐᓇᕐᒪᖔ ᐊᕕᒃᑐᖅᑕᐅᔪᓐᓇᕐᒪᖔ ᑕᐃᒃᑯᐊ ᑐᓴᒐᒃᓴᓕᕆᔨᐅᔪᑦ 
ᐃᓅᓕᕐᕕᒃᓯᐅᑎᓄᑦ ᑎᑎᕋᖅᑎᐅᖃᑦᑕᖅᑐᑦ ᒫᓐᓇ ᓄᓇᕗᒧᐊᖅᑕᐅᔪᓐᓇᕐᒪᖔᑕ. ᓄᓇᕗᖕᒥᑦ ᑐᓴᒐᒃᓴᓕᕆᔨᒃᑯᑦ 
ᑲᖏᖅᖠᓂᕐᒥᖓᓕᕈᓐᓇᖏᓛᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᒥᕐᕈᓇᒍᓐᓇᖅᑕᕋ ᖃᐅᔨᒪᔪᖓ 
ᓯᕗᓐᖓᒍᑦ ᐊᕗᑎᓚᐅᖅᑎᓐᓇᑕ ᓄᓇᕗᑦ ᓄᓇᑦᓯᐊᕐᓗ ᑕᐃᑦᓱᒪᓂ ᐊᖏᖃᑎᒌᓚᐅᕐᓯᒪᒻᒪᑕ, 
ᐊᖏᖃᑎᒌᒐᓱᐊᓚᐅᕐᓯᒪᒻᒪᑕ ᑭᓱᑦ ᐊᕕᒃᑕᐅᓂᐊᕐᒪᖔᑕ.  
 
ᐃᓅᓂᑯᐃᑦ ᑕᐃᒃᑯᐊ ᓄᓇᑦᓯᐊᕐᒥ ᐱᖁᑎᒋᔭᐅᓪᓗᑎᒃ ᑕᐃᒃᑯᓄᖓ. ᕿᒥᕐᕈᓇᒍᓐᓇᖅᑕᕋ ᖃᐅᔨᒋᐊᕈᓐᓇᖅᑕᕋ 
ᐊᑐᕚᒧᓪᓗ ᓲᕐᓗ ᑕᐃᒪᓐᓇ ᐃᕐᓂᔪᕕᓂᐅᒍᓂ ᐊᑐᕚᒥ ᐸᐃᒃᐹᖁᑎᖏᑦ ᐊᑐᕚᒥᒻᒪᑕ, ᒍᐊᓇᐸᖕᒥᓘᓐᓃᑦ, 
ᑳᔾᔪᐊᕌᓗᖕᒥᓘᓐᓃᑦ ᖃᖏᖅᖠᓂᕐᒥᓘᓐᓃᑦ. ᑕᐃᒪᓐᓇ ᕿᒥᕐᕈᓇᒍᓐᓇᓂᐊᖅᑕᕋ ᐅᑎᕐᕕᒋᓛᕐᓗᒍ ᑖᓐᓇ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᒃ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 004 - 2(4): ᐃᓱᒪᒃᓴᖅᓯᐅᕈᑕᐅᓂᖓ ᑮᓇᐅᔭᓂᑦ ᐃᑲᔪᕐᓂᕐᒥᒃ ᐋᓂᐊᓯᐅᖅᑎᓐᖑᕋᓱᐊᕐᓂᕐᒧᑦ 

ᐃᓕᓴᐃᔨᖑᕋᓱᐊᕐᓂᕐᒧᓪᓗ ᓄᓇᕘᒥ (ᐹᓇᐸᔅ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑕᖄᖅᓯᑎᓐᓂᐊᕐᐸᕋ. ᒫᓐᓇ 
ᐊᐱᖅᑯᑎᒋᔪᒪᔭᕋ ᒥᓂᔅᑕᒋᔭᖓᓐᓄᑦ ᓯᕗᓕᖅᑎᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᐅᖃᕈᒪᒐᒪ, ᐅᖃᖅᑳᕈᒪᒐᒪᐃᓛᒃ 
ᐊᕐᓴᕐᓂᖅ ᒪᓕᒐᓐᓂᐊᖅᑎ, ᐊᑭᒃᓯᕌᖅ ᒪᓕᒐᓐᓂᐊᖅᑎᑦ ᐱᓪᓗᒋᑦ ᐃᓱᒪᒃᓴᕐᓯᐅᕈᑎᖃᓚᐅᕐᓯᒪᒻᒪᖔᑦ. 
 
ᓯᕗᓕᖅᑎ ᐊᐱᕆᔪᒪᔭᕋ ᐋᓂᐊᓯᐅᖅᑎᕈᕐᓴᓂᕐᒧᑦ ᐃᓕᓴᐃᔨᕈᖅᓴᓂᕐᒧᓪᓗ ᐃᓕᓐᓂᐊᕈᑕᐅᖃᑦᑕᖅᑐᑦ. ᑮᓇᐅᔭᑎᒍᑦ 
ᐃᑲᔪᖅᑐᐃᔾᔪᑏᑦ ᐊᔾᔨᖏᓐᓂᒃ ᐊᔾᔨᑲᓴᒋᓗᓂᐅᓪᓗ ᐊᔾᔨᒋᓗᓂᐅᓪᓗᓂᓪᓘᓐᓃᑦ ᐊᑭᒃᓯᕋᕐᒥ ᒪᓕᒐᓐᓂᐊᖅᑏᑦ 
ᐃᓕᓐᓂᐊᕈᑎᒋᓚᐅᖅᑕᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑐᑭᓯᔪᒍᑦ ᑕᐃᓐᓇ ᒪᓕᒐᓐᓂᐊᖅᑎᓄᑦ ᐃᓕᓐᓂᐊᓐᓂᖅ ᐊᑭᑐᔪᐊᓘᓚᐅᕐᒪᑦ 
ᐊᑕᐅᓯᐊᕐᖢᒍᓘᓐᓃᑦ ᐃᓕᓐᓂᐊᕈᑎᑕᐅᓚᐅᕐᒪᑦ ᖃᐅᔨᒪᔪᒍᑦ. ᑭᒃᑯᑦ ᐃᓕᓐᓂᐊᕐᑏᑦ ᑲᓐᑐᕋᑖᖅᑕᐅᓯᒪᓚᐅᕐᒪᑕ 
ᐅᕙᑦᑎᓐᓄᑦ ᐃᖅᑲᓇᐃᔭᕐᓂᐊᑎᓪᓗᒋᑦ ᐊᑭᓖᓯᒪᓚᐅᕋᑦᑕ ᐋᖅᑭᒃᑕᐅᓯᒪᓪᓗᓂ ᐊᑯᓂᐅᓂᕆᔭᖓ.  
 
ᐃᓕᓴᐃᔨᕈᕆᐅᕐᓴᔪᑦ ᐋᓐᓂᐊᓯᐅᖅᑎᕈᕆᐅᖅᓴᔪᓪᓗ ᐃᑲᔪᕈᑎᕆᖃᑦᑕᕋᑦᑎᒍ ᑕᒃᑯᓇᖓᑦ ᐃᓕᓐᓂᐊᑐᓂᒃ 
ᓇᒧᑐᐃᓐᓇᑦᑎᐊᖅ ᐃᖅᑲᓇᐃᔭᕈᓐᓇᖅᑐᑦ ᐃᓕᓐᓂᐊᕇᕈᑎᒃ. ᒪᓕᒐᖃᖅᑎᑕᐅᓐᖏᒻᒪᑕ ᐃᖅᑲᓇᐃᔭᕐᓂᐊᕐᓗᑎᒃ 
ᐅᕙᑦᑎᓐᓄᑦ ᒐᕙᒪᒃᑯᓐᓄᑦ ᑕᕝᕙ ᑖᓐᓇ ᐊᔾᔨᒋᓐᖏᓐᓂᕆᕙᐅᒃ. ᐅᖃᖅᑲᐅᒐᒪᐃᓛᒃ ᐊᑭᑐᔪᒻᒪᕆᐊᓗᓚᐅᕐᒪᑦ. 
ᖃᐅᔨᒪᓐᖏᑦᑐᖓ ᐅᓪᓗᒥ ᐊᑭᓖᔪᓐᓇᕋᔭᕐᒪᖔᑦᑕ ᐊᑕᐅᓯᐊᑐᐃᓐᓇᖅᖢᓂ ᐱᓕᕆᔾᔪᑎᒋᔭᐅᓚᐅᕐᒪᑦ ᑖᓐᓇ 
ᐊᒃᓱᐊᓗᒃ ᐊᑭᑐᓚᐅᕐᒪᑦ ᐊᒻᒪᓗ ᐃᓕᓐᓂᐊᖅᑏᑦ ᑲᓐᑐᕋᖃᓪᓗᑎᒃ ᑭᓯᐊᓂ ᐃᒪᓐᓇ ᐊᑯᓂᐅᑎᒋᔪᖅ 
ᐃᓕᓐᓂᐊᕇᖅᓯᒪᓕᕈᑎᒃ ᓇᓗᓇᐃᖅᑕᐅᓯᒪᓕ. 
 
ᐊᑕᓯᐊᖅᖢᑕ ᐊᑕᐅᓯᐊᕐᓗᓂ ᐱᓕᕆᔪᒪᔭᕗᑦ ᑭᓯᐊᓂᓕ ᑕᐱᖃᓪᓚᓪᓗᑕ ᓲᕐᓗ ᒪᓕᒐᓐᓂᐊᑎᒃᑯᓐᓂᒃ ᓲᕐᓗ 
ᐱᓕᕆᖃᑎᖃᓪᓗᑕ ᑐᓐᖓᕕᒃᑯᓂᓪᓗ ᑲᓇᑕᐅᓪᓗ ᒐᕙᒪᒃᑯᖏᓐᓂᒃ ᑕᐃᒪᓐᓇ ᐱᓕᕆᔪᓐᓇᓚᐅᕋᑦᑕ ᑲᑐᔾᔨᓪᓗᑕ. 
ᑭᓯᐊᓂ ᐃᖅᑲᓇᐃᔭᖅᑕᐅᑲᓐᓂᕆᐊᖃᓐᓂᐊᕐᒪᑦ ᑮᓇᐅᔭᖃᒃᑲᓐᓂᕐᓗᑎᓪᓗ ᑕᐃᒪᓐᓇᐃᓕᐅᕈᑎᒋᓂᐊᕈᑦᑎᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖔ ᐃᓱᒪᔅᓴᖅᓯᐅᕈᑎᒋᓚᐅᖅᓯᒪᖏᑎᐊᒻᒪᕆᑦᑕᖓ 
ᐊᑭᑦᑐᕆᐊᖁᓪᓗᒋᑦ ᑮᓇᐅᔭᖅᑐᕈᑎᒃᓴᖏᑦ ᐃᓕᓐᓂᐊᖅᑏᑦ ᐃᓕᓴᐃᔨᕈᕆᐅᔅᓴᓂᕐᒧᑦ 
ᐋᓐᓂᐊᓯᐅᖅᑎᕈᕆᐅᔅᓴᓂᕐᒧᓪᓗ. ᐊᒻᒪᓗ ᐅᖃᖃᑎᖃᓚᐅᖏᑦᑐᑎᑦ ᑐᓐᖓᕕᒃᑯᓐᓂᑦ ᑕᑎᖃᕈᓐᓇᕐᒪᖔᑦᓯ 
ᑲᓇᑕᐅᓘᓐᓃᑦ ᒐᕙᒪᒃᑯᖏᓐᓂᑦ ᑕᒪᑐᒥᖓ ᐱᔪᒪᓇᓱᓪᓗᑎᒃ ᐃᓕᓐᓂᐊᕐᕈᑎᒃᓴᐅᓂᐊᖅᑐᒥᒃ. 
 
ᖃᐅᔨᒪᔪᖓ ᑐᑭᓯᔪᖓᑦᑕᐅᖅ ᓯᕗᓕᖅᑎ ᐅᖃᒻᒪᑦ. ᐄ, ᐃᓕᓐᓂᐊᖅᑎᓄᑦ ᐊᑭᑐᔪᐊᓘᕗᖅ ᑭᓯᐊᓂ 
ᐊᑭᑦᑐᕆᐊᒃᑲᓐᓂᕋᔭᕐᒥᒻᒪᑦ ᐱᒻᒪᕆᐅᓇᓱᒋᒐᒃᑯ ᓯᕕᑐᔪᒧᑦ ᐊᖏᖅᓯᒪᔭᕆᐊᖃᒻᒪᑕ ᒐᕙᒪᒃᑯᑦ. ᐸᕐᓇᐅᑎᒥᖏᓐᓇ 
ᐃᒻᒪᖃᓘᓐᓃᑦ ᐊᖏᖃᑎᒌᒐᓱᐊᕐᓗᑎᒃ ᐋᔩᖃᑎᖃᕐᓗᑎᒃ ᐊᓯᖏᓐᓂᒃ ᑕᐱᖅᓴᓯᐅᕐᓗᑎᒃ. ᐃᓕᓐᓂᐊᖅᑎᒃᓴᓂᒃ 
ᕿᓂᕐᓗᑎᒃ ᐊᑑᑎᖃᒻᒪᕆᒻᒪᑦ ᑖᓐᓇ ᒐᕙᒪᒃᑯᓐᓄᑦ ᐱᔨᑦᓯᕈᑎᒃᓴᐅᔪᖅ.  
 
ᐊᐱᕆᔪᓐᓇᖅᐸᕌ, ᑕᕝᕙᓂ ᓂᕈᐊᖅᑕᐅᓯᒪᓂᖓᓂ ᐊᓯᖏᓐᓂᒃ ᐊᐅᓚᑦᔭᒋᐊᕈᑎᓂᒃ ᕿᓂᕈᓐᓇᓂᐊᖅᐹ 
ᖁᕝᕙᕆᐊᕈᑕᐅᓗᒍ ᐱᐅᓂᖅᓴᐅᓕᕐᓂᐊᕐᒪᑦ ᐋᓐᓂᐊᓯᐅᖅᑎᕈᕆᐅᔅᓴᓂᕐᒧᑦ ᐃᓕᓴᐃᔨᕈᕆᐅᔅᓴᓂᕐᒧᓪᓗ 
ᐃᓕᓐᓂᐊᖅᑐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖃᐅᔨᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑖᒃᓱᒥᖓ ᕿᒥᕐᕈᓇᖃᑦᑕᖅᓯᒪᒻᒪᑕ ᐋᓐᓂᐊᓯᐅᑎᕈᕆᐅᔅᓴᖅᑐᓂᒃ ᐱᔭᕇᖅᑐᓂᒃ ᑮᓇᐅᔭᖃᑦᑎᑦᑎᖃᑦᑕᕐᒪᑕ 
ᐅᑕᖅᑭᑎᓪᓗᒋᑦ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ ᐅᓄᑲᓪᓚᒃᑐᓄᑦ ᐋᓐᓂᐊᓯᐅᖅᑎᕈᕆᐅᔅᓴᖅᑐᓄᑦ 
ᑕᐃᒪᓐᓇᐃᓕᐅᕈᑕᐅᓯᒪᔪᑦ ᐊᒻᒪᓗ ᐃᔅᓯᓇᖅᓯᒪᖏᑕᕗᑦ. 
 
ᖃᐅᔨᒪᔪᒍᑦ ᐋᓐᓂᐊᓯᐅᖅᑎᑭᔅᓴᖅᑐᒍᓐ, ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᐱᓕᕆᓇᓱᒻᒪᑦ ᐃᓕᓴᐃᔨᒃᑯᑦ, 
ᐃᓕᓴᐃᔨᕈᕆᐅᔅᓴᖅᑐᓄᑦ ᓯᕗᓪᓕᖅᐹᒥ ᓂᕈᐊᖅᑐᑕᐅᓯᒪᑎᓪᓗᒍ ᐱᓕᕆᓚᐅᖅᓯᒪᔭᖓᓂᒃ ᑖᓐᓇ ᑲᔪᓰᓐᓇᓂᐊᕐᒪᓐ. 
ᐄ, ᐊᑭᑐᓂᖅᐹᓂᒃ ᐃᓕᓐᓂᐊᖅᑎᓂᒃ ᑮᓇᐅᔭᖃᑦᑎᑦᑎᓂᖅᐹᖑᖃᑦᑕᖅᑐᒍᑦ ᑲᓇᑕᓕᒫᒥ.  
 
ᑲᓇᑕᒥ ᑕᐃᒪᓐᓇᑎᒋ ᑮᓇᐅᔭᖃᑦᑎᑦᑎᖃᑦᑕᖏᒻᒪᑕ ᐃᓕᓐᓂᐊᖅᑎᒥᓐᓂᒃ ᐃᑲᔪᕈᑎᒃᓴᓂᒃ ᒐᕙᒪᒃᑯᑎᓐᓂᒃ. 
ᐃᓕᓴᖅᑕᐅᑎᓪᓗᒋᑦ ᐋᓐᓂᐊᓯᐅᖅᑎᕈᕆᐅᔅᓴᓂᕐᒧᓐ. ᐃᓕᓐᓂᐊᖅᑏᑦ ᑲᓇᑕᒥ ᐃᓕᓐᓂᐊᖅᑎᐅᔪᑦ 
ᐊᑭᓕᒃᓴᓂᑦᑐᖅᔪᐊᕐᕌᓘᖃᑦᑕᑐᓪᓖᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᑎᓪᓗᒋᑦ. ᑕᐃᒪᐃᓚᐅᕐᒥᔪᖓ. ᑕᐃᒃᑯᐊ 
ᐃᑲᔪᕈᑎᕗᑦ ᐊᑐᖅᖢᑎᒍᑦ ᐃᓕᓐᓂᐊᖅᑏᑦ ᐃᑲᔪᕈᓐᓇᖅᑕᕗᑦ ᐊᑭᓕᒃᓴᑭᓐᓂᖅᓴᐅᖃᑦᑕᕈᓐᓇᓂᐊᕐᒪᑕ 
ᐱᔭᕇᖅᓯᑎᓪᓗᒋᑦ.  
 
ᑕᐃᒪᓕ ᖃᓄᐃᓕᐅᑦᑎᐊᖏᓐᓂᕋᓪᓗᑕ ᐅᖃᕈᑦᑕ ᕿᒥᕐᕈᓇᒋᐊᖃᑦᑐᒍ ᓄᓇᕘᑦ ᓯᓚᑖᓂ ᖃᓄᑎᒋ 
ᐊᒃᓱᕈᓐᓇᓂᖅᓴᐅᑎᒋᒻᒪᖔᑕ ᐋᓐᓂᐊᓯᐅᑎᕈᕆᐅᔅᓴᓂᕐᒧᑦ ᐃᓕᓴᐃᔨᕈᕆᐅᔅᓴᓂᕐᒧᓪᓘᓐᓃᑦ ᐃᓕᓐᓂᐊᖅᑐᑦ. 
ᐊᒃᓱᐊᓗᒃ ᐱᓕᕆᕙᓪᓕᐊᔪᒍᑦ ᑕᒫᓂ. ᐊᒻᒪ ᓂᕆᐅᑦᑎᐊᕈᒪᒐᓗᐊᖅᐳᖓ ᓯᕗᒧᐊᑦᑎᐊᖁᓪᓗᒋᑦ ᐃᓕᓐᓂᐊᖅᑏᑦ 
ᑕᑯᔪᒪᓪᓗᒋᑦ ᐃᓕᓐᓂᐊᕐᕆᐊᖅᑐᓐ ᑕᒪᒃᑯᓂᖓ ᐱᓕᕆᓇᓱᒃᑐᒋᑦ ᐱᓕᕆᐊᒃᓴᑎᓐᓂᒃ ᑭᓯᐊᓂ ᒐᕙᒪᑐᐃᓐᓇᒃᑯᑦ 
ᐃᓕᓐᓂᐊᕐᑎᑦᑎᔪᓐᓇᖏᒻᒪᑕ ᑕᖅᑲᒃᑯᓂᖓᓕᒫᖅ ᑭᓯᐊᓂ ᑕᑎᖃᐅᓪᓗᑕ ᐃᓕᓴᐃᔨᓂᒃ, ᐃᓕᓐᓂᐊᖅᑎᓂᒃ, 
ᒐᕙᒪᒃᑯᓂᓪᓗ ᓱᓇᐅᑦᑎᐊᕈᓐᓇᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐊᔪᐃᓐᓇᐅᖂᖅᑐᒍᑦ ᑲᓇᑕᓕᒫᒥ ᓄᓇᕐᔪᐊᕐᓕᒫᒥ ᐊᒡᓛᑦ. 
ᑕᒪᒃᑯᐊ ᐃᓕᓴᐃᔩᑦ ᐊᒻᒪᓗ ᐋᓐᓂᐊᓯᐅᖅᑏᓐ ᐊᑭᑭᓐᓂᖅᐹᑦᑎᐊᖑᓪᓗᑎᒃ ᐊᑭᓕᖅᓱᖅᑕᐅᖃᑦᑕᕐᒪᑕ. ᐊᒻᒪᓗ 
ᐃᓕᓴᕆᔭᐅᓯᒪᖏᑦᑐᑎᒃ. 
 
ᐃᓛᒃ ᐃᓕᓴᕆᔭᐅᓯᒪᖃᑦᑕᖏᒃᑭᓪᓗᑏᒃ ᓄᓇᕐᔪᐊᓕᒫᖅ ᒪᑭᒪᑦᑎᐊᓚᐅᖅᓯᒪᒐᓗᐊᕐᒪᑦ ᑕᐃᒃᓱᒪᓂ. ᐊᖑᑏᓐᓇᐃᓪᓗ 
ᐃᖅᑲᓇᐃᔭᖅᑎᒋᔭᐅᓪᓗᑎᒃ. ᓱᕈᓰᓐ ᐊᒻᒪᓗ ᐊᕐᓇᐃᓐ ᐋᓐᓂᐊᔪᓪᓗ ᑕᒪᒃᑯᐊ ᐃᓚᐅᑎᑕᐅᖏᑦᑐᑎᒃ. ᑭᓯᐊᓂᓕ 
ᐅᓪᓗᒥᐅᓕᖅᑐᖅ ᖃᐅᔨᒪᓕᖅᑐᒍᑦ ᐃᓕᓴᐃᔩᑦ ᐋᓐᓂᐊᓯᐅᖅᑏᓪᓗ ᐃᖅᑲᓇᐃᔮᓐ ᐱᔾᔪᐊᕐᖑᓂᖅᐹᖑᒻᒪᑕ 
ᐱᓗᐊᖅᖢᒍ ᑕᒫᓂ ᓄᓇᕗᒻᒥ.  
 
ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ, ᐊᔪᓐᓇᖏᑉᐸᑦ ᑲᑎᒪᔾᔪᑎᖃᕈᓐᓇᖅᐸᑕᓗ ᐊᒻᒪᓘᓐᓃᑦ ᑲᑐᔾᔨᖃᑎᒌᓂᒃᑰᓇᖅᑕᒥᓂᑦ 
ᒥᓂᖅᑐᓂᓪᓘᓐᓃᑦ ᐊᐱᕆᓐᖑᐊᕈᓗᑉᐸᓘᓐᓃᑦ ᑲᑎᒪᖃᑎᖃᕐᐸᓘᓐᓃᑦ ᓄᓇᕘᓕᒫᒦᑦᑐ ᑐᕌᖓᔪᓂᑦ 
ᐃᓕᓐᓂᐊᑎᑦᑎᔪᓐᓇᕐᓂᐊᕋᑦᑕ ᐋᓐᓂᐊᓯᐅᑎᔅᓴᓂᑦ ᐃᓕᓴᐃᔨᔅᓴᓂᓪᓗ ᖁᕕᐊᓲᑎᖃᓕᕐᓗᑎᓪᓗ ᑕᖅᑲᒃᑯᐊ 
ᑕᐃᒪᐃᑦᑐᐊᓐᓄᒻᒥᑦ ᓴᖅᑭᖅᑐᖃᕐᓂᐊᕐᒪᑦ. ᑕᐃᒪᐃᓕᐅᕈᓐᓇᖅᐸᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᒪᐃᓕᐅᕈᓐᓇᖅᑰᖅᑐᒍᑦ ᐊᒻᒪᓗ ᒐᕙᒪᐅᓪᓗᑕ 
ᐃᒪᐃᓕᔪᓐᓇᖅᑐᒍᑦ ᐃᓄᐃᑦ ᐃᖅᑲᓇᐃᔮᖅᑖᕈᓐᓇᖅᑐᑦ ᐱᔭᕇᕈᑎᑦ ᐃᓕᓴᐃᔨᓐᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᓂᑦ 
ᐋᓐᓂᐊᓯᐅᖅᑎᔅᓴᓐᖑᕆᐅᖅᓯᓂᕐᒧᓪᓘᓐᓃᑦ ᐱᔭᕇᖅᐸᑕ ᐃᖅᑲᓇᐃᔮᖅᑕᑲᐅᑎᒋᖃᑦᑕᖏᒻᒪᑕ.  
 
ᑭᓯᐊᓂ ᐋᓐᓂᐊᓯᐅᖅᑏᑦ ᑕᐃᒃᑯᐊ ᓇᓗᓇᐃᖅᓯᕕᒋᓯᒪᔭᕗᑦ ᐱᔭᕇᑐᐊᕈᕕᑦ ᖃᓄᐃᑦᑐᑐᐃᓐᓇᕐᒥᑦ ᒐᕙᒪᒃᑯᓐᓂ 
ᐃᖅᑲᓇᐃᔮᖅᑖᕈᓐᓇᖅᑐᑎᑦ ᑕᐃᒪᐃᓕᖓᐃᓐᓇᓂᐊᖅᑐᒍᑦ. ᐊᒻᒪᓗ ᑕᒪᓐᓇ ᑕᐃᒪᐃᑦᑐᒥ ᐱᑕᖃᓐᖏᑦᑐᓂ 
ᓇᒥᑐᐃᓐᓇᖅ ᑲᓇᑕᒥᐅᑕᐅᖃᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᖓ ᑐᑭᓯᒐᓗᐊᖅᑐᒍ ᑭᓯᐊᓂ ᖃᐅᔨᒪᒻᒥᒐᑦᑕ ᐃᓄᑦᑎᒍᑦ 
ᓄᓇᕗᒻᒥᐅᑎᒍᑦ ᒐᕙᒪᐅᓕᕋᑦᑕ ᓄᓇᑦᓯᐊᖑᓚᐅᖅᑎᓪᓗᒍ ᖃᐅᔨᒪᓪᓗᑎᒍ ᑕᐃᓐᓇ [ᒐᕙᒪᑐᖃᒃᑯᓪᓗ]ᖃᐅᔨᒪᓪᓗᑎᒍ 
ᐊᒻᒪᓗ ᐅᓪᓗᒥ ᓇᒧ ᑎᑭᓯᒪᓕᕐᒪᖔᑦᑕ ᓄᓇᕗᑦ ᒐᕙᒪᖓᑦ ᖃᐅᔨᒪᒋᓪᓗᑕ. ᑕᐃᒪ ᐅᔾᔨᕆᓱᖑᐊᓕᕋᑦᑕ ᑭᓱᐃᑦ 
ᒐᕙᒪᒃᑯᑦ ᐱᓕᕆᐊᖏ ᐊᑐᓗᐊᓐᖏᒻᒪᖔᑕ ᓄᓇᕗᒥᐅᓄᑦ. ᒪᒃᑯᐊ ᐊᑐᕋᔭᐅᔪᒻᒪᕆᐊᓘᖃᑦᑕᖅᑐᑦ ᐱᖁᔭᐃᑦ 
ᒪᓕᑦᑐᒋᑦ ᒪᓕᒐᐃᑦ ᒪᓕᑦᑐᒋᑦ. ᐃᓪᓗᖅ ᖃᓄᖅ ᓴᓇᓯᒪᔭᕆᐊᖃᕐᐸᑦ, ᖃᖓᑕᓲᒃᑯᕕᒃ ᖃᓄᖅ ᓴᓇᓯᒪᔭᕆᐊᖃᕐᐸ, 
ᒪᑯᐊ ᑮᓇᐅᔭᖅᑐᑐᒻᒪᕆᐅᒻᒪᑕ ᐊᓪᓛ ᐃᖅᑲᕐᑐᐃᕖᑦ ᖃᓄᖅ ᐱᓯᒪᔭᕆᐊᖃᕐᒪᖔᑕ. ᐃᓄᐃᑦ ᐊᑐᕈᑎᖏᑦ 
ᐃᓄᓐᓄᓚᑦᑖᖅ ᐊᑐᖅᑐᔅᓴᐃᑦ ᐃᓕᓐᓂᐊᕈᑎᑦ ᐋᓐᓂᐊᕐᕕᖃᕐᕕᑦ ᐋᓐᓂᐊᓯᐅᖅᑎᖃᑦᑎᐊᕐᓃᑦ ᓱᕐᓗ 
ᑭᖑᓪᓕᐅᑎᖔᖅᑑᔮᖅᑐᒋᑦ. 
 
ᑐᑭᓯᓇᖅᑎᐊᖅᑑᒐᓗᐊᖅ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᔅᓱᕈᖅᑐᖅ ᑭᓯᐊᓂ ᕿᓚᔅᓱᖅᓯᒪᔪᖅ ᑖᒃᑯᐊ ᒐᕙᒪᒃᑯᑦ 
ᑐᕌᖅᑕᖏᑦ ᒪᓕᑦᑐᒋᑦ. ᑕᐃᒪ ᐊᐱᕆᔪᒪᔭᕋ ᓯᕗᓕᐅᖅᑎ ᕿᖓᐅᒃᑯᑦ ᑲᑎᒪᓚᐅᖅᓯᒪᒻᒪᑕ ᒥᓂᔅᑕᐅᔪᐃᑦ ᑕᐃᒪᓐᓇ 
ᓱᓕ ᑲᑎᒪᒃᑲᓐᓂᕈᒫᖅᐸᑦ ᐃᓕᓐᓂᐊᖅᑐᓕᕆᓂᕐᓗ ᐋᓐᓂᐊᖅᑐᓕᕆᓂᕐᓗ ᑖᒃᑯᐊ ᐱᔾᔪᑎᒋᓗᐊᕐᓗᒋᑦ ᖃᓄᖅ 
ᐋᖅᑭᓱᑦᑎᐊᕈᓐᓇᓂᐊᕐᒪᖔᖅ ᓯᕗᓂᔅᓴᕗᑦ ᐃᓱᒪᒋᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓯᕗᓕᖅᑎ. 
 



ᐊᐃᑉᐱᖅ, ᒫᑦᓯ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛ ᐃᓅᓪᓗᑕ ᑕᒫᓂ ᓄᓇᕗᒻᒥ ᐅᓄᓐᖏᓗᐊᕋᑦᑕ 
ᐃᑲᔪᖃᑎᒌᒍᒪᓯᒪᔭᒃᑲ ᐃᓅᖃᑎᒋᔭᕗᑦ ᓯᓚᓯᑦᑎᓃᑦᑐᑦ ᐃᒫᖅ ᐃᓕᓐᓂᐊᑎᑦᑎᖃᑦᑕᕈᓐᓇᕈᑦᑕ ᐊᔾᔨᒋᓐᖏᑦᑐᒐᓚᓐᓂ 
ᐃᓄᐃᑦ ᓄᓇᖓᓐᓂ ᑕᒪᓐᓇ ᐃᑲᔫᑎᖃᕕᔾᔪᐊᕈᓐᓇᕐᖓᑦ ᐃᒫᑦ lawyers-ᑐᐃᓐᓇᐅᓐᖏᑦᑐᑦ nurses-
ᑐᐃᓐᓇᐅᖏᑦᑐᓪᓗ ᐊᓯᖏᓐᓄᓪᓗ.  
 
ᑖᒃᑯᐊ ᓛᐸᑐᐊᕆᒥᐅᑦ ᖃᐃᓯᒪᔪᒻᒥᒻᒪᑕ ᐅᖃᖃᑎᒋᕙᓪᓕᐊᓪᓗᑎᒍ ᖃᓄᒃᑲᓂᕐᓕ ᐃᖅᑲᓇᐃᖃᑎᒌᓪᓗᑕ 
ᑮᓇᐅᔭᖅᑐᖏᔾᔫᒥᔪᓂᑦ ᐃᑲᔪᖃᑎᒌᓪᓗᑕ ᑭᐳᓪᓗᑕ ᖃᓄᕐᓕᑭᐊᖅ ᕿᒥᕐᕈᑲᓐᓂᕆᐊᖃᕐᑐᒍᑦ. ᑖᒃᑯᐊ 
ᐱᒋᐊᕐᕕᒋᕙᓪᓕᐊᔭᕗᑦ ᓇᓗᓇᓐᖏᑦᑐᑦ ᓄᓇᕕᒻᒥᐅᑦ ᐊᒻᒪᓗ ᓄᓇᑦᓯᐊᕐᒥᐅᑦ ᐃᓄᖃᑎᒋᔭᕗᑦ 
ᐅᖃᖃᑎᒋᒃᑲᓐᓂᕆᐊᖃᕐᓂᐊᖅᑕᕗᑦ.  
 
ᖃᓄᕐᓕ ᓇᓕᐊᒃᑯᑦ ᐃᓕᓐᓂᐊᑎᑦᑎᒋᐊᒃᑲᓐᓂᕈᓐᓇᖅᑭᑕ ᐃᓄᐃᑦ ᓄᓇᖓᓐᓂ ᑲᑐᔾᔨᖃᑎᒌᓪᓗᑕ ᑖᓐᓇ ᑕᕝᕙ 
ᓇᓗᓇᐃᓐᖏᑦᑐᖅ ᐅᐸᒍᒥᓇᖅᑐᑦ. ᐃᓄᓐᓂ ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔮᓂᑦ ᒪᑐᐃᖅᕕᓯᒍᒪᒐᑦᑕ ᑖᒃᑯᐊ 
ᐃᓕᓐᓂᐊᑎᑦᑎᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑎᑦᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 005 - 2(4): ᐃᖅᑲᓇᐃᔮᒃᓴᖃᖅᑎᑕᐅᓂᖏᑦ ᐃᓕᓴᐃᔨᐅᓂᕐᒧᑦ ᐋᓐᓂᐊᓯᐅᖅᑎᐅᓂᕐᒧᓪᓘᓐᓃᑦ 

ᐊᓂᒍᐃᔪᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑏ ᐅᖃᐅᓯᕆᖅᑲᐅᔭᖓ ᑖᓐᓇ 
ᐃᓚᒋᐊᒃᑲᓐᓂᕋᓱᑐᐃᓐᓇᖅᑐᒍ ᐅᐊᑦᑎᐊ. 
 
ᑖᓐᓇ ᐅᖃᖅᑲᐅᒻᒪᑦ ᑕᐃᒃᑯᐊ ᐃᓕᓴᐃᔩᑦ ᐋᓐᓂᐊᓯᐅᖅᑎᓘᓐᓃᑦ ᐱᔭᕇᖅᑐᒡᒎᖅ ᐃᖅᑲᓇᐃᔮᖅᑖᑕᐅᑎᒋᓂᐊᕐᖏᓐᓂ 
ᐅᖃᖅᑲᐅᒻᒪᑦ. ᑕᐃᒪ ᐃᓂᒃᓴᒃᑖᖅᑎᑦᑕᐃᓐᓇᕆᓂᐊᕐᒪᖔᑦᑎᒃᑯᑦ ᐃᓘᓐᓇᖏᑦ ᑕᐃᒃᑯᐊ ᐱᔭᕇᕐᓯᔪᑦ.  
 
ᐃᓄᖕᓂᒃ ᐃᓂᒃᓴᓕᐅᕐᓯᒪᕙᒌᕐᓂᐊᖅᐱᑕ ᐅᕝᕙᓘᓐᓂᑦ ᐃᓘᓐᓇᖏᓐᓂᒃ ᑕᐃᒃᑯᓂᖓ ᐃᓕᓐᓂᐊᖃᑦᑕᖅᑐᓂᒃ 
ᖃᓪᓗᓈᖑᒃᓴᕋᓗᐊᖅᐸᑕ ᑭᓲᒐᓗᐊᖅᐸᑕᓘᓐᓃᑦ ᒫᓂ ᐊᑯᓂᐊᓗᒃ ᓄᓇᖃᕐᓯᒪᓂᑰᑉᐸᑕ?  
 
ᐊᐱᕆᔪᒪᑐᐃᓐᓇᖅᑕᕋ ᐃᓄᐃᓐᓇᕐᓂᒃ ᐃᑲᔪᕐᓂᐊᖅᐲᑦ ᐅᕝᕙᓘᓐᓃᑦ ᑭᒃᑯᓕᒫᓂᒃ ᐱᔭᕇᕐᓯᕙᓪᓕᐊᔪᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) ᖃᐅᔨᒪᒡᓗᒍ ᐋᓐᓂᐊᓯᐅᖅᑎᒃᓴᓐᖑᕆᐅᖅᓴᓂᕐᒧᑦ 
ᐃᓕᓐᓂᐊᖅᑐᓂᒃᑯᐊ ᐃᓘᓐᓇᖏᑦ ᐃᓂᒃᓴᒃᑖᖅᑎᖃᑦᑕᖅᑕᕗᑦ ᐃᓄᐃᑦ ᐋᓐᓂᐊᓯᐅᖅᑏᑦ ᐃᓕᓴᐃᔨᓪᓗ 
ᐅᓄᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐅᖃᕈᒪᖅᑲᐅᔪᖓ. ᐃᓄᐃᑦ ᑕᐃᒃᑯᐊ ᐱᔭᕇᖅᐸᓪᓕᐊᔪᑦ ᒐᕙᒪᐅᑉ 
ᐃᓗᐊᓂ ᐃᖅᑲᓇᐃᔭᖅᑎᖃᑦᑎᐊᖁᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎ ᐅᖃᖅᑲᐅᒻᒪᑦ ᑕᒻᒪᕈᒪᓇᖓᓘ, ᖃᐅᔨᒪᒐᑦᑕ ᖃᓪᓗᓈᓂᒃ 
ᐅᓄᖅᑐᓂᒃ ᓄᓇᖃᖅᑐᖃᕐᒥᖕᒪᑦ ᑕᒫᓂ ᓄᓇᕗᒻᒥ ᐃᓕᓐᓂᐊᕐᕕᒃᑎᓐᓄᓪᓗ ᐃᓕᓐᓂᐊᖃᑦᑕᕐᖢᑎᒃ ᐊᖏᕐᕋᕆᒻᒪᒡᔪᒃ 
ᓄᓇᕗᑦ. ᖃᐅᔨᒪᔪᒪᖅᑰᕋᓗᐊᕐᒥᖕᒪᑕ ᑕᖅᑲᒃᑯᐊ ᐃᓅᓐᖏᑦᑐᑦ  

ᐃᖅᑲᓇᐃᔮᖅᑖᕈᓐᓇᕐᓂᕐᒥᖕᓂᒃ ᐃᑲᔪᕈᓐᓇᕐᓂᕐᒥᖕᓂᒡᓗ.  
 
ᑖᓐᓇᖃᐃ ᓯᕗᓕᖅᑎ ᐅᖃᕈᓐᓇᖅᐳᖅ ᑕᐃᒃᑯᐊ ᓄᓇᑖᖃᑕᐅᓯᒪᓐᖏᑦᑐᑦ ᐱᔭᕇᖅᑐᕕᓃᑦ ᒫᓂ 
ᓄᓇᖃᐃᓐᓇᕐᓯᒪᔪᕕᓃᑦ ᒫᓂ ᐃᓄᓂᑯᓪᓘᓐᓃᑦ ᐱᔭᕇᕈᑎᒃ ᐃᖅᑲᓇᐃᔮᓄᑦ ᐃᓕᑕᐅᑎᒋᖃᑕᐅᔪᓐᓇᕐᒪᖔᖏᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒪᔪᖓ ᐋᓐᓂᐊᓲᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ 
ᐱᔭᕇᖅᑐᓕᒫᑦᑎᐊᑦ ᑐᓐᖓᓱᑦᑎᑕᐅᓂᐊᖅᑐᑦ ᐃᖅᑲᓇᐃᔮᓄᑦ ᐊᒥᒐᖅᑐᕐᔪᐊᒻᒪᕆᐊᓘᒐᑦᑕ ᐋᓐᓂᐊᓲᖅᑎᓂᒃ. 
ᐃᓘᓐᓇᖏᑦ ᑕᐃᒃᑯᐊ ᐱᔭᕇᖅᐸᓪᓕᐊᔪᑦ ᐃᓂᒃᓴᖅᑖᑕᐅᑎᒋᒐᔭᖅᑐᑦ ᐋᓐᓂᐊᕕᖕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊᓕᑭᐊᖅ ᐃᓕᓴᐃᔨᓐᖑᖅᑐᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖃᓄᑭᐊᖅ ᐅᖃᖅᑲᐅᒐᒪᐃᓛᒃ, ᐋᓐᓂᐊᓯᐅᖅᑏᑦ ᖃᑦᓰᓐᓇᐅᒻᒪᑕ 
ᐃᓂᒃᓴᖅᑖᖅᑕᐅᑎᒋᒐᔭᖅᑐᑦ ᑭᓯᐊᓂ ᓯᕗᓪᓕᖅᐹᖅᖑᓪᓗᑎᒃ ᐃᖅᑲᓇᐃᔮᖅᑖᖅᑎᑕᐅᖃᑦᑕᖅᑐᑦ ᐃᓄᐃᑦ. 
ᐅᑭᐅᖅᑕᖅᑐᒥᐅᑕᓪᓗ ᐆᑦᑐᕈᓐᓇᑦᑎᐊᕐᒥᔪᑦ ᐱᔭᕇᖅᐸᓪᓕᐊᔪᓪᓗ ᑕᐃᒃᑯᐊ. ᑐᓐᖓᓱᑦᑎᕕᔾᔪᐊᖅᑖᓗᒋᔭᕗᑦ 
ᐃᖅᑲᓇᐃᔮᖅᑖᕋᓱᒍᒪᑉᐸᑕ ᐅᕙᑦᑎᓐᓂ. ᑭᓯᐊᓂ ᑕᐃᒃᑯᐊ ᐋᓐᓂᐊᓯᐅᖅᑎᓐᖑᓵᖅᑐᑯᓗᐃᑦ 
ᐃᓂᒃᓴᖅᑖᖅᑕᐅᑎᒋᑎᑕᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᕐᒪᑦ ᓄᓇᑖᖃᑕᐅᓯᒪᓐᖏᒃᑯᕕᑦ ᓄᓇᕗᒻᒥᐅᑕᐅᖏᓐᓇᕐᖢᑎᒃ 
ᐃᖅᑲᓇᐃᔮᖅᑖᕋᔭᖅᑐᑎᑦ ᒐᕙᒪᒃᑯᑦ ᐃᓗᐊᓂ, ᐋᓐᓂᐊᓲᖅᑎᓐᖑᕋᓱᒍᕕᑦ ᑭᓯᐊᓂ. 
ᐋᓐᓂᐊᓲᖅᑎᓐᖑᕈᒪᓐᖏᒃᑲᓗᐊᕈᕕᑦ ᐃᓕᓴᐃᔨᓐᖑᕈᒪᖔᕋᓗᐊᕈᕕᑦ ᑕᐃᒪᓐᓇ ᑐᑭᓯᒐᒃᑯ.  
 
ᐃᒪᓐᓇ ᐊᑭᕋᖅᑐᕋᓱᓐᖏᑕᒋᑦ ᐊᑐᐊᒐᓪᓗ ᑕᐃᒃᑯᐊ ᐊᑭᕋᖅᑐᕋᓱᓐᖏᑕᒃᑲ ᑭᓯᐊᓂ ᐅᑭᐅᖅᑕᖅᑐᒦᑦᑐᑐᖃᐃᑦ ᒫᓂ 
ᐃᓅᓂᑯᐃᓪᓘᓐᓃᑦ ᑭᑭᑕᐅᓯᒪᖃᑦᑕᕐᒪᑕ ᐊᓚᓐᖑᐊᖅᑕᐅᔪᑎᑑᕐᒪᑕ. ᐋᓐᓂᐊᓯᐅᖅᑎᓐᖑᕋᓱᒃᑯᕕᑦ ᑭᓯᐊᓂ.  
 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᕐᕌᒍᐃᓐᓇᑯᓗᒃ ᓄᓇᕗᒻᒦᑦᑐᖃᓕᑐᐊᕐᒪᑦ ᓄᓇᕗᒻᒥᐅᑕᐅᓂᕋᖅᑕᐅᓕᓲᑦ 
ᐅᑭᐅᖅᑕᖅᑐᒥᐅᑕᐅᓂᕋᖅᑕᐅᓕᓲᖑᒻᒪᑕ. ᑭᓯᐊᓂ ᐅᖃᐅᓯᖃᖅᑐᖓ ᑕᐃᒃᑯᓂᖓ ᐊᑯᓂᐊᓗᒃ ᒫᓃᓕᖅᑐᓂᒃ.  
ᖃᓄᖅᑑᕈᑎᒋᔭᐅᖁᔭᕋ ᑕᒪᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ  

ᑲᒪᒋᔭᐅᑦᑎᐊᕐᓂᐊᕐᒪᑕ ᑕᐃᒃᑯᐊ ᐊᑯᓂᐊᓗᒃ ᒫᓂᒥᐅᑕᐅᓕᖅᑐᑦ, ᓯᕗᓪᓕᐅᔾᔭᐅᑎᑕᐅᖃᑕᐅᖃᑦᑕᕐᓂᐊᕐᒥᖕᒪᑕ 
ᑭᖑᓕᐊᕐᔪᒋᔭᐅᓪᓗᑎᒃ ᓄᓇᑖᖃᑕᐅᓯᒪᔪᓂᒃ.  
 
ᓄᓇᑖᖃᑕᐅᓯᒪᔪᑦ ᐊᒻᒪᓗ ᖃᓪᓗᓈᑦ, ᒫᓂᕐᒥᐅᑕᐃᑦ ᑕᐃᒃᑯᐊ ᑎᑭᑕᐅᓯᒪᖕᒪᑕ ᖃᓗᓈᑦ ᓄᓇᖓᓐᓃᒃᑐᑎᑐᑦ 
ᑲᒪᒋᔭᐅᒻᒪᑕ ᐱᓕᖕᒪᒃᓯᒪᓂᕐᓴᐅᒐᓗᐊᖅᑎᓪᓗᒋᑦ. 
 
ᐃᓱᒪᒋᔭᐅᖃᑦᑕᙱᒻᒪᑕ ᐊᓚᙳᐊᖅᑕᐅᓯᒪᔭᐅᔫᔮᓘᒻᒪᑕ ᑕᒫᓂ ᓄᓇᖃᕐᓂᕋᕋᓗᐊᖅᑎᓪᓗᒋ, ᑖᓐᓇᖃᐃ ᒥᓂᔅᑕ 
ᑎᓕᓯᔪᓐᓇᕐᐳᖅ ᐅᕝᕙᓘᓐᓃᑦ ᖃᓄᖅᑑᕈᑎᒃᓴᓕᐅᕈᓐᓇᕐᐳᖅ ᑕᐃᒃᑯᐊ ᒫᓂᒥᐅᑕᑐᖄᐅᖃᑦᑕᖅᑐᑦ 
ᓄᓇᑖᖃᑕᐅᓯᒪᙱᑦᑐ ᐃᓱᒪᒋᔭᐅᖃᑕᐅᓂᐊᕐᒪᑕ, ᖁᔭᓐᓇᒦᒃ. ᒥᔅᑕ ᐳᕆᒥᐅ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᐅᔾᔭᐅᓪᓗᓂ ᐃᖅᑲᓇᐃᔭᖅᑎᑕᐅᓇᕐᒧᑦ ᑐᕌᖓᔪᖅ 
ᐊᑐᐊᒐᖅ ᓴᖅᑭᓚᐅᕐᓯᒪᔪᖅ ᓯᕗᓪᓕᐅᔾᔭᐅᓂᐊᕐᒪᑕ ᓇᓗᓇᐃᖅᑕᐅᓯᒪᔪᑦ. ᐱᔪᓐᓇᐅᑏᑦ ᑐᙵᕕᔾᔪᐊᖓᑦ 
ᐊᑐᕐᓱᑎᒃᑯᑦ ᑕᐃᓐᓇ ᐊᑐᖅᑕᕗᑦ ᓯᕗᓪᓕᐅᔾᔭᐅᖃᑦᑕᕈᓐᓇᕐᓂᐊᕐᒪᑕ ᓄᓇᑖᖃᑕᐅᓯᒪᔪᑦ.  
 
ᓄᓇᕗᑦ ᐃᓗᐊᓄᑦ ᐊᓯᖏᓐᓄᑦ ᖃᐅᔨᒪᔭᖃᙱᑦᑐᖓ, ᑭᖑᓪᓕᐅᓯᒪᔪᓂᒃ ᐃᑲᔪᖅᑕᐅᖏᓐᓃᕐᐹᖑᔪᓂᒡᓗ ᐃᓄᐃᑦ 
ᐃᑲᔪᖅᑕᐅᖏᓐᓂᕐᐹᖑᔪᑦ ᐅᓪᓗᒥ ᑕᐃᒪᐃᑦᑐᓂᖓᓄᓪᓗ ᐊᑐᐊᒐᖃᖅᑐᒍᑦ ᓯᕗᓪᓕᐅᔾᔭᐅᑎᑕᐅᖃᑦᑕᕐᓂᐊᕐᒪᑕ 
ᐃᖅᑲᓇᐃᔮᑦ ᓴᖅᑭᖅᑕᕌᖓᑕ.  
 
85ᐳᓴᑦ ᐱᐅᔪᐃᑦ ᐃᓄᐃᑦ ᓄᓇᕗᒻᒥᐅᑕᐃᑦ ᑕᐃᒪᐃᒃᑲᓗᐊᖅᑎᓪᓗᒍᓗ 46ᐳᓴᓐᑎᖏᓐᓇᑯᓗᐃᑦ ᒐᕙᒪᒃᑯᓄᑦ 
ᐃᖅᑲᓇᐃᔭᖅᑐᑦ. ᑖᓐᓇ ᐊᓯᔾᔨᕋᓱᑦᑕᕗᑦ. ᑕᐃᒪᐃᓕᐅᕈᓐᓇᖅᑎᑕᐅᔪᒍᑦ ᑲᓇᑕᐅᑉ ᑐᙵᕕᔾᔪᐊᖓᒍᑦ ᐊᒻᒪᓗ 
ᓇᐅᒃᑯᑐᐃᓐᓇᖅ ᐊᓯᖏᓐᓂᒃ ᐃᓕᓯᒍᓐᓇᕈᑦᑕ, ᐄ ᐃᑲᔪᕈᓐᓇᑦᑎᐊᕐᒥᔭᕗᑦ.  
 
ᑭᓯᐊᓂ ᓯᕗᓪᓕᐅᔾᔭᐅᑎᑕᐅᓯᒪᔪᑦ ᐃᓄᐃᑦ ᐊᑐᐊᒐᖅᑎᒍᑦ, ᑭᖑᓪᓕᐅᓗᐊᕐᓂᖓ ᐱᔾᔪᑎᒋᓪᓗᒋ, ᐃᓄᐃᑦ 
ᐊᙳᑎᓂᐊᕐᒪᑕ ᑲᓇᑕᒥᐅᑕᐅᖃᑎᒥᓐᓄᑦ ᑕᐃᒪᐃᓐᓂᖓᓄᑦ ᓯᕗᓪᓕᐅᑎᓯᒪᔭᕗᑦ ᐃᓄᐃᑦ ᐃᖅᑲᓇᐃᔮᓂᒃ 
ᐃᓕᓂᐊᖅᑎᓪᓗᒋ ᐊᒻᒪᓗ ᐊᓯᖏᓐᓂᒃ ᖃᓄᖅᑑᕈᑎᕐᓴᕐᓯᐅᕕᖃᕈᓐᓇᕐᒥᔪᒍᑦ ᑐᙵᕕᒃᓴᕐᔪᐊᖅ ᑲᓇᑕᒥ ᒪᓕᒡᓗᒍ 
ᑕᐃᒪᐃᓕᖓᕗᒍᑦ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕ ᑐᑐ ᑕᒃᑯᐊ ᐊᐱᕐᓲᑎᒥᓂᕐᑎᑦ ᐱᖓᔪᐊᑦ ᑭᖑᓪᓕᕐᐹᖑᕋᑖᖅ 
ᐊᐱᖅᑯᑎᓐᓂ ᑕᕝᕙᓂ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 006 - 2(4): ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᐊᑯᓂ ᐅᑭᐅᖅᑕᖅᑐᒥᐅᑕᐅᓕᖅᑐᓄᑦ (ᑐᑐ) 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕐᓯᒋᐊᕈᒪᔪᖓ ᓯᕗᓕᖅᑎᒧᑦ, ᖃᓄᑐᐃᓐᓇᓕᒫᑦᑎᐊᖅ ᐅᖃᕋᓱᙱᑦᑐᖓ. 
ᑕᐃᒃᑯᐊ ᓯᕗᓪᓕᐅᔾᔭᐅᒋᐊᓖᑦ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔮᖅᑖᑎᑕᐅᓗᑎᒃ ᑭᓯᐊᓂᓕ ᐊᖏᖃᑎᒋᙱᑕᕋ. 
ᐅᖃᖅᑲᐅᒻᒪᑦ 85-ᐳᓴᓐᑎᐅᔪᑦ ᐃᓅᒻᒪᑕ ᑖᒃᑯᐊᓗ  

ᓯᕗᓪᓕᐅᔾᔭᐅᔭᕆᐊᖃᖅᑐᑎᑦ. 15-ᐳᓴᓐᑎᖏᓪᓕ ᐃᓛ 15-ᐳᓴᓐᑦ ᖃᑦᑏᓐᓇᑯᓘᐃᑦᒐᓗᐊᑦ ᐅᑭᐅᖅᑕ ᑕᒫᓂ 
ᓄᓇᖃᕐᓯᒪᓕᖅᑐᑦ ᐱᕈᕐᓯᒪᔪᑦ ᐃᓚᖓᓐᓂ ᐃᓚᖏᓪᓘᓐᓂᑦ ᑕᐃᒃᑯᐊ ᐃᑦᑐᒃᑯᖏᑦ ᓂᖏᐅᒃᑯᖏᑦ 
ᒫᓂᒥᐅᑕᐅᓚᐅᕐᓯᒪᒻᒪᑕ. 
 
ᑕᐃᓐᓇ ᒥᔅᑕ ᐅᐃᓕᐊᒻᓴᓐ ᐅᕙᓃᖅᑲᐅᒻᒥᔪᖅ ᓄᓇᖃᓚᐅᖅᑐᖅ ᐊᑯᓂ ᐊᕐᕌᒍᓂᒃ ᓇᓗᓇᐃᕐᓯᓯᒪᙱᒻᒪᑕ ᖃᓄᖅ 
ᐊᔾᔨᒌᙱᒪᖔᑕ ᓯᕗᓪᓕᐅᔾᔭᐅᒋᐊᓕᑦ ᐃᖅᑲᓇᐃᔮᖅᑎᓂᕐᒧᑦ ᑕᐃᒃᑯᓄᖓ ᐅᑭᐅᖅᑕᖅᑐᒦᑦᑐᓄᑦ ᐊᕐᕌᒍᒧᑦ 
ᐊᑕᐅᓯᑐᐃᓐᓇᕐᒥ ᒫᓂᒃᑯᑎᒃ ᐅᑭᐅᖅᑕᑐᒥᐅᖑᒻᒪᑕ, ᓄᓇᑦᓯᐊᕐᒥᓕ ᐱᑕᖃᓚᐅᕐᓯᒪᔪᖅ ᐃᓛᒃᑰᖓᓚᐅᕐᒥᔪᖅ 
ᓄᓇᖃᕐᓯᒪᔪᑦ ᐅᑭᐅᓂᑦ 20-ᓂᑦ ᓇᑉᐸᖓᓂᓘᓐᓂᑦ, ᓄᓇᕗᒻᒥ ᐃᓛ ᓄᓇᑦᑎᐊᕐᒥ.  
 
ᐊᐱᕆᓇᓱᖅᑲᐅᔭᕋᓕ ᓯᕗᓕᐅᖅᑎ ᕿᒥᕐᕈᔪᓐᓇᑦᒪ ᑕᕝᕗᖓ ᐃᓕᓯᒍᓐᓇᕐᓗᑎᒃ ᑕᐃᒃᑯᐊ 
ᐱᖃᓯᐅᔾᔭᐅᖃᑕᐅᓂᐊᕐᖓᑕ ᒫᓐᓇᐅᔪᑦ ᐃᑉᐱᒋᔭᐅᙱᑎᐊᒻᒪᕆᖃᑦᑕᕐᑐᑦ ᐃᒫ ᑎᑭᕋᑖᖅᑐᑎᑐᑦ ᓲᓗ 
ᑕᒪᐅᖓᕆᐅᑦᑐᑎᑐᑦ ᑲᒪᒋᔭᐅᖃᑦᑕᖅᑐᑦ ᑕᒫᓂ ᐱᕈᖅᓯᒪᔫᒐᓗᐊᓐ. ᑖᒃᑯᐊ ᓯᕗᓪᓕᐅᔾᔨᖁᔨᓂᖏᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑭᕋᑦᑐᖏᑦᑎᐊᑕᒃᑲ.  
 
ᐄ, ᖃᐅᔨᒪᓪᓗᖓᓗ ᓱᒻᒪᑦ ᑕᐃᒪᐃᑦᑕᒻᒪᖔᑦᑎᒍ. ᑭᓯᐊᓂ ᑭᑭᑦᑎᓯᒪᕙᓪᓚᐃᒐᑦᑕ ᐊᓪᓗᐃᓯᒪᕙᓪᓚᐃᒐᑦᑕᐃᓛᒃ 
ᑕᕝᕙᓂᑦᑕᐅᒋᐊᖃᒻᒥᔪᒐᓗᐊᒥᒃ.  
 
ᐄ, ᐊᖏᖃᑎᒋᓪᓗᒋᓪᓗ. ᑕᐃᒃᑯᐊᓗ ᐊᖏᖅᑐᑎᒃ ᑕᒪᑦᓱᒧᖓ ᓯᕗᓪᓕᐅᔾᔭᐅᔭᕆᐊᖃᕐᓂᕐᒥᓂᒃ ᑭᓯᐊᓂ 
ᐃᓕᓴᕆᔭᐅᓯᒪᓂᖃᐱᓪᓚᖏᑦᑎᐊᕐᖓᑕ ᑕᐃᒃᑯᐊ ᑕᒫᓂ ᐱᕈᖅᓯᒪᔫᒐᓗᐊᓐ. ᐋᖅᑭᒍᑎᒃᓴᒥᒃ 
ᐱᔭᐅᒃᑲᓐᓂᕆᐊᖃᕋᓗᐊᕐᒪᑦ ᑕᒪᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ. ᑖᒃᑯᐊ ᑭᒡᒐᑐᒻᒥᔭᒃᑲ ᑕᒫᓃᓯᒪᓕᖅᑐᓐ ᐅᑭᐅᖅᑕᖅᑐᒥ. 
ᑖᒃᑯᐊ ᑭᒡᒐᑐᖅᑕᒃᑲ ᐊᒃᓱᐊᓗᒃ ᕿᓄᐃᓵᕈᓐᓇᑎᐊᖃᑦᑕᖅᑐᓐ ᐅᑕᖅᑭᑎᐊᖅᓯᒪᓪᓗᑎᓪᓗ ᐃᓄᐃᑦ ᐱᓗᐊᖅᑐᒥᒃ. 
ᐃᑲᔪᖅᑕᐅᔭᕆᐊᖃᕐᖓᑕ ᓲᕐᓗ ᐊᑦᔨᐅᖏᑦᑐᒃᑯᑦ. ᑖᒃᑯᐊᓗ ᑐᑭᓯᐊᑦᑎᐊᖅᑐᑎᒃ ᑕᒪᑦᓱᒥᖓ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ. 
 
ᒥᓂᔅᑕᐅᔪᕐᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᑲᔪᖅᓯᒪᒻᒥᔪᖅ ᑕᒪᑦᓱᒧᖓ ᖃᐅᔨᒪᓪᓚᕆᖏᑐᐃᓐᓇᖅᑕᕋ 
ᓱᑯᑦᑎᐊᓃᓕᕐᒪᖔᖅ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒻᒪᑦ ᖃᐅᔨᒪᒐᑦᑕ ᐃᑲᔪᖅᑐᐃᒻᒪᑦ ᑖᒃᑯᓄᖓ 
ᓯᕗᓪᓕᐅᔾᔭᐅᔭᕆᐊᖃᑦᑐᓂᒃ ᐃᖅᑲᓇᐃᔮᖅᑖᓂᕐᒧᑦ ᒐᕙᒪᒃᑯᓐᓂ. 46-ᐳᓴᓐᑐᐃᓐᓇᐅᔪᑦ ᐃᓄᐃᑦ ᐃᖅᑲᓇᐃᔭᕐᖓᑕ 
ᒐᕙᒪᒃᑯᓐᓂ.  

54-ᐳᓴᓐᑎᑲᓐᓃᓪᓕ ᑕᐃᒃᑯᐊ ᓄᓇᖃᖅᑳᖅᓯᒪᖏᑦᑐᑦ, ᓄᓇᕗᑦ ᓯᓚᑖᓃᖔᖅᓯᒪᔪᑦ. ᐊᕐᕌᒍᒥᖅᑲᐃ ᐅᕗᖓ 
ᑎᑭᑐᐃᓐᓇᑲᐃᓐᓇᖅᓯᒪᔪᑦ ᑕᐃᒃᑯᐊ. ᐅᖃᐅᓯᕆᔭᒃᑲᓕ ᐱᕈᖅᓯᒪᔪᑦ ᑕᒫᓂ ᓄᓇᖃᑦᑐᑦ ᑕᐃᒫᑦᓴᐃᓐᓇᖅ ᐊᑦᔨᒌᒥᒃ 
ᑲᒪᒋᔭᐅᖃᑦᑕᕐᒪᑕ ᑎᑭᕋᑖᖅᑐᑎᑐᑦ. 
 
ᐃᒫᒃ ᐃᖅᑲᓇᐃᔭᕈᓐᓇᖅᑐᒥᒃ ᓇᓂᓯᖏᑉᐸᑕ ᓄᓇᑖᖃᑕᐅᓯᒪᔪᓂᒃ ᑕᐃᒃᑯᐊ ᐃᓱᒪᒋᔭᐅᖅᑳᕆᐊᕋᑦᑐᑦ ᐱᕈᖅᓯᒪᔪᑦ 
ᑕᒫᓂ. ᐃᓛᒃᑰᖓᔪᒥᒃ ᐃᓱᒪᒋᔭᐅᓂᖃᓪᓗᑎᒃ ᑕᐃᒃᑯᓄᖓ ᑎᑭᑲᐃᓐᓇᑐᐃᓐᓇᖅᑐᓄᑦ ᑎᑭᕋᑖᖅᑐᓄᓪᓘᓐᓃᑦ. 
 
ᑕᐃᒫᒃ ᐊᐱᕆᔪᒪᖅᑲᐅᔭᖃ ᒥᓂᔅᑕᐅᔪᖅ ᓴᖅᑮᒍᓐᓇᕋᔭᕐᒪᖔᖅ ᑕᒪᑦᓱᒧᖓ ᐊᑲᐅᖏᓕᐅᕈᑕᐅᔪᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑭᐅᓇᓱᑉᐸᖅᑲᐅᔭᕋᓗᐊᕐᕋ ᑖᓐᓇ ᐊᐱᖅᑯᑎᐅᔪᖅ ᐱᔪᓐᓇᐅᑎᑦᑎᒍᑦ 
ᑐᓐᖓᕕᒃᑯᑦ ᐱᖁᔭᕐᔪᐊᕐᒥ ᐃᓚᐃᓐᓈᕆᐊᖃᖏᓇᑦᑕ ᖃᓄᐃᑦᑐᑐᐃᓐᓇᕐᓂᒃ ᐃᒫᒃ ᐃᖅᑲᓇᐃᔭᖅᑎᑦᑎᒍᓐᓇᕋᑦᑕ 
ᑲᓇᑕᒦᖔᖅᓯᒪᔪᒥᒃ ᑭᓯᐊᓂᓕ ᑖᓐᓇᓗ ᐱᕕᖃᑦᑎᑦᑎᒻᒥᒻᒪᑦ ᑕᐃᒪᖓᓕᒫᖅ ᐃᓚᐃᓐᓈᖅᑕᐅᔪᖃᖃᑦᑕᖅᓯᒪᑉᐸᑦ 
ᐊᑲᐅᖏᓕᐅᕈᑕᐅᔪᓄᑦ ᑕᐃᒃᑯᐊ ᐱᔪᓐᓇᕐᓂᖃᑦᑎᑕᐅᓗᑎᒃ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑕᐅᓗᑎᒃ 
ᐱᓕᕆᐊᖑᔪᓂᓪᓘᓐᓃᑦ.  
 
ᑕᕝᕘᓇ ᖃᐅᔨᓴᑦᑎᐊᕆᐊᖃᕋᑦᑕ ᐃᒫᒃ ᓴᖅᑮᔪᒪᖏᓇᑦᑕ ᐊᑲᐅᖏᓕᐅᕈᑕᐅᒍᓐᓇᖅᑐᒥᒃ 
ᐃᖅᑲᑦᑐᐃᕕᒃᑰᕈᑕᐅᒍᓐᓇᕋᔭᖅᑐᒥᓪᓘᓐᓃᑦ ᐊᒻᒪᓗ ᓴᖅᑮᑦᑕᐃᓕᒪᓗᑕᓗ ᐊᑕᐅᑦᑎᒃᑯᑦ 
ᐃᓚᐃᓐᓈᕈᑕᐅᑐᐃᓐᓇᕆᐊᖃᑦᑐᓂᒃ ᑕᕝᕘᓇ ᐅᑦᔨᓱᑦᑎᐊᕐᕆᐊᖃᕋᑦᑕ. ᖁᔭᓐᓇᒦᒃ, ᐅᖃᖅᑎ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᔪᖅ ᒥᓂᔅᑕᐅᓪᓗᓂᓗ ᒪᓕᒐᓕᕆᓂᕐᒧᑦ ᑖᒃᓱᒧᖓ 
ᐅᑎᖃᑦᑕᑐᐃᓐᓇᕐᖓᑦ. 
 
ᑕᐃᒪᓕ ᓱᓕᑉᐸᑦ ᐅᖃᐅᓯᕆᔭᖓ ᑖᒃᑯᐊ ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᑐᐊᒐᐅᔪᑦ ᓄᓇᑦᑎᐊᕐᒥᐅᓚᐅᖅᑐᖅ ᑕᐃᓐᓇ 
ᑐᓐᖓᕕᖃᑦᑎᐊᓚᐅᖏᒻᒪᑦ. ᑕᐃᓐᓇ ᒪᓕᒐᑎᒍᑦ ᒪᓕᓚᐅᕐᕋᓗᐊᕐᒪᖔᖅ ᑕᐃᒪᐃᑦᑑᖃᑦᑕᓚᐅᖅᓯᒪᔪᖅ 
ᑕᐃᒪᐃᓐᓂᖏᑉᐸᑦ ᑕᕝᕙᓂ ᐊᑖᓃᒃᑲᓗᐊᕐᒪᖔᑦ ᑕᐃᒃᑯᐊ ᐱᖃᑕᐅᓪᓗᑎᑦ ᐱᕈᖅᓯᒪᔪᖅ. 
 
ᕿᒥᕐᕈᒃᑲᓐᓂᕈᓐᓇᖅᑳ ᖃᓄᖅ ᐅᖃᖅᓯᒪᓪᓚᑦᑖᓚᐅᕐᒪᖔᑦ P2 ᑕᐃᒪᐃᓕᖓᕙᓪᓚᐃᓚᐅᖅᓯᒪᔪᖅ, 
ᐊᕕᑦᑐᖅᓯᒪᓂᖏᑦ ᖃᓄᕐᓚᑦᑖᑭᐊᖏᓐᓇ, ᑭᓯᐊᓂ ᐊᔾᔨᒌᓚᐅᓐᖏᒻᒪᑕ ᓯᕗᓪᓕᖅᐹᖅ ᓄᓇᖃᖅᑳᖅᓯᒪᔪᖅ, ᑭᖑᓪᓕᖅ 
ᐅᑭᐅᖅᑕᖅᑐᒦᑦᑐᖅ ᐊᑯᓂ ᑐᑭᖃᓚᐅᖅᑐᑎᓪᓗ.  
 
ᑖᓐᓇ ᕿᒥᕐᕈᔪᓐᓇᖅᑲ ᓯᕗᓕᖅᑎᐅᔪᖅ ᑕᒪᓐᓇ ᓯᖁᒥᑦᑐᓂᐅᒐᔭᓐᖏᒃᑲᓗᐊᕐᒪᖔᖅ ᐱᔪᓐᓇᐅᑎᕐᔪᐊᖑᔪᓂᒃ ᑲᓇᑕᒥ, 
ᕿᒥᕐᕈᖃᑎᒋᓗᒋᓪᓗ ᑖᒃᑯᐊ  

ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑮᔪᓐᓇᖅᑕᕋᔭᕐᒪᖔᑕ ᑕᐃᒪᐃᑦᑐᒥᒃ ᑕᕝᕙᓂ ᑎᑎᕋᖅᓯᒪᒐᔭᖅᑐᒥ ᓇᓗᓇᐃᖅᓯᒪᔪᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᐅᒪᔭᕋ ᑕᕝᕙᓐᖓᑦ ᒥᓂᔅᑕᐅᔪᒥᒃ ᕿᒥᕐᕈᔭᐅᓂᐊᕐᒪᑦ 
ᑕᒪᓐᓇ, ᐊᑐᐊᒐᐃᒎᖅ ᑕᒪᓐᓇᑦᑕᐅᖅ ᕿᒥᕐᕈᖃᓯᐅᔾᔭᐅᓛᖅᑯᖅ. ᐃᓕᓯᒃᑲᓐᓂᒍᒪᑐᐃᓐᓇᖅᑐᖓ.  
 
ᐄ, ᑕᒪᒃᑯᐊ ᐃᖅᑲᓇᐃᔭᖅᑎᓕᒫᑦᑎᐊᑦᑕ ᐃᑲᔪᕐᓂᕆᕙᑦᑕᖏᑦ ᐅᐱᒋᑦᑎᐊᖅᑕᕗᑦ ᒐᕙᒪᑦᑎᓐᓄᑦ. ᑭᒃᑰᒐᓗᐊᖅᐸᑕ 
ᖁᔭᒋᕙᑦᑕᕗᑦ ᐱᓕᕆᐊᕆᔭᖏᑦ ᓄᓇᕗᒻᒥᐅᓄᑦ ᐃᑲᔪᕐᓂᖃᕐᖓᑕ ᐊᒻᒪᓗ ᑕᒪᒃᑯᓄᖓ ᐅᑭᐅᖅᑕᖅᑐᒦᑦᑐᓄᑦ ᐊᑯᓂ. 
ᐃᓚᖏᓪᓘᓃᑦ ᐃᓕᓯᒪᒻᒪᕆᑦᑐᑦ ᐃᓄᒃᑎᑑᕈᓐᓇᖅᓯᓯᒪᔪᑦ ᐃᓕᖅᑯᓯᑦᑎᓐᓄᑦ ᐃᓕᓐᖓᓪᓗᑎᒃ. ᖁᕕᐊᒋᑦᑎᐊᖅᑕᕗᑦ 
ᑕᒪᒃᑯᐊ ᓄᓇᕗᒻᒥᐅᑦ, ᐃᓚᒋᔭᐅᑦᑎᐊᕈᓐᓇᖁᓪᓗᒋᑦᑕᐅᖅ ᐃᖅᑲᓇᐃᔭᖅᑎᓪᓗᒋᑦ ᑕᒫᓂ ᓄᓇᕗᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᕐᖓᑦ ᓯᕗᓕᖅᑎ ᐊᑐᐊᒐᐅᔪᖅ ᕿᒥᕐᕈᔭᐅᕙᓪᓕᐊᒻᒪᑦ. 
ᐊᖏᕈᓐᓇᖅᐹ ᖃᓄᖅ ᑎᑎᕋᖅᓯᒪᖃᑦᑕᓚᐅᖅᓯᒪᒻᒪᖔᑦ ᓄᓇᑦᓯᐊᕐᒦᑦᑎᓪᓗᒍ ᑕᐃᒃᑯᓄᖓ ᓯᕗᓪᓕᐅᔾᔨᓂᕐᒧᑦ 
ᐃᖅᑲᓇᐃᔮᖅᑎᑦᑎᓂᕐᒧᑦ ᐊᒻᒪᓗ ᐅᕙᓐᓂᒃ ᑐᓴᖅᑎᑦᑎᓪᓗᓂ ᑕᒪᓐᓇ ᓯᖁᒻᒥᑦᑎᓂᐅᒐᔭᓐᖏᒃᑲᓗᐊᕐᒪᖔᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑕᕝᕗᖓ ᐃᓕᓯᔪᖃᕐᓂᐊᓂᖅᑲᑦ ᐃᖅᑲᓇᐃᔮᖅᑖᖅᑎᑦᑎᓇᓱᓐᓂᕐᒧᑦ 
ᓯᕗᓪᓕᐅᑎᒋᐊᓕᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᐊᑐᐊᒐᐅᔪᖅ ᓄᑖᖑᖅᑎᑕᐅᒋᐊᓛᖅᑐᖅ 
ᐋᒌᓯᐅᓕᖅᑲᑦ ᑕᐃᒪᐃᑦᑐᒫᖅᑐᒍᑦ. ᖃᓄᐃᓕᐅᒃᑲᓐᓂᕈᓐᓇᕋᔭᕐᒪᖔᑕ ᕿᒥᕐᕈᓇᒃᑲᓐᓂᓛᖅᑲᕗᑦ ᑖᓐᓇ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᕐᓗᖓ ᐃᓕᔅᓯᓐᓂ; ᐊᐱᖅᑯᑎᒋᔭᓰᓛᒃ ᐃᒫᒃ 
ᐊᑯᓂᐅᓗᐊᖅᑐᐊᓗᒃ, ᐅᓂᒃᑳᑯᑖᓗᐊᖅᑐᐊᓘᖃᑦᑕᕋᔅᓯ. ᖃᐅᑉᐸᑦ ᓇᐃᓈᖅᑎᓐᓂᖅᓴᕆᓛᖅᑲᓯ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᖅᑰᔪᓐᓃᕐᒪᑦ. ᖁᔭᓐᓇᒦᒃ. 
ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. (ᑐᓵᔨᑎᒍᑦ) ᐊᑎᓕᐅᕈᑕᐅᓯᒪᔪᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᕗᑦ 9. (ᑐᓵᔨᑎᒎᕈᓐᓃᖅᑐᖅ) ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. 
ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᕗᑦ 10. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᐅᖁᕐᒥᐅᓄᑦ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 001 - 2(4): ᑲᖏᑐᒑᐱᑐᖃᒥᓂᐅᑉ ᓴᓗᒻᒪᓴᖅᑕᐅᓂᖓ - ᐊᔾᔨᓐᖑᐊᑦ ᐊᒻᒪᓗ 

ᐊᕙᑎᓕᕆᔨᒃᑯᑦ ᐊᖓᔪᖅᑳᖓᓂᒃ ᑎᑎᖅᑲᒃ (ᐋᕆᐊᒃ) 

ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᓂᑦ ᒥᓂᔅᑕᐅᔪᒧᑦ ᐊᕙᑎᓕᕆᔨᒃᑯᓐᓂᑦ 
ᑲᖏᕐᑐᒑᐱᑐᖃᒥᓂᐅᔪᖅ ᑕᑉᐹᓂ ᓄᓇᖃᑎᒋᔭᓐᓂ ᐊᒻᒪᓗ ᐊᔾᔨᓐᖑᐊᖑᔪᑦ ᐊᔾᔨᓕᐅᓚᐅᖅᑕᒃᑲ ᐊᐅᔭᐅᓚᐅᖅᑐᖅ. 
ᐅᖃᖅᑏ, ᑲᖏᕐᑐᒑᐱᑐᖃᒥᓂᐅᔪᖅ ᓱᕈᒃᓯᒪᒻᒪᑦ, ᑖᓐᓇᓗ ᐃᓱᒫᓗᒍᑎᒋᔭᐅᓪᓗᓂ ᐊᐱᖅᓱᒍᑎᒋᖃᑦᑕᖅᓯᒪᒻᒥᔭᕋ 
ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓂᓪᓗ.  
 
ᐊᐱᖅᑯᑎᒋᖃᑦᑕᕐᓂᐊᕐᒥᒐᒃᑯ ᓱᓕ ᑖᓐᓇ ᑕᕝᕙᓂ ᑲᑎᒪᓂᑦᑎᓐᓄ. ᑖᓐᓇᓗ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 
ᑎᓕᐅᒃᑲᓐᓂᕈᒪᕙᕋ ᕿᒥᕐᕈᑦᑎᐊᖁᕙᕋ ᑖᑦᓱᒥᖓ ᐊᔾᔨᓐᖑᐊᖑᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑲᑎᒪᔾᔪᑎᒃᓴᕗᑦ 10. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓴᖅᑮᔪᒪᒐᒪ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 002 - 2(4): ᒪᓕᒐᑎᒍᑦ ᓴᖅᑭᑕᐅᔭᕆᐊᖃᖅᑐᑦ ᐅᓂᒃᑳᑦ 

ᓴᖅᑭᖅᑎᑕᐅᓂᖏᓐᓄᑦ ᐊᓯᖏᓐᓂᓗ ᑎᑎᖅᑲᓂᑦ ᒪᓕᒐᓕᐅᕐᕕᒥ - ᒫᑦᓯ 2007 (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 003 - 2(4): ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑕ ᓄᓇᕗᒥ ᐊᕐᕌᒍᑕᒫᑦ 

ᐅᓂᒃᑳᓕᐊᖏᑦ 2005-06 (ᐅᖃᖅᑎ) 
  
ᐅᖃᖅᑎ (ᑐᓵᔨᑎᒍᑦ): ᓴᖅᑮᔪᒪᓪᓗᖓ ᒪᓕᒐᑎᒍᑦ ᓴᖅᑭᑕᐅᔭᕆᐊᖃᖅᑐᑦ ᐅᓂᒃᑳᖑᔪᓂᑦ ᐊᓯᖏᓐᓄᑦ 
ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. ᑖᒃᑯᐊ ᑎᑎᕋᖅᓯᒪᔪᑦ ᓄᑖᖑᖅᑎᑕᐅᒋᐊᖅᐸᑕ ᒪᓕᒐᓕᐅᖅᑎᒃᑯᓐᓂᑦ ᐊᒻᒪᓗ 
ᓇᓗᓇᐃᖅᓯᓯᒪᓪᓗᑎᒃ ᑎᑎᖅᑲᐅᔪᒥᒃ ᒪᓕᒐᑎᒍᑦ ᓴᖅᑭᑕᐅᔭᒋᐊᖃᖅᑐᑦ ᒪᓕᒐᓕᐅᕐᕕᒻᒥ.  
 
ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᓇᓪᓕᐊᑦ ᓴᖅᑭᑕᐅᓯᒪᒻᒪᖔᑕ ᑎᑭᑦᑐᒍ ᒫᑦᓯ 5, 2007. ᑖᒃᑯᐊ 
ᐊᑑᑎᖃᑦᑎᐊᓂᐊᕐᒥᔪᑦ ᐃᓕᔅᓯᓐᓄᑦ. ᖁᔭᓐᓇᒦᒃ. 
 
ᐊᒻᒪᓱᓕ ᓴᖅᑮᔪᒪᒻᒥᔪᖓ 2005-06 ᐊᕐᕌᒍᑕᒫᑦ ᐅᓂᒃᑳᖑᔪᓂᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓐᓄᑦ ᓄᓇᕗᒥ. 
ᖁᔭᓐᓇᒦᒃ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᑕᐹᖅᔪᒃ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 004 - 2(4): ᓇᐃᓴᐅᑏᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐃᓄᐃᑦ 

ᖃᑦᓯᕈᖅᑎᒋᒻᒪᖔᑕ - ᓇᐃᓴᖅᑕᐅᓯᒪᔪᑦ ᓯᑎᐱᕆ 30, 2006ᒥ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᓴᖅᑭᔾᔪᒪᓪᓗᒋᑦ ᓇᐃᓴᐅᑏᑦ ᐃᖅᑲᓇᐃᔭᖅᑏᑦ 
ᒐᕙᒪᒃᑯᓐᓄᑦ. ᐃᓄᐃᑦ ᖃᑦᓯᕈᖅᑎᒋᒻᒪᖔᑕ ᓯᑎᐱᕆ 30, 2006 ᐃᓱᓕᒃᓯᒪᓪᓗᒍ ᑖᒃᑯᐊ ᓴᖅᑭᑦᑐᒪᒐᒃᑭᑦ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑎᑎᕋᖅᑎ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 005 - 2(4): ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 020 - 2(3) ᐃᓄᓕᕆᔨᓄᑦ 

ᐃᖅᑲᓇᐃᔮᒃᓴᐃᑦ ᐃᖃᓗᒃᑑᑦᓯᐊᒥ* (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 006 - 2(4): ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 021 - 2(3) 

ᓯᐊᒻᒪᑦᑎᕆᓂᐅᑉ ᖃᓄᐃᓕᖓᓕᕐᓂᖓ* (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 007 - 2(4): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 379 - 2(3) ᐃᑲᔫᑎᑦ 

ᓇᒻᒥᓂᖃᖅᑐᓄᑦ (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 008 - 2(4): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 399 - 2(3) 

ᓄᖅᑲᖓᑲᐃᓐᓇᕆᐊᖃᕐᓂᖅ ᐊᑭᓕᖅᓱᖅᑕᐅᓐᖏᓪᓗᑎᑦ (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 009 - 2(4): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 400 - 2(3) 

ᐃᓕᖅᑯᓯᓕᕆᔨᒃᑯᑦ ᑭᐅᔾᔪᑎᖓᑦ ᐃᓐᓇᑐᖃᕐᓂᑦ ᐱᓂᕐᓗᖃᑦᑕᕐᓂᕐᒧᑦ (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 010 - 2(4): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 005 - 2(3) ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑭᓕᐅᑎᑦ (ᑎᑎᕋᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 011 - 2(4): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 006 - 2(3) ᓈᒻᒪᓴᓐᖏᑦᑐᑦ 

ᒑᓯᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᓂᐅᔪᒥᒃ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ ᑎᑎᖅᑲᐅᔪᓂᒃ ᑖᒃᑯᓄᖓ ᐱᖓᔪᖓᓂᒃ 
ᑲᑎᒪᔨᐅᔪᑦ ᐊᐃᑉᐸᖓᓂᒃ ᒪᓕᒐᓕᐅᖅᑎᓂᑦ ᐱᓯᒪᔭᓐᓄᑦ ᑭᐅᔾᔪᑎᐅᔪᑦ ᑎᑎᖅᑲᑎᒍᑦ 20 ᐊᒻᒪ 21; ᑭᐅᔾᔪᑎᓄᑦ 
ᐊᐱᖅᑯᑎᓄᑦ 379, 399, ᐊᒻᒪ 400 ᖃᐅᔨᒋᐊᖅᑕᐅᓂᐊᓚᐅᖅᑐᑦ; ᐊᒻᒪᓗ ᑭᐅᔾᔪᑎᐅᔪᑦ ᑎᑎᖅᑲᑎᒍᑦ 
ᐊᑎᓕᐅᖅᓯᒪᔪᓄᑦ 5 ᐊᒻᒪ 6. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᒃᓴᕗᑦ 12. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒥᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 13. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 14. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 15. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 16. ᑲᑎᒪᔾᔪᑎᒃᓴᕗᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᒋᓛᖅᑕᕗᑦ ᑎᓴᒻᒥᖅ, ᒫᑦᓯ 7:  
 

1. ᑐᒃᓯᐊᕐᓂᖅ 

2. ᑮᓇᐅᔭᐃᑦ ᐅᖃᐅᓯᕐᖓᐅᑎᖏᑦ 

3. ᒥᓂᔅᑕᐃᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑏᑦ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 20 - 2(4) ᐊᒻᒪ 21 - 2(4) 
ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 



ᐊᐃᑉᐱᖅ, ᒫᑦᓯ 6, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅ ᓄᖅᑲᖓᑲᐃᓐᓇᕐᓂᐊᖅᑐᖅ ᖃᐅᓐᓇᓱᓐᓂᖓᓂ ᐱᖓᑦᓯᖅ, ᒫᑦᓯ 7 
ᐱᒋᐊᓛᕆᓪᓗᑕ 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:53ᒥ ᐅᓐᓄᓴᒃᑯᑦ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 6, 2007 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 020 - 2(4): ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔮᒃᓴᐃᑦ ᐃᖃᓗᑦᑑᑦᑎᐊᕐᒧᑦ 
 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᔭᐅᔪᖅ: ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 
 
ᐅᓪᓗᖓ: ᑎᓯᐱᕆ 4, 2006 
 
ᐊᐱᖅᑯᑦ: 
 

1) ᑕᒪᐃᓐᓄᑦ ᐊᕐᕌᒍᒋᔭᐅᔪᓄᑦ 1999-ᒥᑦ-2000-ᒧᑦ ᑎᑭᓪᓗᒍ 2006-ᒥᑦ 2007-ᒧᑦ ᐅᓪᓗᒥᒧᑦ ᑎᑭᓪᓗᒍ, ᖃᔅᓯᓂᒃ 
ᓇᓗᓇᐃᑦᑯᑕᖅᑖᖅᓯᒪᔪᓂᒃ ᐃᓄᓕᕆᓂᕐᒧᑦ ᐃᓂᒋᔭᐅᔪᓂᒃ ᓴᓂᕐᕙᒃᓯᒪᔪᖃᓚᐅᖅᐸ ᐃᖃᓗᒃᑑᑦᑎᐊᒥᐅᓄᑦ?  

 
ᑭᐅᔾᔪᑎᒃ: 
 
ᓄᓇᕗᒻᒥ ᐃᓄᓕᕆᓂᕐᒧᑦ ᐱᓕᕆᕙᒃᑐᑦ ᐋᖅᑭᒃᓱᖅᑕᐅᓯᒪᕙᙱᑉᐳᑦ ᖃᓄᐃᑦᑑᔭᕆᐊᖃᕐᒪᖔᑕ ᓚᐅᓴᖃᖅᑎᑕᐅᕙᒐᑎᒡᓘᓐᓃᑦ. ᐃᓚᖏᓐᓂ 
ᐊᕕᒃᓯᒪᓂᐅᔪᓂ ᐃᓄᓕᕆᓂᕐᒧᑦ ᐱᓕᕆᕙᒃᑐᑦ ᓇᓗᓇᐃᖅᑕᐅᓯᒪᔭᕆᐊᖃᖅᐸᒃᐳᑦ ᐊᔪᙱᓐᓂᖃᕐᓂᖏᓐᓄᑦ, ᑭᓯᐊᓂᓕ ᓄᓇᕗᒻᒥ 
ᐱᖃᙱᑦᑐᒍᑦ ‘ᓇᓗᓇᐃᒃᑯᑕᖅᑖᖅᓯᒪᔪᓂᒃ’ ᐃᓄᓕᕆᓂᕐᒧᑦ ᐱᓕᕆᕙᒃᑐᓂᒃ.   
 
1998-1999-ᒥ ᓄᓇᑦᑎᐊᑉ ᒐᕙᒪᖓ ᓴᓂᕐᕙᒃᓯᓚᐅᖅᑐᖅ ᑎᓴᒪᓂᒃ ᐃᓄᓕᕆᓂᕐᒧᑦ ᐃᓂᒋᔭᐅᓂᐊᖅᑐᓂᒃ ᐃᖃᓗᒃᑑᑦᑎᐊᒥᐅᓄᑦ, ᑖᓐᓇᓗ 
ᐊᓯᔾᔨᖅᓯᒪᙲᓐᓇᖅᖢᓂ ᑕᐃᒪᙵᓂᑦ ᓄᓇᕗᑦ ᒐᕙᒪᖓᑦ ᐃᓇᖏᖅᓯᓚᐅᖅᓯᒪᑎᓪᓗᒍ ᐃᓄᓕᕆᓂᕐᒧᑦ ᐱᔨᑦᑎᕋᕐᓂᐅᕙᒃᑐᒥᒃ 
ᐃᖃᓗᒃᑑᑦᑎᐊᒥᐅᓄᑦ, ᑕᒪᓪᓇᓗ ᑕᐃᒪᐃᙱᓐᓇᖅᖢᓂ ᑕᐃᒪᙵᓂᑦ ᓄᓇᕗᑦ ᒐᕙᒪᖓᑦ ᐱᓕᕆᖔᓕᓚᐅᖅᓯᒪᑎᓪᓗᒍ ᐃᓄᓕᕆᓂᕐᒧᑦ 
ᐱᔨᑦᑎᕋᕐᓂᐅᕙᒃᑐᒥᒃ ᐃᖃᓗᒃᑑᑦᑎᐊᒥᐅᓄᑦ. ᑖᒃᑯᐊ ᑎᓴᒪᑦ ᐃᓂᒋᔭᐅᔪᑦ ᐅᑯᐊᖑᕗᑦ; 1 ᐊᕕᒃᓯᒪᓂᐅᔪᒧᑦ ᐊᐅᓚᑦᑎᔨᐅᓂᕐᒧᑦ ᐃᓂᒋᔭᐅᔪᖅ, 1 
ᐃᓂᒥ ᑲᒪᔨᐅᓂᕐᒧᑦ ᐃᓂᒋᔭᐅᔪᖅ ᐊᒻᒪᓗ 2 ᓄᓇᓕᖕᓂ ᐃᓄᓕᕆᕙᖕᓂᕐᒧᑦ ᐱᔨᑦᑎᕋᖅᐸᖕᓂᕐᒧᑦ ᐱᓕᕆᔨᐅᓂᕐᒧᑦ ᐃᓂᒋᔭᐅᓪᓗᑎᒃ. 
 
ᐊᐱᖅᑯᑦ:  
 

2) ᑕᒪᐃᓐᓄᑦ ᐊᕐᕌᒍᒋᔭᐅᔪᓄᑦ ᐅᑯᓄᖓ ᐊᕐᕌᒍᓄᑦ 1999-2000 ᑎᑭᓪᓗᒍ 2006-07 ᐅᓪᓗᒥᒧᑦ ᑎᑭᓪᓗᒍ, ᖃᔅᓯᑦ 
ᓇᓗᓇᐃᒃᑯᑕᓕᖕᓂᒃ ᐃᓄᓕᕆᕙᖕᓂᕐᒧᑦ ᐱᓕᕆᕙᖕᓂᕐᒧᑦ ᐃᓃᑦ ᐃᖃᓗᒃᑑᑦᑎᐊᒥ ᐃᓐᓄᑦᑕᐅᓯᒪᓚᐅᖅᐸᑦ ᖃᓄᕐᓗ ᐊᑯᓂᐅᑎᒋᔪᖅ 
ᐃᓐᓄᒃᓯᒪᓪᓗᑎᒃ? 

 
ᑭᐅᔾᔪᑎᒃ: 
 
ᐃᓄᓕᕆᓂᕐᒧᑦ ᐱᓕᕆᔨᐅᕙᒃᑐᑦ ᐃᓂᖏᑦ ᐃᓐᓄᒃᑕᐅᓯᒪᓚᐅᖅᐳᑦ ᐊᕐᕌᒍᒋᔭᐅᔪᓄᑦ 1999-2000 ᑎᑭᓪᓗᒍ 2006-07 ᐃᒪᐃᓕᖓᕗᑦ:  
 
1999-2000-ᖑᑎᓪᓗᒍ ᐱᖓᓲᓂᖏᑦ ᑎᓴᒪᐃᑦ ᐃᓄᓕᕆᓂᕐᒧᑦ ᐱᓕᕆᕙᖕᓂᕐᒧᑦ ᐃᓃᑦ ᐃᓐᓄᒃᑕᐅᓯᒪᓚᐅᖅᐳᑦ ᑕᐃᑲᓂ ᐊᕐᕌᒍᒋᔭᐅᔪᒥ.  
 
ᐱᒋᐊᓕᓵᖅᑎᓪᓗᒍ 2000-2001 ᑕᒪᕐᒥᑦᑎᐊᖅ ᑎᓴᒪᑦ ᐃᓄᓕᕆᕙᖕᓂᕐᒧᑦ ᐃᓃᑦ ᐃᓐᓄᒃᑕᐅᓯᒪᓚᐅᖅᐳᑦ ᔪᓚᐃ ᑎᑭᖦᖢᒍ, ᐊᐅᒡᒎᓯᑎ 2000-
ᖑᓕᖅᑎᓪᓗᒍ ᐊᑕᐅᓯᖅ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᔪᖅ ᐃᓐᓄᒃᓯᒪᔪᓐᓃᓚᐅᖅᑐᖅ. 
 
2001-02-ᖑᑎᓪᓗᒍ ᐊᑕᐅᓯᑐᐊᑯᓗᒃ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᕙᒃᑐᓂ ᐃᓐᓄᒃᓯᒪᓚᐅᖅᑐᖅ ᐊᕐᕌᒍᒋᔭᐅᔪᒧᑦ. 
ᐱᒋᐊᓕᓵᖅᑎᓪᓗᒍ 2002-03 ᐊᑕᐅᓯᖅ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᔪᖅ ᐃᓐᓄᒃᓯᒪᓚᐅᖅᑐᖅ, ᐅᑐᐱᕆ 2002-ᖑᑎᓪᓗᒍ ᒪᕐᕈᒃᑲᓐᓃᒃ 
ᐃᓄᓕᕆᕙᖕᓂᕐᒧᑦ ᐃᓃᒃ ᐃᓐᓄᒃᑕᐅᓯᒪᓚᐅᖅᑑᒃ.  
 
ᐱᒋᐊᓕᓵᖅᑎᓪᓗᒍ 2003-04 ᐱᖓᓲᓂᖏᑦ ᐃᓄᓕᕆᕙᖕᓂᕐᒧᑦ ᐃᓃᑦ ᐃᓐᓄᒃᓯᒪᓚᐅᖅᑐᑦ, ᐊᐅᒡᒎᓯᑎ 2003-ᖑᑎᓪᓗᒍ ᐃᓚᖓᑦ ᐊᑕᐅᓯᖅ 
ᐃᓄᓕᕆᓂᕐᒧᑦ ᐃᓃᑦ ᐃᓐᓄᒃᓯᒪᔪᓐᓃᓚᐅᖅᑐᖅ ᐊᒥᐊᒃᑯᑕᖃᓕᓚᐅᖅᑐᖅ ᒪᕐᕉᖕᓂᒃ ᐃᓄᓕᕆᓂᕐᒧᑦ ᐃᓃᖕᓂᒃ ᐃᓐᓄᒃᓯᒪᔪᖃᓕᖅᖢᓂ. 
ᒫᑦᓯᐅᓕᖅᑎᓪᓗᒍ ᑕᒪᕐᒥᒃ ᑎᓴᒪᐃᑦ ᐃᓄᓕᕆᕙᖕᓂᕐᒧᑦ ᐃᓃᑦ ᐃᓐᓄᒃᓯᒪᓕᓚᐅᖅᑐᑦ.  
 



 

 

ᐱᒋᐊᓕᓵᖅᑎᓪᓗᒍ 2004-05 ᑕᒪᕐᒥᑦᑎᐊᖅ ᑎᓴᒪᐃᑦ ᐃᓄᓕᕆᕙᖕᓂᕐᒧᑦ ᐃᓃᑦ ᐃᓐᓄᒃᓯᒪᓚᐅᖅᑐᑦ. ᐊᑕᖏᑲᓴᒃᖢᒍ 2004-05 ᒪᕐᕉᒃ 
ᐃᓄᓕᕆᕙᖕᓂᕐᒧᑦ ᐃᓃᒃ ᐃᓐᓄᒃᓯᒪᓚᐅᖅᑑᒃ ᐊᑕᐅᓯᕐᓗ ᐃᓂ ᐃᓐᓄᒃᓯᒪᔪᓐᓃᓚᐅᖅᑐᖅ ᒪᐃ 2004-ᖑᓕᖅᑎᓪᓗᒍ, ᐱᖃᑖᓗ 
ᐃᓄᓕᕆᕙᖕᓂᕐᒧᑦ ᐃᓂ ᐃᓄᒃᓯᒪᓕᖅᐸᒃᖢᓂ ᐃᓐᓄᒃᓯᒪᔪᓐᓃᖅᐸᒃᖢᓂᐅᓚᐅᖅᑐᖅ ᑕᒪᑐᒪ ᐊᕐᕌᒎᑉ ᐃᓗᐊᓂ. 
 
ᐱᒋᐊᓕᓵᖅᑎᓪᓗᒍ 2005-06 ᒪᕐᕉᒃ ᑎᓴᒪᐅᑎᓪᓗᒋᑦ ᐃᓄᓕᕆᕙᖕᓂᕐᒧᑦ ᐃᓃᒃ ᐃᓐᓄᒃᓯᒪᓚᐅᖅᑑᒃ. ᐊᐅᒡᒎᓯᑎ 2005-ᖑᓕᖅᑎᓪᓗᒍ 
ᐃᓂᒃᑲᓐᓂᖅᑕᐅᖅ ᐃᓄᓕᕆᕙᖕᓂᕐᒧᑦ ᐃᓐᓄᒃᓯᒪᓕᓚᐅᕐᒥᔪᖅ, ᑕᒪᒃᑭᑲᓴᒃᖢᒍ 2005-06 ᐊᕐᕌᒍᒋᔭᐅᔪᖅ. 
 
2006-07-ᒧᓪᓕ ᒫᓐᓇᒃᑯᑦ ᒪᕐᕉᒃ ᑎᓴᒪᐅᑎᓪᓗᒋᑦ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᔪᑦ ᐃᓐᓄᒃᓯᒪᕗᒃ.  
 
ᐋᓐᓂᐊᖃᕐᓇᒋᑦᑐᓕᕆᔨᒃᑯᑦ ᐃᓄᓕᕆᔨᒃᑰᓪᓗᑎᒡᓗ ᒪᓂᓴᐅᓯᐅᖃᑦᑕᐃᓐᓇᖃᑦᑕᖅᐳᑦ ᐃᖅᑲᓇᐃᔭᒃᓴᖅᓯᐅᖅᐸᒃᖢᑎᒡᓗ ᐃᓐᓄᒃᓯᔪᒪᓪᓗᑎᒃ 
ᐃᓐᓄᒃᓯᒪᙱᑦᑐᓂ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᔪᓄᑦ.   
 
ᐊᐱᖅᑯᑦ:  
 

3) ᑕᒪᐃᓐᓄᑦ ᐊᕐᕌᒍᒋᔭᐅᔪᓄᑦ 1999-2000-ᒥᑦ 2006-07-ᒧᑦ ᐅᓪᓗᒥᒧᑦ ᑎᑭᖦᖢᒍ, ᖃᔅᓯᓂᒃ ᐃᖅᑲᓇᐃᔮᒃᓴᓂᒃ ᒪᑐᐃᙶᖅᑐᓂᒃ 
ᒪᓂᓴᐅᑎᑕᖃᓚᐅᖅᐸ ᓇᓗᓇᐃᒃᑯᑕᓕᖕᓄᑦ ᐃᓄᓕᕆᔨᐅᔪᓐᓇᖅᑐᓄᑦ ᐃᓂᒃᓴᓄᑦ ᐃᖃᓗᒃᑑᑦᑎᐊᒥ? 

 
ᑭᐅᔾᔪᑎᒃ: 
 
ᒪᓂᓴᐅᑏᑦ CSSW III ᐃᓂᒧᑦ ᐃᖃᓗᒃᑑᑦᑎᐊᒥ ᑲᔪᓯᐊᓯᒪᐃᓐᓇᖅᐳᑦ ᓴᖅᑭᑎᑕᐅᕙᒃᖢᑎᒃ ᐃᓄᖃᕈᓐᓃᓚᐅᖅᓯᒪᑎᓪᓗᒍ ᔫᓂ 2005-ᒥ. 
ᐃᓂᒋᔭᐅᓇᔭᖅᑐᖅ ᐊᕕᒃᓯᒪᓂᐅᔪᒥ ᐊᐅᓚᑦᑎᔨᒋᔭᐅᔪᒥ ᐃᓄᓕᕆᕙᖕᓂᕐᒧᑦ ᐱᓕᕆᐊᖑᕙᒃᑐᓂ ᐃᓐᓄᒃᑕᐅᓯᒪᓚᐅᖅᐳᖅ 
ᐃᓄᖃᓚᐅᑲᒃᑎᑕᐅᓪᓗᓂ 2005–06-ᒧᑦ. ᒫᓐᓇᐅᔪᒃᑯᑦ ᐱᑕᖃᖅᓯᒪᕗᖅ ᑎᓴᒪᓂᒃ ᐊᔾᔨᒌᙱᑦᑐᓂᒃ ᑲᔪᓯᑎᑕᐅᑦᑎᐊᖅᓯᒪᙱᑦᑐᓂᒃ 
ᐱᔭᐅᓇᓱᒃᑎᑕᐅᓯᒪᔪᓂᒃ ᑕᐃᓐᓇᓗ ᐊᕕᒃᓯᒪᓂᐅᔪᒧᑦ ᐊᐅᓚᑦᑎᔨᐅᓇᔭᖅᑐᒧᑦ ᐃᓂ ᒫᓐᓇᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓐᓃᑉᐳᖅ 
ᒪᓂᓴᐅᓯᐅᖅᑕᐅᒃᑲᓐᓂᕐᓂᐊᖅᖢᓂ. 
 
ᐊᐱᖅᑯᑦ:  
 

4) ᖃᓄᐃᑦᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓯᒪᒃᖠᓂᕐᒧᓪᓗ ᐱᓇᔪᒃᑐᖃᖃᑦᑕᖅᓯᒪᕙ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑰᓪᓗᑎᒡᓗ ᐃᖅᑲᓇᐃᔭᖅᑎᒋᔭᐅᔪᓄᑦ ᓇᓗᓇᐃᒃᑯᑕᓕᖕᓄᑦ ᐃᓄᓕᕆᔨᐅᕙᒃᑐᓄᑦ ᐃᓂᓄᑦ ᐃᖅᑲᓗᒃᑑᑦᑎᐊᒦ? 

 
ᑭᐅᔾᔪᑎᒃ: 
 
ᐃᓐᓄᒃᑎᑕᐅᓯᒪᙱᑦᑐᑦ ᐃᓄᓕᕆᔨᐅᕙᖕᓂᕐᒧᑦ ᐃᓃᑦ ᒪᓂᓴᕈᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᖏᑕ ᖃᕆᑕᐅᔭᒃᑯᑦ ᐅᐸᒃᑕᐅᕝᕕᒋᔪᓐᓇᖅᑕᖓᓂ 
ᒪᕐᕉᖕᓂᓗ ᐅᑭᐅᖅᑕᖅᑐᒧᑦ ᐸᐃᑉᐹᕆᔭᐅᕙᒃᑑᖕᓂ ᐅᑯᓇᓂ: ᓄᓇᕗᒻᒥ ᐱᕙᓪᓕᐊᔪᑦ ᐊᒻᒪᓗ Nunatsiaq News. ᖃᖓᑦᑎᐊᓵᖅ 
ᒪᓂᓴᕈᓯᐅᖃᑦᑕᓕᓚᐅᕐᒥᔪᒍᑦ ᐃᓄᓕᕆᔨᐅᓂᕐᒧᑦ ᐃᓐᓄᒃᓯᒪᙱᑦᑐᓄᑦ ᐅᕙᓂ, ᓄᑕᖅᑲᐃᑦ ᖃᓄᐃᙱᑦᑎᐊᖅᑎᑕᐅᔪᓐᓇᕐᓂᖏᓐᓄᑦ 
ᐱᓕᕆᖃᑎᒌᒃᐸᒃᑐᓄᑦ ᑲᓇᑕᒥ ᖃᕆᓴᐅᔭᒃᑯᑦ ᐅᐸᒃᑕᐅᕝᕕᒋᔪᓐᓇᖅᑕᖏᑎᒍᑦᑕᐅᖅ. ᐱᓇᔪᒃᑐᖃᖃᑦᑕᕆᕗᖅᑕᐅᖅ ᓄᓇᕗᒻᒥ ᒐᕙᒪᒃᑯᑦ 
ᐃᓄᓕᕆᔨᒃᑯᖏᓐᓂᑦ ᐃᖅᑲᓇᐃᔭᒃᓴᖅᓯᐅᖃᑦᑕᖁᓪᓗᒋᑦ ᓇᖕᒥᓂᖅ ᐱᓕᕆᖃᑎᒋᕙᒃᑕᒥᓂᒃ. ᑕᐃᒪᓐᓇ ᑕᕝᕙ ᑖᓐᓇ ᐱᓕᕆᕝᕕᒋᔭᐅᔪᖅ 
ᐃᓐᓄᒃᓯᖃᑦᑕᕈᓐᓇᖅᓯᓯᒪᕗᖅ ᐃᓐᓄᒃᓯᒪᙱᑦᑐᓂᒃ ᐃᓂᓂᒃ ᐃᖅᑲᓇᐃᔭᖅᑎᑕᐅᓚᐅᑲᖕᓂᐊᕐᓗᑎ ᐃᓄᓕᕆᔨᐅᓂᐊᖅᑐᓂᒃ. 
 
ᐊᐱᖅᑯᑦ:  
 

5) ᖃᓄᐃᑦᑐᓂᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐱᓯᒪᐃᓐᓇᕋᓱᖕᓂᕐᒧᓪᓗ ᐱᓇᔪᒃᑐᖃᖃᑦᑕᖅᓯᒪᕙ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑰᓪᓗᑎᒡᓗ ᐃᖅᑲᓇᐃᔭᖅᑎᖃᓕᕈᒪᒧᑦ ᓇᓗᓇᐃᒃᑯᑕᖃᖅᑐᓂᒃ ᐃᓄᓕᕆᔨᐅᕙᒃᑐᓂᒃ ᐃᓄᖕᓄᑦ ᐊᔪᕈᓐᓃᖅᓴᖅᓯᒪᔪᓄᑦ 
ᐊᔪᕈᓐᓃᖅᓴᒐᒃᓴᐅᑎᑕᐅᕙᒃᑐᓂ ᓄᓇᕗᒻᒥ ᐅᑭᐅᖅᑕᖅᑐᒧᑦ ᓯᓚᑦᑐᖅᓴᕐᕕᒋᔭᐅᔪᓂ? 

 
ᑭᐅᔾᔪᑎᒃ: 
 



 

 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᓄᖕᓄᑦ ᐱᔨᑦᑎᕋᖅᑎᐅᕙᖕᓂᕐᒧᑦ ᐱᓕᕆᐊᖑᔪᖅ ᒪᕐᕉᖕᓄᑦ ᐊᕐᕌᒎᖕᓄᑦ ᐱᓕᕆᐊᖑᕙᒃᐳᖅ 
ᐃᒪᓐᓇᐅᓐᓇᖅᖢᓂ, ᐊᑕᐅᓯᕐᒧᑦ ᐊᕐᕌᒍᒧᑦ ᓇᓗᓇᐃᒃᑯᑕᖅᑖᕐᓗᓂ ᐊᓂᓐᓇᖅᖢᓂ ᐊᒻᒪᓗ ᒪᕐᕈᐃᓕᖅᑲᖓᔪᒃᑰᕐᓇᖅᖢᓂ ᐊᐃᑉᐸᖓᓂ 
ᓇᓗᓇᐃᒃᑯᑕᓪᓚᑦᑖᖅᑖᕐᓂᐊᕐᓗᓂ: ᐃᓄᓕᕆᔪᓐᓇᕐᓂᕐᒧᑦ, ᐃᒥᐊᓗᖕᒧᑦ ᐋᖓᔮᕐᓇᖅᑐᓄᓪᓗ ᐅᖃᐅᔾᔪᐃᔪᓐᓇᕐᓂᕐᒥᒃ. ᒫᓐᓇᒃᑯᑦ ᑕᓪᓕᒪᓂᒃ 
ᐃᓕᓐᓂᐊᖅᑐᖅᑕᖃᖅᐳᖅ ᑕᕝᕙᓂ ᐊᔪᕈᓐᓃᖅᓴᒐᒃᓴᒥ. ᒪᕐᕉᖕᓂᒃ ᐃᓕᓐᓂᐊᖅᑏᖕᓂᒃ ᐊᓂᒍᐃᔪᖃᓚᐅᖅᑐᖅ ᑕᕝᕙᙵᑦ ᐱᓕᕆᐊᖑᕙᒃᑐᒥᑦ 
2005-ᖑᑎᓪᓗᒍ. ᐱᖓᓱᓂᒃ ᐃᓕᓐᓂᐊᖅᑎᓂᑦ ᐊᓂᒍᐃᔪᖃᓚᐅᕆᓪᓗᓂ 2006-ᒥ. ᑖᒃᑯᓇᓂ 2006-ᒥ ᐊᓂᒍᐃᓚᐅᖅᑐᓂ, ᐊᑕᐅᓯᖅ 
ᐃᓂᖃᕐᑐᖅ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓂ ᐃᓄᓕᕆᔨᒃᑰᓪᓗᑎᒡᓗ ᑕᓗᕐᔪᐊᒥ, ᐊᑕᐅᓯᕐᓗ ᐃᖅᑲᓇᐃᔭᖅᖢᓂ ᐃᖃᓗᒃᑑᑦᑎᐊᒥ 
ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐃᓂᒋᔭᐅᔪᒥ, ᐊᑕᐅᓯᕐᓗ ᐊᓂᒍᐃᖃᑕᐅᓚᐅᖅᑐᖅ ᐃᖅᑲᓇᐃᔭᖅᖢᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᖃᓗᒃᑑᑦᑎᐊᒥ. 
 
ᐊᐱᖅᑯᑦ:  
 

6) ᖃᓄᕐᓕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑰᓪᓗᑎᒡᓗ ᐋᖅᑭᒃᓯᒪᓕᖅᑎᑦᑎᖃᖅᑕᖅᐸᑦ ᓇᓕᐊᒃ ᓇᓃᓐᓂᕆᔭᐅᕙᒃᑐᑦ 
ᓇᓗᓇᐃᒃᑯᑕᖅᑖᕐᓂᐊᕐᓂᕐᒧᑦ ᐱᔭᐅᓯᒪᓕᕆᐊᖃᖅᐸᒃᐸᑦ ᓄᓇᓕᖕᒥᐅᓂ ᐃᓄᓕᕆᔨᐅᓂᕐᒧᑦ ᐃᓂᒋᔭᐅᕙᒃᑐᓂ ᐃᓂᖃᕐᓂᐊᕐᓗᓂ? 

 
ᑭᐅᔾᔪᑎᒃ: 
 
ᐊᑐᓂᑦ ᐃᓄᓕᕆᔨᐅᕙᖕᓂᕐᒧᑦ ᐃᖅᑲᓇᐃᔮᕆᔭᐅᕙᒃᑐᑦ ᑎᑎᕋᖅᓯᒪᕙᖕᓂᖏᑦ ᖃᓄᐃᓕᐅᖅᐸᖕᒪᖔᑕ ᓄᓇᕗᒻᒥ ᕿᒥᕐᕈᐊᖅᑕᐅᒃᑲᓐᓂᓚᐅᖅᐳᑦ 
ᐃᖅᑲᓇᐃᔭᖅᑎᒋᔭᐅᔪᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᓪᓗ ᐃᓄᓕᕆᔨᐅᓪᓗᑎᒡᓗ. ᑲᓇᑕᓕᒫᒥᒃ-
ᑭᑭᑦᑎᙱᖦᖢᓂ ᖃᐅᔨᓴᕐᓂᖅ ᐃᓄᓕᕆᕙᖕᓂᕐᒧᑦ ᐃᓂᒋᔭᐅᔪᓂᒃ ᖃᐅᔨᓇᓱᒃᑕᐅᓚᐅᕆᕗᑦ ᖃᓄᖅ ᐊᔾᔨᒌᒃᑎᒋᒥᖃᕐᒪᖔᑕ. 
ᐃᓄᓕᕆᔨᐅᕙᖕᓂᕐᒧᑦ ᐃᖅᑲᓇᐃᔮᕆᔭᐅᕙᒃᑐᑦ ᑎᑎᕋᖅᓯᒪᓂᖏᑦ ᖃᓄᐃᓕᐅᖅᑎᐅᕙᖕᒪᖔᑕ ᐊᔾᔨᒌᓕᖅᑎᑕᐅᓚᐅᖅᐳᑦ ᓄᓇᕗᒻᒧᑦ ᑎᓴᒪᐃᓪᓗ 
ᓇᓃᓐᓂᕆᑎᑕᐅᓕᖅᑕᖏᓐᓄᑦ ᐃᓂᒋᔭᐅᕙᒃᑐᑦ ᐊᖏᖅᑕᐅᓚᐅᕆᕗᑦ ᐃᒪᓐᓇᐃᓕᖓᓪᓗᑎᒃ: ᐊᔪᕈᓐᓃᖅᓴᖅᑐᖅ, ᓄᓇᓕᖕᓄᑦ 
ᐃᓄᓕᕆᔨᐅᕙᖕᓂᕐᒧᑦ ᐱᓂᕆᔨ (CSSW-ᖑᓂᕋᖅᑕᐅᕙᒃᑭᓪᓗᓂ), ᐃᓂᒋᔭᐅᔪᒧᑦ ᑲᒪᔨ, ᐊᒻᒪᓗ ᐊᕕᒃᓯᒪᓂᐅᔪᒧᑦ ᑲᒪᔨ. ᑭᑭᑕᐅᔪᑑᓪᓗᓂ 
ᐊᔪᕈᓐᓃᖅᓴᖅᐸᓪᓕᐊᓂᕐᒧᑦ ᐃᓂᒋᔭᐅᔪᖅ ᑖᒃᑯᐊ ᐃᓄᓕᕆᔨᐅᕙᖕᓂᕐᒧᑦ ᐃᓃᑦ ᐱᔭᐅᕝᕕᐅᓯᒪᔭᕆᐊᖃᖅᐸᒃᑐᑦ ᐊᓂᒍᐃᓯᒪᓪᓚᑦᑖᕐᓂᕐᒥ 
ᓇᓗᓇᐃᒃᑯᑕᕐᒥᑦ ᑎᑎᖅᑲᖁᑎᑖᕆᔭᐅᕙᒃᑐᒥᒡᓘᓐᓃᑦ ᓇᓕᒧᒃᓱᖅᑐᓂᒡᓗ ᐱᓕᕆᖃᑦᑕᓚᐅᖅᓯᒪᓂᑰᓂᕐᒥ. 
 
ᐊᐱᖅᑯᑦ:  
 

7) ᖃᓄᕐᓕ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑰᓪᓗᑎᒡᓗ ᐋᖅᑭᒃᓯᒪᓕᖅᑎᑦᑎᕙᒃᐸᑦ ᐱᓕᕆᐊᒃᓴᐅᕙᒃᑐᓂᒃ-ᐊᑐᓂᑦ-
ᐃᖅᑲᓇᐃᔭᖅᑎᒋᔭᐅᔪᓄᑦ ᖃᔅᓯᐅᖃᑦᑕᕐᓂᐊᕐᓂᖏᓐᓂᒃ ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐃᓄᓕᕆᔨᐅᕙᒃᑐᓄᑦ ᓄᓇᕗᒻᒥ? 

 
ᑭᐅᔾᔪᑎᒃ: 
 
ᐃᖅᑲᓇᐃᔭᖅᑎᑖᖅᐸᖕᓂᖅ ᐃᓄᓕᕆᔨᐅᕙᒃᑐᓂᒃ ᑕᒪᐃᓐᓂ ᓄᓇᓕᖕᓂ ᐊᔾᔨᒌᑦᑎᐊᖃᑦᑕᖅᓯᒪᕗᖅ 1999-ᒥᑦ. ᑖᓐᓇ ᐱᓕᕆᕝᕕᒋᔭᐅᔪᖅ 
ᓇᒧᙵᖅᐸᓪᓕᐊᓂᕆᔭᐅᔪᓂᒃ ᑐᔾᔭᖅᓯᕙᒃᑐᖅ ᖃᔅᓯᓂᒃ ᐱᓕᕆᐊᖑᓂᐅᕙᒃᑐᓂᒃ ᑕᒪᐃᓐᓂᑦ ᐊᑐᓂᑦ ᐃᖅᑲᓇᐃᔭᖅᑎᒋᔭᐅᔪᓂᑦ; ᑭᓯᐊᓂ 
ᖃᔅᓯᓂᒃ ᐱᓕᕆᕙᖕᓂᕆᔭᐅᔪᖅ ᐊᑐᖅᑕᐅᖃᑦᑕᙱᓚᑦ ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᖃᔅᓯᐅᓂᕆᔭᐅᔪᓂᒃ ᑕᒪᐃᓐᓂ ᓄᓇᓕᖕᓂ. 
 
ᐊᐱᖅᑯᑦ:  
 

8) ᑕᒪᐃᓐᓄᑦ ᐊᕐᕌᒍᒋᔭᐅᔪᓄᑦ 1999-2000-ᒥᑦ 2006-07-ᒧᑦ ᐅᓪᓗᒥᒧᑦ ᑎᑭᓪᓗᒍ, ᖃᓄᖅ ᐊᑯᓚᐃᑎᒋᔪᒥᒃ ᐱᓕᕆᐊᒃᓴᐅᕙᒃᑐᓂᒃ-
ᐊᑐᓂᑦ-ᐃᖅᑲᓇᐃᔭᖅᑎᒋᔭᐅᔪᓄᑦ ᖃᔅᓯᐅᖃᑦᑕᕐᓂᕆᔭᖏᑦ ᑳᖏᐅᑎᖃᑦᑕᓚᐅᖅᐸᑦ ᐊᑐᓂᑦ ᐃᓄᖕᓄᑦ ᓇᓗᓇᐃᒃᑯᑕᓕᖕᓄᑦ 
ᐃᓄᓕᕆᔨᐅᕙᒃᑐᓄᑦ ᐃᖃᓗᒃᑑᑦᑎᐊᒥ?  

 
ᑭᐅᔾᔪᑎᒃ: 
 
ᖁᓛᓂ ᓇᓗᓇᐃᖅᓯᒪᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᐅᓪᓗᑎᒡᓗ ᐱᓯᒪᕙᙱᑦᑐᑦ ᐱᓕᕆᐊᒃᓴᐅᕙᒃᑐᓂᒃ-ᐊᑐᓂᑦ-
ᐃᖅᑲᓇᐃᔭᖅᑎᒋᔭᐅᔪᓄᑦ ᖃᔅᓯᓂᒃ ᐱᓕᕆᕝᕕᖃᖅᐸᖕᓂᖏᓐᓄᑦ ᑕᒪᒃᑯᐊ ᐃᓄᓕᕆᔨᐅᕙᒃᑐᑦ ᓄᓇᕗᒻᒥ. 
 
ᐊᐱᖅᑯᑦ:  



 

 

 
9) ᖃᓄᕐᓕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᐅᓪᓗᑎᒡᓗ ᖃᐅᔨᓴᖅᐸᒃᐸᑦ ᑲᔪᓯᓂᖃᑦᑎᐊᕐᓂᕆᔭᐅᔪᒥᒃ ᐃᓄᓕᕆᕙᖕᓂᕐᒧᑦ 

ᐱᓕᕆᐊᕆᕙᒃᑕᒥᓂ? 
 
ᑭᐅᔾᔪᑎᒃ: 
 
ᐊᐅᓚᑦᑎᔩᑦ ᖃᐅᔨᓴᖅᐸᒃᐳᑦ ᐱᓕᕆᓂᕆᕙᒃᑕᖏᓐᓂᒃ ᐃᓄᓕᕆᔨᐅᕙᒃᑐᑦ ᐋᖅᑭᒃᓱᐃᓕᖅᐸᒃᖢᑎᒡᓗ ᐊᔪᕈᓐᓃᖅᓴᒐᒃᓴᓂᒃ 
ᑐᙵᕕᖃᖅᑎᑕᐅᓪᓗᑎᒃ ᐱᔭᐅᔭᕆᐊᖃᖅᐸᒃᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᒪᒃᑯᐊ ᐃᓄᓕᕆᔨᐅᕙᒃᑐᑦ ᓄᓇᕗᒻᒥ ᑲᔪᓯᑎᑦᑎᖃᑦᑕᕐᓂᐊᕐᒪᑕ 
ᐱᐅᓯᒋᐊᖅᑎᑦᑎᕙᒡᓗᑎᒡᓗ ᐊᔪᙱᓐᓂᕆᕙᒃᑕᒥᓂᒃ. ᑕᐃᒪᐃᓐᓂᖓᓄᑦ ᐃᑲᔪᖅᐸᒃᐳᖅ ᖃᐅᔨᒪᑦᑎᐊᕈᑕᐅᓗᓂ ᑕᒪᒃᑯᐊ ᐃᓄᓕᕆᔨᐅᕙᒃᑐᑦ 
ᐱᕕᒃᓴᖃᖅᐸᒃᑲᓗᐊᕐᒪᖔᑕ ᑲᔪᓯᐊᖏᓐᓇᖅᑐᒥᒃ. 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑰᓪᓗᑎᒡᓗ ᖃᐅᔨᔪᒪᔭᖃᕆᕗᑦ ᑲᔪᓯᑦᑎᐊᕐᓂᕐᒧᑦ ᓇᓗᓇᐃᒃᑯᑕᐅᕙᒃᑐᓂᒃ ᐊᑐᖅᑕᐅᕙᒃᖢᑎᒃ 
ᐊᓯᖏᓐᓂᑦ ᐃᓂᒋᔭᐅᔪᓂᑦ ᓈᒻᒪᑐᐃᓐᓇᕆᐊᖃᖅᖢᑎᒡᓗ ᓄᓇᕗᒻᒧᑦ. 



 

 

ᑎᑎᖅᑲᒃᑯᑦ ᐊᐱᖅᑯᑦ 021 - 2(3): ᖃᓄᐃᓕᖓᓕᕐᒪᖔᑦ ᓯᐊᒻᒪᒃᑎᕆᓂᖅ 
 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᔭᐅᔪᖅ: ᓯᕗᓕᖅᑎ ᐹᓪ ᐅᑲᓕᖅ, ᐊᖓᔪᖅᑳ ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒥ 
 
ᐅᓪᓗᖓ: ᑎᓯᐱᕆ 5, 2006 
 
ᐱᒋᐊᕐᓂᖓ 
 
ᑐᑭᓯᒋᐊᕈᑎᒃᓴᐅᔪᓂᒃ ᐱᔭᕆᐊᖃᓚᐅᖅᑐ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᓕᒫᖏᓐᓂᒃ, ᑎᒥᖁᑎᖏᓐᓂᒃ ᐊᒻᒪ ᒐᕙᒪᒃᑯᑦ ᑯᐊᐳᕇᓴᒃᑯᖏᓐᓂᑦ 
ᑭᐅᓇᓱᐊᖅᑐᒋᑦ ᑕᒪᒃᑯᐊ ᐃᓚᖏ ᐊᐱᖅᑯᑕᐅᔪᑦ ᑕᕝᕙᓂ ᑎᑎᖅᑲᑎᒍᑦ ᐊᐱᖅᑯᑕᐅᔪᒥ. ᑖᓐᓇ ᑭᒡᒍᓯᐅᔪᖅ ᐱᔭᐅᔪᓐᓇᕋᔭᓚᐅᓐᖏᑦᑐᖅ 
ᐃᑲᔪᓚᐅᓐᖏᑉᐸᑕ ᐃᑲᔪᕈᒪᓂᖃᓚᐅᓐᖏᑉᐸᑕ ᐃᖅᑲᓇᐃᔭᖅᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐱᓕᕆᕕᐅᔪᓂᒃ, ᑎᒥᖁᑕᐅᔪᓂ ᐊᒻᒪ 
ᒐᕙᒪᒃᑯᓐᓄᑦ ᑯᐊᐳᕇᓴᐅᔪᓂ. 
 
ᐅᑯᐊ ᐱᕕᖃᖅᑎᑕᐅᔪᑦ ᑐᕌᖓᔪᑦ ᑭᐅᔾᔪᑕᐅᔪᓕᒫᓄᑦ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓯᒪᓚᐅᖅᑐᑦ ᓰᑎᒻᐱᕆ 30, 2006. 
 
ᓱᓕ ᐋᖅᑭᒃᓱᐃᑦᑎᐊᑲᓐᓂᕋᓱᐊᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᒋᔭᖏᓐᓂᒃ ᐱᒋᐊᖅᑐᒍ ᑏᓯᒻᐱᕆ 31, 2004, ᑕᐃᒪᓕ ᓄᓇᓕᓐᓄ 
ᓯᐊᒻᒪᖅᑎᕆᓂᐅᔪᖅ ᐊᒡᒍᖅᑕᐅᓯᒪᔪᖅ ᒫᓐᓇᐅᔪᖅ ᐱᓕᕆᕕᐅᔪᑦ ᐋᖅᑭᒃᓯᒪᓂᖏᓐᓄᑦ ᐊᔾᔨᒋᒻᒥᓇᓂᐅᒃ ᒐᕙᒪᒃᑯᖏᑦ 
ᐋᖅᑭᒃᓯᒪᓂᕆᓚᐅᖅᑕᖓᑕ ᑭᐅᔾᔪᑕᐅᓚᐅᖅᑐᒧᑦ ᑎᑎᖅᑲᑎᒍᑦ ᐊᐱᖅᑯᑎᒧᑦ 26-2(2). 
 
ᑎᑎᕋᖅᓯᒪᔪᑦ ᐱᖃᓯᐅᔾᔨᔪᑦ ᐅᑯᓂᖓ ᓄᓇᕗᑦ ᒐᕙᒪᒃᑯᖏᑕ ᐊᕕᒃᑐᖅᓯᒪᓂᖏᓐᓂᒃ ᐱᓕᕆᕕᐅᔪᓂᒃ, ᑎᒥᖁᑎᖏᓐᓂᒃ ᐊᒻᒪ ᒐᕙᒪᒃᑯᑦ 
ᑯᐊᐳᕇᓴᒃᑯᖏᓐᓂᑦ: 
 

• ᓄᓇᓕᓐᓂ ᐊᒻᒪ ᒐᕙᒪᓕᕆᓂᕐᒧᑦ ᐱᔨᑦᑎᖅᑏᑦ (CGS) 
• ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᒻᒪᕆᓕᕆᔨᒃᑯᑦ ᐊᒻᒪ ᐅᕕᒃᑲᓕᕆᔨᒃᑯᑦ (CLEY) 
• ᐊᐅᓚᑦᑎᔨᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ (EIA) 
• ᐃᓕᓐᓂᐊᖅᑐᓕᕆᔨᒃᑯᑦ 
• ᑮᓇᐅᔭᓕᕆᔨᒃᑯᑦ (ᐱᖃᓯᐅᔾᔨᔪᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᓂᒃ) 
• ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ (HSS) 
• ᐃᖅᑲᓇᐃᔭᖅᑐᓕᕆᔨᒃᑯᑦ (HR) 
• ᒪᓕᒐᓕᕆᔨᒃᑯᑦ  
• ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᒃᑯᑦ (EDT) (ᐱᖃᓯᐅᔾᔨᔪᖅ ᓄᓇᕗᒻᒥ ᐱᓕᕆᕕᖃᖅᑐᑦ ᐊᑐᖅᑐᐊᓂᕐᒧᑦ 

ᑯᐊᐳᕇᓴᒃᑯᖏᓐᓄᑦ) 
• ᐊᕙᑎᓕᕆᔨᒃᑯᑦ 
• ᓄᓇᕗᒻᒥ ᓯᓚᑦᑐᓴᕐᕕᒃᑯᑦ (NAC) 
• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC) 
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ (QEC) 
• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ (NDC) 

 
ᐊᐱᖅᑯᑦ 1:  
 
ᐱᒋᐊᕐᓗᒍ ᐄᐳᕈᓪ 1, 1999-ᒥᑦ ᑎᑭᑦᑐᒍ ᓰᑎᒻᐱᕆ 30, 2006, ᖃᑦᑎᑦ ᓄᓇᕗᒻᒥ ᒐᕙᒪᒃᑯᖏᑦ ᐱᓕᕆᕕᒋᔭᖏᑦ, ᑲᑎᒪᔨᐅᔪᑦ, ᑎᒥᐅᔪᑦ ᐊᒻᒪ 
ᒐᕙᒪᒃᑯᓐᓄᑦ ᑯᐊᐳᕆᓴᐅᔪᑦ ᐃᖅᑲᓇᐃᔮᓄᑦ ᐃᓂᐅᔪᑦ (ᐊᕕᒃᑐᕐᓗᒋᑦ ᐊᑐᓂᑦ ᐱᓕᕆᕕᐅᔪᑦ) ᓄᓇᓕᓐᓄᑦ ᓯᐊᒻᒪᖅᑕᐅᓚᐅᖅᐸᑦ 
ᐃᖃᓗᓐᓂᖔᖅᑐᑎᒃ, ᑲᖏᖅᖠᓂᕐᒥᑦ, ᐃᖃᓗᑦᑑᑦᑎᐊᕐᒥᑦ ᐊᓯᐊᓄᖔᖅ ᓄᓇᓕᓐᓄᑦ (ᓇᓗᓇᐃᖅᑐᕐᓗᑎᑦ ᓄᓇᓕᖏᑎᒍᑦ)? 
 
ᑭᐅᔾᔪᑎᒃ ᐊᐱᖅᑯᑦ 1ᒧᑦ:  



 

 

 
ᐅᕙ ᐱᖃᓯᐅᑎᓯᒪᔪᑦ ᑎᑎᕋᖅᓯᒪᔪᑦ ᒥᓂᔅᑕᐅᕝᕕᖃᖅᑐᓂᑦ ᐊᖏᖅᑕᐅᓯᒪᔪᑦ ᓄᓇᓕᓐᓄᑦ ᓯᐊᒻᒪᖅᑕᐅᓯᒪᔪᑦ ᐃᖅᑲᓇᐃᔮᖑᔪᑦ ᐊᒥᓲᓂᖏᑦ 
ᐃᖅᑲᓇᐃᔭᖅᑎᑦᑎᔪᓂᒃ ᐊᒻᒪ ᓄᓇᓕᐅᔪᓄᑦ ᐱᒋᐊᖅᑐᒍ ᓰᑎᒻᐱᕆ 30, 2006. 

ᖁᕐᓗᖅᑐᖅ 10 10       14                34 
ᐃᖃᓗᑦᑑᑦᑎᐊᖅ 7           5              12 

ᐅᖅᓱᖅᑑᖅ 1       4     5 8           18 
ᐊᕐᕕᐊᑦ  1     32         2  13 18     66 

ᖃᒪᓂᑦᑐᐊᖅ 8 11                    31 50 
ᑲᖏᖅᖠᓂᖅ 7           5   15 1     4   32 

ᑭᓐᖓᐃᑦ 22  2             7    19     50 
ᐃᒡᓗᓕᒃ 1 24     17   5    22         69 

ᐸᓐᓂᖅᑑᖅ  1   6 23   25     10 6         71 
ᒥᑦᑎᒪᑕᓕᒃ  31     17       1 8          57 
ᑲᑎᑦᑐᒋᑦ 89 47 6 72 21 39 15 6 50 29 13 37 4 31 459 

 
ᐊᐱᖅᑯᑦ 2:  
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᐅᔪᒥᑦ ᐃᖅᑲᓇᐃᔮᖑᔪᑦ ᑕᕝᕙᓐᖓᑦ ᐃᓐᓄᑦᑕᐅᓚᐅᖅᐸᑦ ᐃᖅᑲᓇᐃᔮᖑᐃᓐᓇᕐᓗᑎᒃ ᐅᕝᕙᓗ 
ᐃᖅᑲᓇᐃᔭᑲᐃᓐᓇᕐᓗᑎᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ? 
 
ᑭᐅᔾᔪᑎᒃ ᐊᐱᖅᑯᑦ 2ᒧᑦ: 
 
ᐱᖃᓯᐅᑎᓯᒪᔪᑦ ᐊᒥᓲᓂᖏᑦ ᐃᖅᑲᓇᐃᔮᖑᐃᓐᓇᖅᑐᑦ ᐊᔾᔨᐅᑎᓪᓗᒋᑦ ᐃᖅᑲᓇᐃᔭᑲᐃᓐᓇᖅᑐᓄᑦ ᐱᒋᐊᕐᓗᒍ ᓰᑎᒻᐱᕆ 30, 2006. 
 
ᐃᖅᑲᓇᐃᔭᐃᓐᓇᖅᑐᑦ  313 
ᐃᖅᑲᓇᐃᔭᑲᐃᓐᓇᖅᑐᑦ   22 
ᑲᑎᑦᑐᒋᑦ  335 
 
ᐃᓐᓄᒃᓯᒪᓐᖏᑦᑐᑦ  124 
 
ᐊᐱᖅᑯᑦ 3: 
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᐅᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓚᐅᖅᐸᑦ ᓄᓇᖃᖅᑳᖅᓯᒪᔪᓄᑦ ᑕᕝᕙᓂ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑕᐅᔪᒧᑦ ᐊᒻᒪ ᖃᑦᑎᐅᔪᑦ ᐃᓐᓄᒃᑕᐅᓚᐅᖅᐸᑦ ᓄᓇᖃᖅᑳᖅᓯᒪᓐᖏᑦᑐᓄᑦ? 
 
ᑭᐅᔾᔪᑎᒃ ᐊᐱᖅᑯᑦ 3ᒧᑦ: 
 



 

 

ᑭᒡᒍᓯᐅᔪᖅ ᒪᓕᑦᑐᑦ ᖃᓄᖅ ᐃᓐᓄᒃᑕᐅᓚᐅᕐᒪᖔᑦ ᐃᖅᑲᓇᐃᔮᖑᔪᑦ ᑕᕝᕙᓂ ᓰᑎᒻᐱᕆ 30, 2006 ᐃᒃᐱᒋᓇᒍ ᖃᖓᒃᑯᑦ ᓄᓇᓕᓐᓄᑦ 
ᓯᐊᒻᒪᖅᑕᐅᕐᓂᕐᒪᖔᑕ. ᐅᑯᐊ ᐊᑖᓂ ᓇᓗᓇᐃᖅᓯᒪᔪᑦ ᐊᒥᓲᓂᖏᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑕᐅᖁᔪᒥᒃ ᐊᔾᔨᐅᑎᑦᑐᒋᑦ 
ᓄᓇᖃᖅᑳᖅᓯᒪᓐᖏᑦᑐᓄᑦ ᐱᒋᐊᖅᑐᒍ ᓰᑎᒻᐱᕆ 30, 2006. 
 
                       ᓄᓇᑖᖃᑕᐅᓯᒪᔪᑦ   ᓄᓇᑖᖃᑕᐅᓯᒪᓐᖏᑦᑐᑦ  ᑲᑎᑦᑐᒋᑦ 
ᐃᖅᑲᓇᐃᔭᐃᓐᓇᖅᑐᑦ 187     126   313 
ᐃᖅᑲᓇᐃᔭᑲᐃᓐᓇᖅᑐᑦ                   2     20    22 

 
ᑲᑎᑦᑐᒋᑦ           189     146   335 
 
ᐊᐱᖅᑯᑦ 4:  
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᐅᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓚᐅᖅᐸᑦ ᓄᓇᖃᓚᐅᖅᑐᓄᑦ ᓄᓇᓕᓐᓂ ᓯᐊᒻᒪᕐᕕᐅᓯᒪᔪᓂᒃ ᐊᒻᒪ 
ᖃᑦᑎᐅᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓚᐅᖅᐸᑦ ᓅᒃᑎᖅᑐᓂᒃ: ᐃᖃᓗᓐᓂᑦ; ᑲᖏᖅᖠᓂᕐᒥᑦ; ᐃᖃᓗᑦᑑᑦᑎᐊᕐᒥᑦ; ᐊᒻᒪ ᖃᓪᓗᓈᑦ 
ᓄᓇᖓᓐᓂᑦ. 
 
ᑭᐅᔾᔪᑎᒃ ᐊᐱᖅᑯᑦ 4ᒧᑦ: 
 
ᑭᒡᒍᓯᐅᔪᖅ ᒪᓕᑦᑐᑦ ᖃᓄᖅ ᐃᓐᓄᒃᑕᐅᓚᐅᕐᒪᖔᑦ ᐃᖅᑲᓇᐃᔮᖑᔪᑦ ᑕᕝᕙᓂ ᓰᑎᒻᐱᕆ 30, 2006 ᐃᒃᐱᒋᓇᒍ ᖃᖓᒃᑯᑦ ᓄᓇᓕᓐᓄᑦ 
ᓯᐊᒻᒪᖅᑕᐅᕐᓂᕐᒪᖔᑕ. ᐃᒃᐱᒋᔭᖃᖅᑐᖅ ᑕᐃᒃᑯᐊ ᐃᓄᐃᑦ ᐃᓐᓄᐃᓚᐅᖅᑐᑦ ᓇᑭᓐᖔᖅᓯᒪᒻᒪᖓᑕ ᑭᖑᓪᓕᖅᐹᖓᓐᓂᒃ (ᑖᒃᓱᒥᖓ 
ᐃᖅᑲᓇᐃᔮᖅᑖᓚᐅᓐᖏᓐᓂᖏᓐᓂᒃ) ᓄᓇᒥᑦ ᓇᑭᓐᖓᖅᓯᒪᒻᒪᖔᑕ ᓇᓗᓇᐃᖅᓯᒪᓐᖏᑦᑐᑦ ᐃᖅᑲᓇᐃᔭᕆᐊᓯᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐅᑯᐊ ᐱᖃᓯᐅᑎᓯᒪᔪᑦ ᐊᒥᓲᓂᖏᑦ ᐃᓄᐃᑦ ᓄᓇᖃᖅᑐᑦ ᓯᐊᒻᒪᕐᕕᐅᓯᒪᔪᓂᒃ ᓄᓇᓕᐅᔪᓂᒃ ᐊᔾᔨᐅᑎᓪᓗᒋᑦ ᐊᒥᓲᓂᖏᑦ ᓄᒃᑎᕆᐊᖃᓚᐅᖅᑐᑦ 
ᐊᓯᖏᓐᓂᒃ ᓄᓇᓕᓐᓂ ᑕᕝᕗᖓ ᓯᐊᒻᒪᕐᕕᐅᓯᒪᔪᒧᑦ ᐃᖅᑲᓇᐃᔮᓄᑦ ᐱᒋᐊᖅᑐᒍ ᓰᑎᒻᐱᕆ 30, 2006: 

 
 
 
 
 
 

 
ᐊᐱᖅᑯᑦ 5: 
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᐅᔪᑦ ᐃᖅᑲᓇᐃᔮᖑᔪᑦ ᐃᖅᑲᓇᐃᔮᕆᔭᐅᓚᐅᖅᐸᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ, 
ᑳᓐᑐᕌᒃᑕᐅᓯᒪᔪᓄᑦ ᐅᕝᕙᓗ ᖃᐅᔨᒋᐊᖅᑕᐅᕙᑦᑐᑎᒃ? ᖃᑦᑎᐅᔪᑦ ᓄᓇᖃᖅᑎᑕᐅᓚᐅᖅᐸᑦ ᓄᓇᕗᒻᒥ ᑲᓇᑕᒥ ᑖᒃᓯᔭᕐᓂᐅᔪᖅ ᒪᓕᑦᑐᒍ ᐊᒻᒪ 
ᖃᑦᑎᐅᔪᑦ ᓄᓇᕗᒻᒥᐅᑕᐅᓚᐅᓐᖏᓚᑦ? 
 
ᑭᐅᔾᔪᑎᒃ ᐊᐱᖅᑯᑦ 5ᒧᑦ: 
 
ᓯᕗᓪᓕᖅ ᑭᐅᔾᔪᑎᖓᓄᑦ ᓄᐊᑕᐅᓯᒪᔪᑦ ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᓯᒪᔪᑦ ᐱᓕᕆᕕᐅᔪᓂᒃ ᐱᔾᔪᑎᖃᖅᑐᑦ ᐊᒥᓲᓂᖏᓐᓄᑦ ᐊᑐᓂᑦ 
ᐱᓕᕆᕕᐅᔪᓂᒃ ᑲᒪᒋᔭᐅᓚᐅᖅᑐᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ, ᑳᓐᑐᕌᒃᑕᐅᓯᒪᔪᓄᑦ ᐅᕝᕙᓗ ᖃᐅᔨᒋᐊᖅᑕᐅᕙᑦᑐᑦ ᐊᒻᒪ 
ᐱᖃᓯᐅᔾᔨᖏᑦᑐᑦ ᐃᖅᑲᓇᐃᔭᖅᑎᓂᒃ ᐊᑐᖅᑐᐊᑲᐃᓐᓇᖅᑐᓂᒃ ᐅᕝᕙᓗ ᐃᖅᑲᓇᐃᔮᖑᑎᑕᐅᑲᐃᓐᓇᖅᑐᓂᒃ ᐊᓯᖏᓐᓂᒃ ᐃᖅᑲᓇᐃᔭᖃᖅᑐᑎᒃ. 
 
ᐱᖃᓯᐅᑎᓯᒪᔪᑦ ᐊᒥᓲᓂᖏᑦ ᐃᓄᐃᑦ ᓯᐊᒻᒪᑎᕐᕕᐅᓯᒪᔪᓃᑦᑐᑦ ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᑦ, ᑳᓐᑐᕌᒃᑕᐅᓯᒪᔪᑦ ᐅᕝᕙᓗ 
ᖃᐅᔨᒋᐊᖅᑕᐅᑎᑦᑎᕙᑦᑐᑦ ᐱᒋᐊᖅᑐᒍ ᓰᑎᒻᐱᕆ 30, 2006.  
 

ᓯᐊᒻᒪᑎᕐᕕᐅᓯᒪᔪᑦ ᓄᓇᓕᐅᔪᖅ 215 
ᓯᐊᒻᒪᕐᕕᐅᓯᒪᓐᖏᑦᑐᑦ ᓄᓇᓕᐅᔪᑦ 0 

ᐃᖃᓗᐃᑦ 22 
ᑲᖏᖅᖠᓂᖅ 2 

ᐃᖃᓗᑦᑑᑦᑎᐊᖅ 10 
ᖃᓪᓗᓈᑦ ᓄᓇᖓᓐᓂᑦ 86 

ᑲᑎᑦᑐᒋᑦ 335 



 

 

ᐃᖅᑲᓇᐃᔭᑲᐃᓐᓇᖅᑐᑦ 2 
ᑳᓐᑐᕌᒃᑕᐅᓯᒪᔪᑦ   1 
ᖃᐅᔨᒋᐊᖅᐸᑦᑐᑦ    0 
 
ᓄᓇᖃᕐᓂᕋᖅᑕᐅᓚᐅᖅᑐᑦ ᓄᓇᕗᒻᒥ ᐱᒋᐊᖅᑐᒍ ᓰᑎᒻᐱᕆ 30, 2006. 
 
(ᖃᐅᔨᒪᒋᐊᓕᒃ:ᐃᖅᑲᓇᐃᔭᖅᑐᓕᕆᔨᒃᑯᑦ ᓱᓕ ᐅᖃᐅᓯᖃᕈᓐᓇᖏᑦᑐᑦ, ᐊᑐᕐᓗᒍ ᐃᖅᑲᓇᐃᔭᖅᑐᓄᑦ ᖃᐅᔨᒪᔾᔪᑎᓄᑦ ᖃᕋᓴᐅᔭᖅ, 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᒥᓲᓂᖏᓐᓄᑦ ᐃᖅᑲᓇᐃᔮᖑᔪᑦ. ᐱᒋᐊᖅᑐᒍ ᓰᑎᒻᐱᕆ 30, 2006, ᐱᔭᕇᖅᓯᒪᑦᑎᐊᖅᑐᑦ ᑐᑭᓯᒋᐊᕈᑎᒃᓴᐅᔪᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᑐᐃᓐᓇᐅᖏᑦᑐᖅ.) 
 
ᐊᐱᖅᑯᑦ 6:  
 
ᐱᒋᐊᖅᑐᒍ ᓰᑎᒻᐱᕆ 30, 2006 ᖃᑦᑎᐅᔪᑦ ᓯᐊᒻᒪᖅᑕᐅᓯᒪᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᓯᒪᓚᐅᓐᖏᓚᑦ (ᐊᒡᒍᖅᑕᐅᓯᒪᔪᑦ 
ᐃᖅᑲᓇᐃᔭᖅᑎᑦᑎᔨᐅᔪᓂᒃ ᐱᓕᕆᕕᐅᔪᓂᒃ ᐊᒻᒪ ᓄᓇᓕᐅᔪᓂᒃ)? 
 
ᐊᐱᖅᑯᑦ 7: 
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᐅᔪᑦ ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓯᒪᓚᐅᓐᖏᓚᑦ ᐊᑯᓂᐅᓂᖅᓴᖅ ᑕᖅᑭᓂᒃ 6-ᓂᒃ (ᐊᒡᒍᖅᓯᒪᓗᑎᒃ 
ᐃᖅᑲᓇᐃᔭᖅᑎᑦᑎᔪᓂᒃ ᐱᓕᕆᕕᐅᔪᓂᒃ ᐊᒻᒪ ᓄᓇᓕᐅᔪᓂᒃ)? 
 
ᑭᐅᔾᔪᑎᑦ ᐊᐱᖅᑯᑎᓄᑦ 6 ᐊᒻᒪ 7: 
 
ᐃᖅᑲᓇᐃᔮᖑᔪᑦ ᐃᓱᒪᒋᔭᐅᔪᑦ ᐃᓄᖃᓐᖏᒋᐊᖏᓐᓂᒃ ᑭᓯᐊᓂ ᐃᓐᓄᒃᑕᐅᓯᒪᓗᑎᒃ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐅᕝᕙᓗ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ. ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓯᒪᔪᑦ ᑳᓐᑐᕌᒃᑕᐅᓯᒪᔪᓄᑦ ᐅᕝᕙᓗ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ ᓱᓕ 
ᐃᓱᒪᒋᔭᐅᔪᑦ ᐃᓐᓄᒃᑕᐅᓯᒪᓐᖏᒋᐊᖏᓐᓂᒃ. ᑭᒡᒍᓯᐅᔪᖅ ᐊᐱᖅᑯᑎᒧᑦ 7-ᒧᑦ ᐱᖃᓯᐅᔾᔨᔪᖅ ᑕᐃᒃᑯᓂᖓ ᐃᖅᑲᓇᐃᔮᖑᔪᓂᒃ 
ᐃᓐᓄᒃᓯᒪᓚᐅᓐᖏᑦᑐᓂᒃ ᐱᒋᐊᖅᑐᒍ ᓰᑎᒻᐱᕆ 30, 2006.  

ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᖅᑎᑦᑎᔪᓂᒃ ᐱᓕᕆᕕᐅᔪᓂᒃ ᐊᒻᒪ ᓄᓇᓕᐅᔪᓂᒃ ᐱᒋᐊᖅᑐᒍ ᒫᑦᓯ 31, 2006 (ᓴᐅᒥᐊᓃᑦᑐᑦ ᐊᑐᓂᑦ 
ᓄᓇᓕᓐᓄᑦ) ᐊᒻᒪ ᓰᑎᒻᐱᕆ 30, 2006 (ᑕᓕᖅᐱᐊᓂᒃ ᐊᑐᓂᑦ ᓄᓇᓕᓐᓄᑦ) ᐃᒪᐃᑦᑑᓚᐅᖅᑐᑦ: 

ᖁᕐᓗᖅᑐᖅ 3 4 4 4 1 2                   4 6 6       
ᐃᖃᓗᒃᑑᑦᓯᐊᖅ 2 2 2                              1     

ᐅᖅᓱᖅᑑᖅ 1 1 1                    1               
ᐊᕐᕕᐊᑦ 1               10 8 11                   

ᖃᒪᓂᑦᑐᐊᖅ 2 1 1 4 3 2                               
ᑲᖏᕐᖠᓂᖅ                           1       2 1   

ᑭᓐᖓᐃᑦ 7 7 7   2 2                               
ᐃᒡᓗᓕᒃ 1 1 1 15 9 10             3 3 7       1 1 2 

ᐸᓐᓂᖅᑑᖅ 1 1 1        1 1 4 5 7       8 5 11       
ᒥᑦᑎᒪᑕᓕᒃ 6 7 7            2 3 3                   

ᑲᑎᑦᑐᒋᑦ 24 24 24 23 15 16 0 1 1 16 16 21 3 4 8 12 11 17 4 2 2 



 

 

 
 
 
 
 
 
 
 
 
 
 
 
 
 
 
 
 
 
 

  ᑲᑎᑦᑐᒋᑦ 

ᖁᕐᓗᖅᑐᖅ 11 11 12 
ᐃᖃᓗᒃᑑᑦᓯᐊᖅ 3 2 3 

ᐅᖅᓱᖅᑑᖅ 1 3 2 
ᐊᕐᕕᐊᑦ 14 10 15 

ᖃᒪᓂᑦᑐᐊᖅ 9 9 8 
ᑲᖏᖅᖠᓂᖅ 4 2 5 

ᑭᓐᖓᐃᑦ 13 12 12 
ᐃᒡᓗᓕᒃ 31 26 29 

ᐸᓐᓂᖅᑑᖅ 16 19 27 
ᒥᑦᑎᒪᑕᓕᒃ 9 10 11 

ᑲᑎᑦᑐᒋᑦ 111 104 124 

ᓄᓇᓕᒃ 30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

-0
6 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

--
06

 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

--
06

 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

--
06

 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

--
06

 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
-ᒫ
ᑦᓯ

--
06

 

30
-ᓯ
ᑎ
ᐱ
ᕆ
-0
6 

30
-ᓯ
ᑎ
ᐱ
ᕆ
-0
5 

31
ᒫᑦ
ᓯ-
-0
6 

30
-ᓯ
ᑎ
ᐱ
ᕆ
-0
6 

ᖁᕐᓗᖅᑐᖅ                                         
ᐃᖃᓗᒃᑑᑦᓯᐊᖅ           1                              

ᐅᖅᓱᖅᑑᖅ     1   1                               
ᐊᕐᕕᐊᑦ                 1 1 1 2 1 3             

ᖃᒪᓂᑦᑐᐊᖅ                                   3 5 5 
ᑲᖏᕐᖠᓂᖅ       1   3 1 1 1                         

ᑭᓐᖓᐃᑦ       2   2            4 3 1             
ᐃᒡᓗᓕᒃ            11 12 9                         

ᐸᓐᓂᖅᑑᖅ         6 7 3 1                          
ᒥᑦᑎᒪᑕᓕᒃ       1   1                              

ᑲᑎᑦᑐᒋᑦ 0 0 1 4 7 14 15 14 10 1 1 1 6 4 4 0 0 0 3 5 5 



 

 

ᐊᐱᖅᑯᑦ 8:  
 
ᐱᒋᐊᖅᑐᒍ ᓰᑎᒻᐱᕆ 30, 2006, ᖃᑦᑎᓂᒃ ᒐᕙᒪᒃᑯᑦ ᑮᓇᐅᔭᓂᒃ ᐊᑐᖅᓯᒪᓕᖅᐸᑦ ᐊᖏᖃᑎᒌᒐᓱᐊᖅᑐᑎᒃ ᑕᐃᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖅᑕᕈᒪᓯᒪᓐᖏᑦᑐᓄᑦ ᓯᐊᒻᒪᕐᕕᐅᓯᒪᔪᓂᒃ ᓄᓇᓕᓐᓂ ᐃᖅᑲᓇᐃᔮᖑᔪᓂᒃ, ᐊᒻᒪ ᑭᒃᑯᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓃᓚᐅᖅᑲᑦ? 
 
ᓇᓗᓇᐃᖅᓯᒋᐊᒃᑲᓂᕐᓂᖅ ᐊᐱᖅᑯᑦ 8ᒧᑦ: 
 
ᑕᒪᓐᓇ ᐱᖃᓯᐅᔾᔨᔪᖅ ᐃᓄᓐᓂᒃ ᓂᕈᐊᓚᐅᖅᑐᓂᒃ ᓇᓕᕌᕈᒻᒥᒃ (ᑎ) ᐅᓪᓗᓂᒃ 90-ᓂᒃ ᐃᓗᐊᓂ ᐱᓚᐅᖅᑎᓪᓗᒋᑦ ᑎᑎᖅᑲᒥᒃ 
ᓄᓇᓕᓐᓄ ᓯᐊᒻᒪᖅᑕᐅᓯᒪᔪᓅᖅᑐᓄᑦ ᐊᒻᒪ ᕿᒪᐃᓯᒪᔪᓂᒃ ᒐᕙᒪᒃᑯᓐᓂᑦ ᐱᒋᐊᖅᑐᒍ ᓰᑎᒻᐱᕆ 30, 2006. ᐱᖃᓯᐅᔾᔨᖏᑦᑐᑦ 
ᕿᐱᓗᓚᐅᖅᑐᓂ ᐃᖅᑲᓇᐃᔭᖁᔭᐅᓂᕐᒧᑦ ᑭᓯᐊᓂ ᐊᐅᓪᓚᕐᕕᒃᓴᒥᓂᒃ ᐅᖓᕙᕆᐊᖅᑎᑦᑎᓚᐅᖅᑐᓂᒃ ᑭᓯᐊᓂ ᒐᕙᒪᒃᑯᓐᓄᑦ 
ᐃᖅᑲᓇᐃᔮᒥᓂᒃ ᕿᒪᐃᓚᐅᓐᖏᑦᑐᓄᑦ ᐱᒋᐊᖅᑐᒍ ᓰᑎᒻᐱᕆ 30, 200ᖅ. ᑖᒃᑯᐊ ᐊᒥᓲᓂᖏᑦ ᐱᖃᓯᐅᔾᔨᔪᑦ 
ᓄᒃᑎᖅᑕᐅᓂᖏᓐᓄᑦ ᐊᑭᖏᓐᓄᑦ. 
 
ᑭᐅᔾᔪᑎᒃ ᐊᐱᖅᑯᑦ 8ᒧᑦ: 
 
ᑲᑎᑦᑐᒋᑦ ᐊᒥᓲᓂᖏᑦ ᑮᓇᐅᔭᐃᕈᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᖏᖃᑎᒌᓐᓂᕐᒧᑦ ᑕᐃᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ 
ᕿᐱᓗᓚᐅᖅᑐᓄᑦ ᓄᓇᓕᓐᓂ ᓯᐊᒻᒪᕐᕕᐅᓯᒪᔪᓂ ᐃᖅᑲᓇᐃᔮᖅᑖᓂᕐᒧᑦ, ᕿᒪᐃᓚᐅᖅᑐᓄᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᕐᓂᕐᒧᑦ 
ᑎᑭᑦᑐᒍ ᓰᑎᒻᐱᕆ 30, 2001 ᐃᒪᓐᓇᐅᓚᐅᖅᑐᑦ $612,201. 
 
ᐊᐱᖅᑯᑦ 9:  
 
ᐱᒋᐊᖅᑐᒍ ᓰᑎᒻᐱᕆ 30, 2006, ᑲᑎᑦᑐᒋᑦ ᖃᓄᖅ ᐊᑭᖃᖅᓯᒪᓕᖅᐸᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᓕᓐᓄ ᓯᐊᒻᒪᕐᕕᐅᓯᒪᔪᓄᑦ 
ᐱᒋᐊᖅᑕᐅᓯᒪᔪᓂᒃ, ᐱᖃᓯᐅᑎᓪᓗᒋᑦ, ᑖᒃᑯᑑᓐᖏᓪᓗᑎᒃ, ᐅᑯᓄᖓ ᐊᑭᓕᖅᑕᐅᔭᕆᐊᖃᖅᑐᓄᑦ: 
 

i. ᓄᒃᑎᕈᑕᐅᔪᑦ ᐊᒻᒪ ᖃᖓᑦᑕᐅᑎᖏᓐᓄᑦ ᐃᖅᑲᓇᐃᔭᖅᑎᓄᑦ; 
ii. ᐊᑭᓕᐅᑕᐅᔪᑦ ᐊᓯᖏᓪᓗ ᐊᑭᓕᖅᑕᐅᔾᔪᑕᐅᔪᑦ ᐃᖅᑲᓇᐃᔭᖅᑎᓄᑦ ᕿᐱᓗᓚᐅᖅᑐᓄᑦ ᐃᖅᑲᓇᐃᔭᖅᑖᓂᕐᒧᑦ 

ᓯᐊᒻᒪᕐᕕᐅᓯᒪᔪᓂᒃ ᐃᖅᑲᓇᐃᔮᖑᔪᓂᒃ; 
iii. ᓴᖅᑭᔮᖅᑎᑦᑎᓂᖅ ᐊᒻᒪ ᐊᐅᓪᓛᕐᓂᖅ; 
iv. ᐱᖁᑎᕐᔪᐊᓄᑦ, ᐊᓪᓚᕝᕕᒻᒥ ᓴᓇᒋᐊᕐᓂᖏᓐᓄᑦ ᐊᒻᒪ ᐊᓯᖏᑦ ᐊᑭᑐᔫᑎᓄᑦ ᐊᑭᓕᕆᐊᖃᖅᑐᑦ, ᐱᖃᓯᐅᑎᓗᒋᑦ 

ᐊᑭᓕᒫᖏᑦ ᓴᓇᔭᐅᓂᖏᓐᓄᑦ, ᐱᕕᖃᖅᑎᑕᐅᓂᖏᓐᓄᑦ ᐊᒻᒪ ᓱᓇᒃᑯᑖᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᓄᑦ 
ᓄᓇᓕᓐᓂ ᓯᐊᒻᒪᕐᕕᐅᓯᒪᔪᓂ; ᐊᒻᒪ 

v. ᐊᓪᓚᕝᕕᒻᒥ ᐊᒻᒪ ᐊᓯᖏᓐᓄᑦ ᐊᑭᓕᕆᐊᖃᖅᑐᑦ, ᐱᖃᓯᐅᑎᓗᒋᑦ ᐊᑭᓕᖅᑕᐅᔭᕆᐊᖃᖅᓯᒪᔪᑦ ᓄᓇᓕᓐᓄᑦ 
ᓯᐊᒻᒪᖅᑎᕆᓂᕐᒧᑦ ᐊᓪᓚᕝᕕᖓᓐᓄᑦ ᑖᒃᑯᓇᓐᖓᑦ ᐊᐅᓚᑦᑎᔨᒃᑯᓐᓂᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ? 

 
 
ᑭᐅᔾᔪᑎᒃ ᐊᐱᖅᑯᑦ 9ᒧᑦ: 
 
ᐊᑭᖏᑦ ᐱᖃᓯᐅᔾᔨᔪᑦ ᓄᒃᑎᕐᓂᕐᒧᑦ ᐊᑭᓕᕆᐊᖃᖅᓯᒪᔪᑦ ᓄᑖᓕᒫᓄᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᓄᓇᓕᓐᓄᑦ ᓯᐊᒻᒪᖅᑕᐅᓯᒪᔪᓂᒃ ᐃᖅᑲᓇᐃᔮᓄᑦ, ᐊᐅᓪᓚᕐᓂᕐᒧᑦ ᐊᑭᖏᑦ ᑕᒪᒃᑯᓄᖓ 
ᐊᐅᓪᓚᖅᑎᕆᐊᖃᖅᑐᓄᑦ ᐃᖅᑲᓇᐃᔭᖅᑎᐅᔪᓄᑦ ᓄᓇᓕᓐᓄᑦ ᐊᐅᓪᓛᓚᐅᖅᑐᓄᑦ [ᐃᓱᒪᖅᓲᑕᐅᔪᖅ (ᐃ)], ᐊᒻᒪ ᐊᑭᓕᒫᖏᑦ 
(ᐱᖃᓯᐅᑎᓗᒋᑦ ᓄᓇᓕᓐᓄᑦ ᐊᐅᓪᓛᕈᑎᐅᔪᖅ ᐊᒻᒪ ᓄᖅᑲᑐᖅᓯᐅᑎᓄᑦ ᐊᑭᓕᐅᑕᐅᔪᑦ) ᑕᐃᒃᑯᓄᖓ ᕿᐱᓗᓚᐅᖅᑐᓄᑦ 
ᓄᓇᓕᓐᓄ ᓯᐊᒻᒪᕐᕕᐅᓯᒪᔪᓄᑦ ᐃᖅᑲᓇᐃᔭᕐᓂᕐᒧᑦ [ᐃᓱᒪᖅᓲᑕᐅᔪᖅ (ᑎ)]. 
 
ᖃᐅᔨᒪᓂᐊᖅᐳᓯ ᑕᐃᒃᑯᐊ ᐊᑭᑐᔫᑎᓄᑦ ᐊᒻᒪ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ ᐊᑭᖏᑦ ᐱᖃᓯᐅᑎᓯᒪᔪᑦ ᐊᑭᖏᓐᓄᑦ 
ᑕᒪᒃᑯᓄᖓ ᓄᓇᓕᓐᓄ ᓯᐊᒻᒪᖅᓯᒪᔪᓅᖅᑕᐅᓯᒪᔪᓄᑦ, ᑭᓯᐊᓂᓕ, ᐊᒥᓲᓂᖅᓴᐅᔪᑦ ᐊᑭᓕᕆᐊᖃᖅᑐᑦ ᑕᒪᒃᑯᓇᓂ 
ᐱᑕᖃᕐᓂᐅᓴᑐᐃᓐᓇᓚᐅᖅᑐᑦ ᐃᖅᑲᓇᐃᔮᑦ ᐃᖃᓗᓐᓃᓐᓂᕋᓗᐊᖅᑲᑕ. ᑕᐃᒪᓕ, ᑕᒪᒃᑯᐊ ᐊᑭᖏᑦ ᐱᖃᓯᐅᑎᓯᒪᔪᑦ 
ᓴᖅᑭᓚᕿᓯᒪᓐᖏᑦᑐᑦ ᓄᓇᓕᓐᓄᑦ ᓯᐊᒻᒪᖅᑎᕆᓂᕐᒧᑦ. 



 

 

ᑲᑎᑦᑐᒋᑦ ᐊᑭᓕᖅᑕᐅᔭᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᓕᓐᓄᕐᓯᓂᕐᒧᑦ ᐃᒪᐃᑦᑑᓯᒪᔪᑦ: 
 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ       $ 12,050,145 
 
ᐊᑭᑐᔪᖅᑐᕈᑎᒃᓴᐃᑦ        $ 20,312,078 
 
ᑲᑎᑦᑐᒋᑦ (ᐱᖃᓯᐅᑎᔪᑦ ᐊᑭᑐᔪᖅᑐᕈᑎᒃᓴᐃᑦ ᐊᒻᒪ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) $32,362,223 
 
 


